3

УЛСЫН ИХ ХУРЛЫН 2011 ОНЫ НАМРЫН ЭЭЛЖИТ ЧУУЛГАНЫ

2012 ОНЫ 1 ДҮГЭЭР САРЫН 20-НЫ ӨДРИЙН ХУРАЛДААНААР 

ХЭЛЭЛЦСЭН АСУУДЛЫН ТОВЪЁГ

	№
	Баримтын агуулга
	Хэдээс хэдэд

	1.
	Хэлэлцэх асуудлын дараалал
	1-2

	2.
	Товч тэмдэглэл
	3-6

	3.
	Соронзон бичлэг:

1.Засгийн газрын тусгай сангийн тухай хуульд нэмэлт, өөрчлөлт оруулах тухай, Дээд боловсролын санхүүжилт, суралцагчдын нийгмийн баталгааны тухай хуульд нэмэлт, өөрчлөлт оруулах тухай, Засгийн газрын агентлагийн эрх зүйн байдлын тухай хуулийн эцсийн найруулга
2.Засгийн газрын зарим гишүүнийг үүрэгт ажлаас нь чөлөөлөх тухай асуудал
3.Нэмэгдсэн өртгийн албан татвараас чөлөөлөх тухай хуульд нэмэлт, өөрчлөлт оруулах тухай, Гаалийн албан татвараас чөлөөлөх тухай хуульд нэмэлт, өөрчлөлт оруулах тухай, Хүн худалдаалахтай тэмцэх тухай хуулийн эцсийн найруулга

	9

9-69

69

	4.
	Санал хураалтын дүн
	70-76

	5.
	Хавсралт материал:

1.Засгийн газрын зарим гишүүнийг үүрэгт ажлаас нь чөлөөлөх тухай УИХ-ын тогтоолын төсөл, Төрийн байгуулалтын байнгын хорооны санал, дүгнэлт
2.Засгийн газрын тусгай сангийн тухай хуульд нэмэлт, өөрчлөлт оруулах тухай хуулийн эцсийн найруулга
3.Дээд боловсролын санхүүжилт, суралцагчдын нийгмийн баталгааны тухай хуульд нэмэлт, өөрчлөлт оруулах тухай хуулийн эцсийн найруулга
4.Засгийн газрын агентлагийн эрх зүйн байдлын тухай хуулийн эцсийн найруулга
5.Нэмэгдсэн өртгийн албан татвараас чөлөөлөх тухай хуульд нэмэлт, өөрчлөлт оруулах тухай хуулийн эцсийн найруулга
6.Гаалийн албан татвараас чөлөөлөх тухай хуульд нэмэлт, өөрчлөлт оруулах тухай хуулийн эцсийн найруулга

7.Хүн худалдаалахтай тэмцэх тухай хуулийн эцсийн найруулга

	77-78

79

80

81

82

83

84-93


ТОВЪЁГ ҮЙЛДСЭН:




Ц.НАРАНТУЯА
Монгол Улсын Их Хурлын 2011 оны намрын ээлжит чуулганы 2012 оны 1 дүгээр сарын 20-ны өдөр /Баасан гариг/-ийн хуралдаан 12 цаг 30 минутад Төрийн ордны Улсын Их Хурлын чуулганы нэгдсэн хуралдааны танхимд эхлэв.

Улсын Их Хурлын дарга Д.Дэмбэрэл ирц, хэлэлцэх асуудлын дарааллыг танилцуулж, хуралдааныг даргалав.


Өглөөний нэгдсэн хуралдаанд ирвэл зохих 76 гишүүнээс 58 гишүүн ирж, 76.3 хувийн ирцтэй байв.


Чөлөөтэй: Х.Бадамсүрэн, Ц.Баярсайхан, Ц.Дашдорж, Даш.Зоригт
Өвчтэй: Д.Арвин, С.Баяр, Ц.Мөнх-Оргил, Ц.Цэнгэл, Б.Чойжилсүрэн

Тасалсан: Р.Амаржаргал, Р.Буд, Д.Батбаяр, Э.Мөнх-Очир, Ц.Нямдорж, Д.Одхүү, С.Оюун, О.Чулуунбат, Д.Энхбат


Хэлэлцэх асуудалтай холбогдуулан Улсын Их Хурлын гишүүн Д.Тэрбишдагва, С.Бямбацогт, Э.Бат-Үүл нар санал хэлэв.

Нэг.Засгийн газрын зарим гишүүнийг үүрэгт ажлаас нь чөлөөлөх тухай асуудал
Хэлэлцэж буй асуудалтай холбогдуулан Улсын Их Хурлын Тамгын газрын Нарийн бичгийн дарга С.Магнайсүрэн, Эрх зүй, хууль тогтоомжийн  хэлтсийн дарга Д.Насанжаргал, зөвлөх М.Тайшир, Улсын Их Хурлын Төрийн байгуулалтын байнгын хорооны зөвлөх О.Тунгалаг, референт З.Нямцогт нарын бүрэлдэхүүнтэй ажлын хэсэг байлцав.


Уг асуудлын талаар Монгол Улсын Ерөнхий сайд С.Батболд, Төрийн байгуулалтын байнгын хорооноос гаргасан санал, дүгнэлтийг Улсын Их Хурлын гишүүн Ж.Сүхбаатар нар танилцуулав.


Танилцуулга болон Байнгын хорооны санал, дүгнэлттэй холбогдуулан Улсын Их Хурлын гишүүн Э.Бат-Үүл, С.Эрдэнэ нарын асуусан асуултад, Монгол Улсын Ерөнхий сайд С.Батболд, Байгаль орчин, аялал жуулчлалын сайд Л.Гансүх, Сангийн сайд С.Баярцогт, Улсын Их Хурлын гишүүн Ж.Сүхбаатар нар хариулж, тайлбар хийв.


Улсын Их Хурлын гишүүн Ө.Энхтүвшин горимын санал хэлэв.


Д.Дэмбэрэл:-Улсын Их Хурлын гишүүн Ө.Энхтүвшингийн гаргасан асуултаа таслаад шууд санал хураалт явуулъя гэсэн горимын саналыг дэмжье.


Зөвшөөрсөн

16


Татгалзсан

25


Бүгд


41


61.0 хувийн саналаар горимын санал дэмжигдсэнгүй.

Өглөөний нэгдсэн хуралдаан 13 цаг 13 минутад завсарлав.

ЗАВСАРЛАГА

Үдээс хойшхи хуралдаан 15 цаг 30 минутад эхэлж, ирвэл зохих 76 гишүүнээс 52 гишүүн ирж, 68.4 хувийн ирцтэй байв. Үүнд:

Чөлөөтэй: Х.Бадамсүрэн, Ц.Баярсайхан, Ц.Дашдорж, Даш.Зоригт, Д.Одхүү, Ө.Энхтүвшин
Өвчтэй: Д.Арвин, С.Баяр, Ц.Мөнх-Оргил, Ц.Цэнгэл, Б.Чойжилсүрэн

Тасалсан: З.Алтай, Р.Амаржаргал, Ц.Батбаяр, Э.Бат-Үүл, Д.Батбаяр, Э.Мөнх-Очир, Х.Наранхүү, Ц.Нямдорж, С.Оюун, Ж.Сүхбаатар, Ч.Улаан, О.Чулуунбат, Д.Энхбат


Хоцорсон: Д.Балдан-Очир-2.00, Б.Батбаяр-1.40, Н.Батбаяр-2.10, Су.Батболд-2.30, Ж.Батсуурь-0.50, Б.Бат-Эрдэнэ-1.50, Г.Баярсайхан-0.10, С.Баярцогт-0.20, Р.Буд-1.00, С.Бямбацогт-0.20, Н.Ганбямба-1.30, Л.Гансүх-1.50, Л.Гантөмөр-2.10, Р.Гончигдорж-0.10, Л.Гүндалай-3.30, Ц.Даваасүрэн-1.20, Д.Дамба-Очир-2.30, Д.Дондог-1.20, Х.Жекей-2.30, Д.Загджав-1.30, Г.Занданшатар-1.30, Д.Зоригт-0.40, С.Ламбаа-0.10, Д.Лүндээжанцан-0.50, Д.Одбаяр-2.20, Д.Очирбат-2.40, Д.Оюунхорол-1.30, Р.Раш-2.40, Ш.Сайхансамбуу-2.50, Ц.Сэдванчиг-1.20, А.Тлейхан-2.10, Х.Тэмүүжин-0.50, Д.Тэрбишдагва-2.10, Д.Хаянхярваа-1.20, Ч.Хүрэлбаатар-2.20, Ц.Шинэбаяр-0.10, Ж.Энхбаяр-0.30, С.Эрдэнэ-2.40


Асуулт, хариулт үргэлжилж Улсын Их Хурлын гишүүн С.Эрдэнэ, С.Бямбацогт, Д.Тэрбишдагва, А.Тлейхан, Д.Ганхуяг, Г.Баярсайхан, Р.Гончигдорж, Д.Одбаяр, Н.Ганбямба, Д.Балдан-Очир, Д.Оюунхорол, Ц.Даваасүрэн, З.Энхболд, Б.Батбаяр, Б.Бат-Эрдэнэ, Л.Гүндалай нарын асуусан асуултад Монгол Улсын Ерөнхий сайд С.Батболд, Тэргүүн шадар сайд Н.Алтанхуяг, Зам, тээвэр, барилга, хот байгуулалтын сайд Х.Баттулга, Сангийн сайд С.Баярцогт, Батлан хамгаалахын сайд Л.Болд, Эрүүл мэндийн сайд С.Ламбаа, Байгаль орчин, аялал жуулчлалын сайд Л.Гансүх нар хариулж тайлбар хийв.

Д.Дэмбэрэл:-Норовын Алтанхуягийг Монгол Улсын Засгийн газрын гишүүн, Монгол Улсын Тэргүүн шадар сайдын үүрэгт ажлаас чөлөөлөх нь зүйтэй гэсэн Байнгын хорооны саналыг дэмжье. 
Зөвшөөрсөн

36


Татгалзсан

6


Бүгд


42

85.7 хувийн саналаар санал дэмжигдлээ.

Сангажавын Баярцогтыг Монгол Улсын Засгийн газрын гишүүн, Сангийн сайдын үүрэгт ажлаас чөлөөлөх нь зүйтэй гэсэн Байнгын хорооны саналыг дэмжье. 
Зөвшөөрсөн

39


Татгалзсан

5


Бүгд


44

88.6 хувийн саналаар санал дэмжигдлээ.

Лүймэдийн Гансүхийг Монгол Улсын Засгийн газрын гишүүн, Байгаль орчин, аялал жуулчлалын сайдын үүрэгт ажлаас чөлөөлөх нь зүйтэй гэсэн Байнгын хорооны саналыг дэмжье. 
Зөвшөөрсөн

34


Татгалзсан

9


Бүгд


43

79.1 хувийн саналаар санал дэмжигдлээ.

Лувсанвандангийн Болдыг Монгол Улсын Засгийн газрын гишүүн, Батлан хамгаалахын сайдын үүрэгт ажлаас чөлөөлөх нь зүйтэй гэсэн Байнгын хорооны саналыг дэмжье. 
Зөвшөөрсөн

37


Татгалзсан

4


Бүгд


41

90.2 хувийн саналаар санал дэмжигдлээ.

Халтмаагийн Баттулгыг Монгол Улсын Засгийн газрын гишүүн, Зам тээвэр, барилга, хот байгуулалтын сайдын үүрэгт ажлаас чөлөөлөх нь зүйтэй гэсэн Байнгын хорооны саналыг дэмжье. 
Зөвшөөрсөн

35


Татгалзсан

7


Бүгд


42

83.3 хувийн саналаар санал дэмжигдлээ.

Самбуугийн Ламбааг Монгол Улсын Засгийн газрын гишүүн, Эрүүл мэндийн сайдын үүрэгт ажлаас чөлөөлөх нь зүйтэй гэсэн саналыг дэмжье гэсэн Байнгын хорооны саналыг дэмжье. 
Зөвшөөрсөн

38


Татгалзсан

6


Бүгд


44

86.4 хувийн саналаар санал дэмжигдлээ.

Монгол Улсын Их Хурлын чуулганы хуралдааны дэгийн тухай хуулинд заасны дагуу дээрх санал хураалтуудаар Засгийн газрын зарим гишүүнийг үүрэгт ажлаас нь чөлөөлөх тухай Улсын Их Хурлын тогтоол батлагдсанд тооцогдов.

Улсын Их Хурлын гишүүд уг тогтоолын төслийн эцсийн найруулгыг сонсов. /18 цаг 37 минут/

Монгол Улсын Ерөнхий сайд С.Батболд үг хэлэв.
Эцсийн найруулга
Улсын Их Хурлын дарга Д.Дэмбэрэл Засгийн газрын тусгай сангийн тухай хуульд нэмэлт, өөрчлөлт оруулах тухай, Дээд боловсролын санхүүжилт, суралцагчдын нийгмийн баталгааны тухай хуульд нэмэлт, өөрчлөлт оруулах тухай, Засгийн газрын агентлагийн эрх зүйн байдлын тухай /12.30 цаг/, Нэмэгдсэн өртгийн албан татвараас чөлөөлөх тухай хуульд нэмэлт, өөрчлөлт оруулах тухай, Гаалийн албан татвараас чөлөөлөх тухай хуульд нэмэлт, өөрчлөлт оруулах тухай, Хүн худалдаалахтай тэмцэх тухай хуулийн эцсийн найруулгуудыг /18.45 цаг/ уншиж танилцуулав.
Эцсийн найруулгатай холбогдуулан Улсын Их Хурлын гишүүдээс асуулт, санал гарсангүй.
Улсын Их Хурлын гишүүд дээрх хуулийн эцсийн найруулгуудыг сонсов.

Хуралдаан 18 цаг 45 минутад өндөрлөв.

Тэмдэглэлтэй танилцсан:
ТАМГЫН ГАЗРЫН ЕРӨНХИЙ


НАРИЙН БИЧГИЙН ДАРГА




Ц.ШАРАВДОРЖ

Тэмдэглэл хөтөлсөн:
ХУРАЛДААНЫ ТЭМДЭГЛЭЛ 

ХӨТЛӨГЧ







Ц.НАРАНТУЯА

УЛСЫН ИХ ХУРЛЫН 2011 ОНЫ НАМРЫН ЭЭЛЖИТ ЧУУЛГАНЫ

2012 ОНЫ 1 ДҮГЭЭР САРЫН 20-НЫ ӨДӨР (БААСАН ГАРИГ)-ИЙН
ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Хуралдаан 12 цаг 25 минутад эхлэв.

Д.Дэмбэрэл:-Эрхэм гишүүдийн өнөөдрийн амар амгаланг айлтгая. 2011 оны намрын ээлжит чуулганы 2012 оны 1-р сарын 20-ны өдрийн нэгдсэн хуралдааны ирц хангагдсан байна. Хуралдааныг нээснийг мэдэгдье.

Хуралдаанд хэлэлцэх асуудлыг танилцуулъя. 

Засгийн газрын зарим гишүүнийг үүрэгт ажлаас нь чөлөөлөх тухай асуудал;
"Хүний эрхийн талаар авах зарим арга хэмжээний тухай" Улсын Их Хурлын тогтоолын төсөл; 

Хүнсний тухай /Шинэчилсэн найруулга/ хуулийн төсөл, Хууль хүчингүй болсонд тооцох тухай, Үндэсний аюулгүй байдлын тухай хуульд нэмэлт оруулах тухай, Монгол Улсын засаг захиргаа, нутаг дэвсгэрийн нэгж, түүний удирдлагын тухай хуульд нэмэлт оруулах тухай, Статистикийн тухай хуульд нэмэлт оруулах тухай, Гаалийн тухай хуульд нэмэлт оруулах тухай, Давс йоджуулж йод дутлаас сэргийлэх тухай хуульд өөрчлөлт оруулах тухай хуулийн төслүүд /хэлэлцэх эсэх/;

Гэр бүлийн тухай хуульд нэмэлт, өөрчлөлт оруулах тухай, Засгийн газрын тухай хуульд нэмэлт оруулах тухай, Хүүхдийн эрхийг хамгаалах тухай хуульд нэмэлт оруулах тухай, Иргэний хуульд нэмэлт оруулах тухай хуулийн төслүүд /хэлэлцэх эсэх/;

Хүний дархлал хомсдлын вирусын халдвар, дархлалын олдмол хомсдлоос сэргийлэх тухай /Шинэчилсэн найруулга/ хуулийн төсөл /хэлэлцэх эсэх/;


Технологи дамжуулах тухай хуульд нэмэлт, өөрчлөлт оруулах тухай хуулийн төсөл /хэлэлцэх эсэх/;

"Төрийн өмчөөс орон нутгийн өмчид эд хөрөнгө шилжүүлэх тухай" Улсын Их Хурлын тогтоолын төсөл /хэлэлцэх эсэх/;

 15.00 цагаас:
Монгол Улсын Ерөнхий сайдын мэдээлэл: "Их сургуулиудыг хотхоноор хөгжүүлэх чиглэл"-ийг хэрэгжүүлэх төлөвлөгөө, ажлын явц, цаашид авах арга хэмжээний тухай.
Тэрбишдагва гишүүн
Д.Тэрбишдагва:-Хүнсний тухай хуулийн төсөл байгаа юм. Эртээд Байнгын хорооны дээр гишүүд энэ хуулийг Хүнсний аюулгүй байдлын тухай хуультайгаа нэг хууль болгоод явуулъя гэсэн санал гарсан. Би тус тусдаа хууль явуулъя гэснээр санал хураалгаад, сүүлийн 3 өдөр дэд ажлын хэсэгтэй бид ажиллалаа. Хүнс, хөдөө аж ахуйн яам, бусад газруудтай ажиллаад ирэх 7 хоногийн 2 дахь өдөр УИХ-ын даргын захирамжаар байгуулагдсан 19 гишүүнтэй ажлын хэсэг хуралдах юм. Энэ дээр хамтраад ярилцах тийм хандлага бий болоод байгаа учраас энэ хуулийг дараагийн 2 дахь өдөр ажлын хэсэг хуралдсаны дараа хэлэлцүүлчихгүй юу гээд энийг түр хойшлуулах боломж байна уу? уг нь энэ хууль өөрөө маш чухал, тэгэхдээ хүнсний аюулгүй байдал гэсэн хууль нь зэрэгцээд байгаа учраас Хүнсний тухай хууль, Хүнсний аюулгүй байдлын тухай хууль гээд  ингээд ойлголцлын жаахан зөрүү гараад байдаг. Энэ хоёрыг нэгтгээд нэг  хууль болгоод гаргах хандлага сүүлийн үед дэд ажлын хэсэг дээр гараад байгаа юм. Би дөнгөж сая ажлын хэсэг дээр бас хуралдаж байгаад ирлээ л дээ.  Тэгээд ийм хуулийг энэ удаа хойшлуулж өгөхгүй юу гэсэн санал байна.

Д.Дэмбэрэл:-Хэлэлцэх асуудал олон байна. Тийм учраас Хүнсний тухай хуулийг ажлын хэсгээ хуралдуулаад еще шинээр нэмэх, хасах  хууль оруулах гээд байгаа юмуу, энэ хуулиа явуулах гэж байгаа юмуу гэдгээ ярилцах хүртэл нь энийг өнөөдрийн төлөвлөгөөнөөс хойшлууллаа.

Бямбацогт гишүүн
С.Бямбацогт:-Олон хүүхэд төрүүлж өсгөсөн эхчүүдэд урамшуулал олгох тухай хуулийн төслийг сүүлийн нэг сар, үндсэндээ жил дамнаад хэлэлцэж чадахгүй удаж байна л даа. Хамтарсан Засгийн газрын мөрийн хөтөлбөрийн 1.4.5-д байж байгаа шүү дээ. Шинээр 3 дахь хүүхдээ төрүүлсэн гэр бүлд нэг удаа 300 мянган төгрөг, Эхийн алдар 2-р зэргийн одонтой эхэд 500 мянга, 1-р одонтой эхэд 1 сая төгрөгний тэтгэмж олгоно гээд заачихсан байж байгаа. Энэ бол халамжийн бодлого биш, Монгол Улс хүнээ өсгөх ёстой. Хүнийг халамжлах, хүнийг хамгаалах, хүнийг хөгжүүлэх гэдгээс хамгийн том бодлого бол бид хүнээ өсгөх бодлогоо хэрэгжүүлэх ёстой. Монголын үрс маш олон болтугай гэж бид байнга ярьдаг. Монгол Улсын хүн ам цөөхөн байгаа. Хүнээ өсгөх шаардлага зайлшгүй байж байгаа. Тийм болохоор энэ асуудлыг хэлэлцэх асуудлынхаа дараалалд оруулж өгөөчээ. Олон удаа завсарлага авлаа, Ардчилсан намын бүлэг. Одоо хэлэлцэж болдоггүй юмуу, асуудлаа шийдсэн, дотроо ярилцсан байхаа гэж бодож байна. Тэгэхээр энийг оруулж өгөөчээ гэсэн саналыг тавьж байна. Үндсэндээ жил дамнаж байна, энэ асуудал хэлэлцэгдэхгүй хойш нь тавьж байна.

Д.Дэмбэрэл:-Өнөөдрийн  хэлэлцэх хэргийн төлөвлөгөөнд ороогүй юмыг нэмж оруулаад ч бүтэхгүй биз дээ. Би түрүүнд энийг маш тодорхой хариулсан шүү дээ. Энэ хамтарсан Засгийн газрын мөрийн хөтөлбөрт байж байгаа зүйл. Хоёр намын бүлэг хоорондоо яриад энэ асуудлаа тал талаас нь тохироод оруулъя гэж. Нэг нь оруулаад, би түрүүнд хоёр ч удаа оруулж ирсэн шүү дээ. Тэгээд завсарлага авъя, хойшлуулъя гэсэн байдлаар энэ явж байгаа. Энийг хоёр намын бүлэг хоорондоо ярилцаж энэ асуудал дээр саналаа нэгтгээд тэгээд оруулаад ирье гэж. Тэр дагуугаа явж байна.

Бат-Үүл гишүүн
Э.Бат-Үүл:-Би Ерөнхий сайд Засгийн газрын нэр бүхий гишүүдийг чөлөөлөх асуудлыг хэлэлцэх эсэх дээр цөөнх болоод байгаа юм. Одоо энэ жагсаалтанд ороод хэлэлцье гээд явчихаар зэрэг хэлэлцэхээр болчих гээд байдаг. Дэгээр. Гэтэл яг уг нь тухайн асуудлыг хэлэлцэх эсэхийг ярих үед би цөөнх болж үгээ хэлэх гээд байдаг. Энэ хоёр зөрчилдөөд байдаг. Энийг яах ёстой билээ?

Д.Дэмбэрэл:-Та цөөнх болсон бол тэртээ тэргүй Байнгын хорооны дүгнэлтэнд таныг цөөнх гээд хэлэх байх. Та тэр үед нь асуудлаа хэлэлцэх үедээ цөөнхийнхөө үгийг хэлье.

Хэлэлцэх асуудлаа шийдлээ. Хэлэлцэх асуудлын урд хоёр гурван хуулийн редакц эхлээд сонсчихъё.

 
Засгийн газрын тусгай сангийн тухай хуульд нэмэлт, өөрчлөлт оруулах тухай хуулийн эцсийн найруулга сонсгож байна. Энэ хууль дээр эцсийн найруулгын саналтай гишүүн байна уу? алга байна.
Дээд боловсролын санхүүжилт, суралцагчдын нийгмийн баталгааны тухай хуульд нэмэлт, өөрчлөлт оруулах тухай хуулийн эцсийн найруулгад саналтай гишүүн байна уу? алга байна. 
Засгийн газрын агентлагийн эрх зүйн байдлын тухай хуульд нэмэлт, өөрчлөлт оруулах тухай хуулийн эцсийн найруулгыг сонсъё. Саналтай гишүүн байна уу? алга байна.

Эдгээр хуулиудын эцсийн найруулгыг сонслоо. 

Ерөнхий сайдыг урья. Сүхбаатар гишүүн, Байнгын хорооны дарга бэлэн үү? Сайн байна. 

Хэлэлцэх асуудалдаа оръё. Засгийн газрын зарим гишүүнийг үүрэгт ажлаас нь чөлөөлөх тухай УИХ-ын тогтоолын төслийг хэлэлцэж эхэлье.

Зарим гишүүдийг үүрэгт ажлаас нь чөлөөлөх тухай саналаа Ерөнхий сайд Батболд танилцуулна. Ерөнхий сайдыг индэрт урьж байна.

С.Батболд:-Улсын Их Хурлын дарга, эрхэм гишүүд ээ,

Ардчилсан намын үндэсний зөвлөлдөх хорооны 2012 оны 1-р сарын 11-ний өдрийн 35-р хуралдааны тогтоолоор хамтарсан Засгийн газраас Ардчилсан нам гарах нь зүйтэй гэж шийдвэрлэсний дагуу Засгийн газрын тухай хуулийн 22-р зүйлийн 1-р хэсэгт заасныг үндэслээд албан тушаалаас чөлөөлөгдөх хүсэлтэй Монгол Улсын тэргүүн шадар сайд Н.Алтанхуяг, Сангийн сайд Баярцогт, Байгаль орчин, аялал жуулчлалын сайд Л.Гансүх, Батлан хамгаалахын сайд Л.Болд, Зам, тээвэр, хот байгуулалтын сайд Х.Баттулга, Эрүүл мэндийн сайд С.Ламбаа нар 2012 оны 1-р сарын 12-ны өдөр гаргасан болно.

Засгийн газрын тухай хуулийн 23-р зүйлийн 1 дэх хэсгийн 1 дэх заалтанд Ерөнхий сайд нь Ерөнхийлөгчтэй зөвшилцсөний үндсэн дээр Засгийн газрын бүтэц, бүрэлдэхүүнд өөрчлөлт оруулах, Засгийн газрын гишүүнийг томилох, албан тушаалаас чөлөөлөх, огцруулах саналаа УИХ-д өргөн мэдүүлнэ гэж заасныг үндэслээд Засгийн газрын зарим гишүүнийг үүрэгт ажлаас нь чөлөөлөх тухай асуудлыг Монгол Улсын Ерөнхийлөгчтэй зөвшилцсөний дагуу УИХ-д өргөн мэдүүлсэн. 

Улсын Их Хурлын тогтоолын төслийг хэлэлцэн баталж өгнө үү. Энэ дашрамд хамтарсан Засгийн газрын бүрэлдэхүүнд багтаж чамгүй их зүйлийг бүтээж хамтран ажилласан гишүүдийнхээ амьдрал, ажил үйлсэд нь сайн сайхныг хүсэн ерөөе. Анхаарал тавьсанд баярлалаа.

Д.Дэмбэрэл:-Ерөнхий сайдад баярлалаа. Энэ талаар Төрийн байгуулалтын байнгын хорооны гаргасан санал, дүгнэлтийг сонсъё. Санал, дүгнэлтийг Байнгын хорооны дарга Сүхбаатар танилцуулна. Сүхбаатар даргыг индэрт урьж байна.

Ж.Сүхбаатар:-УИХ-ын дарга, Монгол Улсын Ерөнхий сайд, эрхэм гишүүд ээ,

Монгол Улсын Ерөнхий сайдаас Засгийн газрын зарим гишүүнийг үүрэгт ажлаас нь чөлөөлөх тухай Улсын Их Хурлын тогтоолын төслийг Улсын Их Хуралд 2012 оны 01 дүгээр сарын 19-ний өдөр өргөн мэдүүлсэн билээ.

Монгол Улсын Ерөнхий сайдаас Улсын Их Хуралд өргөн мэдүүлсэн дээрх тогтоолын төслийг Улсын Их Хурлын чуулганы хуралдааны дэгийн тухай хуулийн 391 дүгээр зүйлийн 391.1 -д заасны дагуу тус Байнгын хороо 2012 оны 01 дүгээр сарын 20-ны өдрийн хуралдаанаараа хэлэлцээд дараах санал, дүгнэлтийг нэгдсэн хуралдаанд оруулж байна.

Байнгын хорооны хуралдаанд оролцсон Улсын Их Хурлын гишүүн Э.Бат-Үүл, Улсын Их Хурлын гишүүн Р.Раш, Улсын Их Хурлын гишүүн Д.Энхбат, Улсын Их Хурлын гишүүн Ч.Сайханбилэг, Улсын Их Хурлын гишүүн Д.Лүндээжанцан, Улсын Их Хурлын гишүүн Н.Энхболд, Улсын Их Хурлын гишүүн С.Баярцогт нар саналаа хэллээ.

Улсын Их Хурлын гишүүн Э.Бат-Үүл Үндсэн хууль зөрчиж Засгийн газрын гишүүдийг чөлөөлөх асуудлыг хэлэлцэхийн эсрэг байр суурьтай байгаагаа илэрхийлсэн болно.

Н.Алтанхуягийг Монгол Улсын Засгийн газрын гишүүн, Монгол Улсын Тэргүүн Шадар сайдын, С.Баярцогтыг Монгол Улсын Засгийн газрын гишүүн, Сангийн сайдын, Л.Гансүхийг Монгол Улсын Засгийн газрын гишүүн, Байгаль орчин, аялал жуулчлалын сайдын, Л.Болдыг Монгол Улсын Засгийн газрын гишүүн, Батлан хамгаалахын сайдын, Х.Баттулгыг Монгол Улсын Засгийн газрын гишүүн, Зам, тээвэр, барилга, хот байгуулалтын сайдын, С.Ламбааг Монгол Улсын Засгийн газрын гишүүн, Эрүүл мэндийн сайдын үүрэгт ажлаас нь чөлөөлөх тухай Улсын Их Хурлын тогтоолын төслийг Байнгын хорооны хуралдаанд оролцсон гишүүдийн олонхи дэмжсэн болно.

Улсын Их Хурлын эрхэм  гишүүд ээ,

Монгол Улсын Засгийн газрын зарим гишүүнийг үүрэгт ажлаас нь чөлөөлөх талаар Төрийн байгуулалтын байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье. 

Д.Дэмбэрэл:-Сүхбаатар даргад баярлалаа. Засгийн газрын гишүүдийг чөлөөлөхтэй холбогдсон асуудлаар асуух асуулттай гишүүд байна уу? Бат-Үүл гишүүн
Э.Бат-Үүл:-Би УИХ-ын чуулганаар Ерөнхий сайдаас нэр бүхий сайд нарыг чөлөөлөх тухай асуудлыг эсэргүүцэж цөөнх болсон юм. Байнгын хороон дээр. Яагаад эсэргүүцэж цөөнх болсон учраас би Их Хурлынхаа гишүүдэд хэлэх ёстой. Үндсэн хуулийн 33-р зүйлийн 2-т юу гэж заасан байдаг вэ гэхээр сонгуулийн дүнгээр олонхи болсон нам нь Ерөнхий сайдаа нэр дэвшүүлж томилуулна. Хэрвээ аль ч улс төрийн хүчин олонхи болоогүй бол хамгийн олон суудалтай нам нь бусад намуудтай зөвшилцөж Ерөнхий сайдаа томилно гэж Үндсэн хуулинд их тодорхой заасан. Энэ Үндсэн хуулийн тодорхой заалт юу гэсэн үг вэ гэхээр олонхи болсон нам нь Засгийн газраа байгуулах эрх олж авна. Аль ч нам олонхи болоогүй бол хамтарсан эвслээ, хамгийн Засгийн газар байгуулна, аль нь ч олонхи болоогүй бол. Жишээ нь, УИХ-д суудалтай хоёр том нам хамтраад Засгийн газар байгуулах юм бол энийг Сайханбилэгийн хэлдэгээр grand collection гэж. Хэрвээ тухайн үедээ Алтай гишүүн, Энхбат гишүүнийг оролцуулаад ингээд байгуулсан бол үндэсний эвлэрлийн Засгийн газар гэх байсан. Гэтэл 2008 оны сонгуулийн дүнгээр тухайн үеийн Хувьсгалт нам, өнөөгийн Ардын нам олонхи болоод Ерөнхий сайдаа томилуулсан. Ерөнхий сайд нь томилогдож ирээд Ардчилсан намыг Засгийн газарт орохыг урьсан. Тэгээд хамтарсан гэрээ байгуулж тэр Засгийн газар байгуулагдсан. Тэгээд яасан гэхээр одоо энэ гэрээний нэг тал нь тэр гэрээнээс гарснаа хэлээд тэгээд сайд нар нь чөлөөлөгдөж байгаа байхгүй юу.

Тэгэхээр нэгэнт хамтарсан гэрээ байхгүй болоод Засгийн газраас хамтарсан Засгийн  газраас гэж. Сая Ерөнхий сайд өөрөө танилцуулгадаа хэллээ шүү дээ. Хамтарсан Засгийн  газар гэж. Ингэж хэллээ шүү дээ, сая бүр. Тэгэхээр хамтарсан Засгийн газраас нэг нь гараад явсан юм бол Засгийн газар гэрээний дагуу чөлөөлөгдөх ёстой, хуулийн дагуу. Ингэж хуульдаа нийцүүлж наадахаа яриачээ. Үндсэн хуульдаа нийцүүлж яриачээ. Мэдээж томилогдсон Ерөнхий сайд аль нэгэн намыг, аль нэгэн хүнийг Засгийн газартаа урих нь түүний бүрэн эрх. Гэхдээ хамгийн  гол нь хоёр нам гэрээ байгуулаад хамтарсан Засгийн газар гэдэг нэртэй Засгийн газар байгуулсан байхгүй юу. Тэгээд гэрээ байхгүй болчихоод байна. Одоо шинээр олонхи нь Засгийн  газраа байгуулах ёстой. Өөрөөр хэлбэл, шинээр олонхи нь Ерөнхий сайдаа томилуулах ёстой. Яагаад гэвэл парламент дээр хамтарч Засгийн газар байгуулах явдал дуусгавар болсон учраас. Ингээд Ерөнхий сайд, Засгийн газрын бусад гишүүд чөлөөлөгдөх ёстой байхгүй юу.

Гэтэл 6 сайдыг чөлөөлөх тухай асуудал ороод ирсэн учраас наадах чинь Үндсэн хуулинд нийцэхгүй байна гэж зориуд хэлээд тэгээд энийг хэлэлцэхийг эсэргүүцэж байгаагаа хэлсэн юм, хуулийн дагуу. Тийм учраас би цөөнх болж энийг хэлээд байгаа юм. Тэгээд би энийгээ яг хуулийн дагуу болгож оруулж ирвэл хэлэлцье, ингэхгүй бол хэлэлцэж болохгүй гэдгээ хэлсэн. Одоо бол олонхи Засгийн газраа байгуулах гэж байна шүү дээ. Олонхи болоод гэрээ байхгүй болоод олонхи, цөөнх. Нөгөө тал нь гараад явчихсан учраас олонхи нь дангаараа Засгийн газар байгуулах гэж байгаа байхгүй юу.

Д.Дэмбэрэл:-Хуулийн дагуу орж ирж байгаа юм байгаа биз дээ. Байнгын хорооны дарга Сүхбаатар, байнгын хороо хуулийн дагуу оруулж ирж байгаа биз дээ.

Ж.Сүхбаатар:-Байнгын хорооны хуралдаан дээр Бат-Үүл гишүүн энэ асуудлыг хөндөж тавьсан. Ер нь энэ Монгол Улсын Ерөнхий сайд, Монгол Улсын Ерөнхийлөгчийн хооронд харилцаа үүссэн. Монгол Улсын Ерөнхийлөгч тэр асуудлаар зөвшилцсөн. Ингээд Монгол Улсын Ерөнхий сайд УИХ-д асуудлаа тавьсан. УИХ өөрийнхөө бүтцийн байгууллага болсон Байнгын хороонд асуудлаа оруулсан. Тэгээд сая бид нар асуудлаа шийдээд орж ирж байгаа. Өөрөөр хэлбэл, Үндсэн хууль, бусад хуулийн дагуу бид нар энэ асуудлыг хэлэлцүүлэх гэж оруулж ирж байгаа Байнгын хорооны гишүүд үзэж ойлгож, ингэж шийдвэрээ гаргасан.

Д.Дэмбэрэл:-Тэрбишдагва гишүүн горимын санал гаргах гээд байгаа юмуу? 

Д.Тэрбишдагва:-Хамтарсан Засгийн газрын хууль зөрчсөн үйл ажиллагааг эхнийх нь цаг мөчөөс өгсүүлээд өнөөдрийг хүртэл буруу зөрүү талаар ярьж байгаа хүний нэг нь би л дээ. Энэ чинь явдаг зарчмаараа л явлаа. Өнөөдөр гарч байгаа нь хэвийн үзэгдэл, арай өмнө гарсан бол сайн байсан. Ерөөсөө хамтраагүй бол бүр сайн байх байсан юм. Тэгэхээр өнөөдрийн горимын санал гаргах гэж байгаа нь сая энэ Ардчилсан намын үндэсний зөвлөлдөх хороон дээр Энхболд гишүүн бүгдийг нь зогсоож байгаад нэг бүрчлэн сайд нараас асууж байна лээ. Сайд нар бол хэлэх үг тун маруухантай, их сайн ажилласан гэж яриад байсан яг үнэндээ тэрэн дээр улалзаад юмаа ярьж чадахгүй байгаад байгаа юм. Энэ дээр хамтарч 3.4 жил болчихоод, Үндэсний зөвлөлдөх хорооны хурал дээр олонхи суудалтай намын ашиг сонирхлын тулгалтаас улбаалан олон бодит боломжийг алдахад хүрснээ шударгаар хүлээвэл зохино гэж Ардчилсан намын дарга хэлж байна. Төр засгийн албанд бүх шатанд ажиллаж байгаа хүмүүсийг сонгон шалгаруулах, төрийн албаны ёс зүйн асуудал, цагдаа шүүхийн асуудал, авлигал, хээл хахуулийн асуудлыг цэгцлэх чиглэлээр хийж буй ажлууд дэмжлэг ч авч чадахгүй эмзэг асуудал хэвээр үлдлээ. Энэ бүхнийг хийх, хийлгэх эрмэлзэл дэмжлэг ч авч чадахгүй хамтарсан нэрийн цаана үлдлээ гэж байгаа юм.

Тэгэхээр ийм олон зүйлүүдийг хийгээгүй, тэрнийгээ хүлээн зөвшөөрөөд ингэж байгаа үед  хамтарсан Засгийн газар ажиллаж байгаа энэ сайдуудыг Үндэсний зөвлөлдөх хороон дээр нэгэн гишүүн нэг бүрчлэн асууж болдог юм бол өнөөдөр 3.4 жил ингэж хариуцлагатай ажилласан  гэдгээ нэг талаас хариуцлагатай гээд, нөгөө талаасаа хийх юм марууханаар гэдгээ тэрэн дээр хүлээн зөвшөөрч ард түмэнд зарлачихна лээ шүү дээ. Ийм учраас Оюу Толгойн гэрээ хэлэлцээр гэхэд хамгийн муу гэрээ хэлэлцээр. Одоо гавьяа нь гэж яриад байгаа. Энэ Оюу Толгойн гэрээ хэлэлцээрийн 3 сайд гарын үсэг зурсаны 2 нь Ардчилсан намын сайд байсан. Зам, тээвэр, барилга хот байгуулалт, шинэ бүтээн байгуулалт, төмөр зам гээд юм хийгээгүй. Ийм чиглэлээр яах юм бол миний горимын санал сайдуудыг нэг бүрчлэн асууя. Тэгэхгүй 4 минутын хугацаан дээр ийм чухал асуудлыг 6 сайдаас асууж чадахгүй учраас сайд болгоноор нь нэг бүрчлэн асуувал яасан юм бэ гэсэн горимын санал гаргаж байна.

Д.Дэмбэрэл:-Таны горимын санал дэмжигдээд 23 хүн нэр  өгчихжээ. Асууцгаана биз.

Эрдэнэ гишүүн асуултаа асууя
С.Эрдэнэ:-Би бас Бат-Үүл гишүүнтэй санал нэг байгаа. Өнөөдөр Үндсэн хуулийн бусаар энэ хамтарсан Засгийн газрын байгуулсан. Мөн хууль бусаар хамтарсан Засгийн газраас тодорхой тооны гишүүдийг чөлөөлөхөөр оруулж ирж байгаа. Өнөөдөр хоёр намын хооронд анх хамтарсан Засгийн газар байгуулахдаа хамтран ажиллах тухай гэрээ байгуулсан. Энэ гэрээгээ нэгдүгээрт дүгнэсэн юмуу, дүгнэсэн юм бол ямар дүгнэлт гарсан юм бэ гэдгийг Батболд Ерөнхий сайдаас тодруулж асуумаар байна.

Хоёрдугаарт, энэ чухал асуудал ярьж байгаа үед энэ дээр ярьдагаа болиочээ. Хурлын бус цагаар яриач хөөе. Хамтарсан Засгийн  газрын мөрийн хөтөлбөрийн биелэлт яг хэдэн  хувьтай байгаа юм бэ, энэ хувь хэмжээгээ тодорхой үзүүлэлт, тоо баримттайгаар хэлээчээ. Хамтарсан Засгийн газрын мөрийн хөтөлбөр тодорхой тоонууд байж байгаа, жишээлбэл, жил бүр 60 мянган ажлын байр бий болгоно, өрхийн сарын дундаж орлогыг саяас доошгүй төгрөгт хүргэнэ. Цалин, тэтгэвэр, тэтгэмжийг 3 дахин нэмнэ гээд ингээд. Тэгээд биелэлтээ ярихаараа олон түмний толгой эргүүлсэн, дандаа худлаа үнэн тоо баримт яриад ингээд яваад байгаа шүү дээ. Энийгээ нэгдүгээрт, энэ хамтарсан Засгийн газар үнэхээр хийсэн юмуу, хийгээгүй юмуу?

Хоёрдугаарт, үнэхээр Ардчилсан намын сайд нар бас тодорхой түвшинд ажилласан байх. Зам, тээвэр, хот байгуулалтын яам гэхэд би Баттулга сайдаас асуумаар байна. Төмөр замын бодлого чинь яагаад батлагдчихаад хэрэгжихгүй өнөөдрийг хүрсэн юм. 100 мянган айлын орон сууц чинь яагаад баригдахгүй өнөөдрийг хүрчихэв. Сайншандын аж үйлдвэрийн цогцолбор чинь яагаад өнөөдөр одоо болтол ажил нь эхлэхгүй байгаа юм гэсэн ийм асуултыг асуумаар байна.

Дээр нь, хамтарсан Засгийн газрын гэрээ, мөрийн хөтөлбөрийн биелэлтийг Ерөнхий сайд ярихдаа 82 хувийн биелэлттэй гэж яриад байгаа. Чухам юу нь биелэчихээд 82 хувьд хүрчихээд байгааг үнэндээ өнөөдөр олон  түмэн ч мэдэхгүй байна, энэ танхимд сууж байгаа 76 гишүүн ч тэр болгон сайн нарийн ойлгохгүй байгаа шүү гэдгийг би танд бүр зориуд цохож хэлмээр байна. Анхнаасаа стандарт бус гэдэг нэрийг өөрөө өгөөд өөрөө Ерөнхий сайдаар нь томилогдоод ажилласан хүний үг л дээ. Энэ стандарт бус Засгийн газар, хууль бус Засгийн газар 3 жил 4 сар ажиллаж, өнөөдөр мөн хууль бусаар засгаас гишүүдээ гаргаж байгаа юм байна. Тэгэхээр цаашдаа Монгол Улсын Засгийн  газар хуульд нийцэж ажиллаж чадах уу, хуульд нийцүүлсэн үйл ажиллагаа явуулах боломж бий юу? энийг Ерөнхий сайд бас тодорхой хэлж өгөөчээ. Өнөөдөр яг илэн далангүй хэлэх юм бол Ардчилсан намын сайд нар гарч байгаа энэ үйл явдалтай холбоотойгоор хамтарсан Засгийн газрын асуудал өнөөдөр ингэж олон түмэнд ил тод яригдаж байгаа болохоос биш яг илэн далангүй хэлэхэд энэ хамтарсан Засгийн газар гэсэн нэрийн дор энэ төр чинь хяналтгүй, хариуцлагагүй, хамтарсан нэрийн дор хуйвалддаг ийм л зарчмаар явж ирсэн шүү дээ. Энийгээ бол өнөөдөр хамтарсан Засгийн газрын тэргүүний хувьд Батболд Ерөнхий сайд хүлээн зөвшөөрч байгаа юу?

Эрүүл мэндийн салбарт Ламбаа сайд чухам юу хийж амжуулав? Еще хийх боломж танд хэр нээлттэй байсан бэ? 

Байгаль орчин экологийн асуудлаар Гансүх сайдад хийх боломж байв уу? ажиллаж байх хугацаанд чинь. Ер нь хамтарсан Засгийн газрын үед Монгол орны байгаль экологийн талаар зөвхөн салбарын түвшинд биш, Монгол Улсын Засгийн газрын түвшинд таны ажлыг хэр дэмжиж байсан бэ?

Сангийн яамны сайд Баярцогтод бас энэ асуудлыг тавимаар байна.

Д.Дэмбэрэл:-Ерөнхий сайд
С.Батболд:-Хамтарсан Засгийн газрын мөрийн  хөтөлбөр, үйл ажиллагааны хөтөлбөр 82 хувийн биелэлттэй байгаа гэж тодорхой тоо,  хөтөлбөрийн биелэлтийг жил болгон дүгнээд явж байгаа л даа. Энийг үндэслэсэн статистик тоонууд гарсан байгаа. Энэ тайланг нь бас нэлээн өргөн хүрээтэй ажил байгаа учраас авч үзэх нь зүйтэй гэж бодож байна. Салбар болгон өөр өөрсдийнхөө тайланг хийж байгаа байх. Би дөнгөж сая Ламбаа сайд тайлангаа надад өгч байна лээ. Бас ажлын явж байгаа энэ түвшинд явж байгаа, 91 хувь, эрүүл мэндийн салбарын өмнө Засгийн газрын мөрийн хөтөлбөрөөр тавьсан зорилт маань 91 хувьтай болж байна гэсэн тайлан байна. Ингээд салбар салбар болгон нарийвчлаад гаргаж байгаа л даа. Тийм учраас энийг гүнзгий танилцах боломж байгаа гэж бодож байна. Сайд нар бас энэ дээр бас тодруулаад хэлж өгөх нь зүйтэй.

Хамтарсан Засгийн газрын тэргүүний хувьд хамтарсан Засгийн газар чамгүй ажил хийсэн гэж үзэж байгаа. Хэдий дэлхийн эдийн засгийн хямралыг амжилттай даваад тууллаа, Засгийн газар, Их  Хурал, ер нь монголчууд өвлийн айхтар бэрхшээлтэй зуд, турхан боллоо. Өнгөрсөн жилүүдэд 2010 онд бага зэргийн өсөлттэй байж байгаа, 2011 онд бас боломжийн өсөлтийн суурийг тавьсан байгаа. Энэ  хамтарч байгаад бэрхшээлүүдийг давахын зэрэгцээ өсөлтийг бий болгоод тогтвортой авч явах ийм шаардлага уг нь байсан юм. Одоо бол эдийн засаг бас амаргүй, хямралын процесс дотроо 2008 оны хямрал дуусаагүй байна, эргэж давалгаа нь орж ирж байна гэдгийг манай хоёр хөрш төдийгүй, гол нь Европын холбоо, Дэлхийн банк, Валютын сан бүгдээрээ энийгээ мэдэгдээд байна л даа. Тийм учраас амаргүй сорилтууд хүлээж байгаа. Тийм учраас Засгийн газрын үйл ажиллагаа цаашдаа хариуцлагатай явна. Амаргүй сорилтууд хэдий байгаа ч гэсэн Монгол Ардын намын Засгийн газар энэхүү хариуцлагыг өөр дээрээ бүрэн дүүрэн татаж аваад ажлаа хийвэл дуустал хий гэж хэлдэг. Давс хийвэл уустал хий гэдэг. Энийгээ бид хийнэ. Хариуцлагатай хийнэ. Эрх зүйн хувьд ч тэр, эдийн засгийн хувьд нь ч тэр, дээр нь улс төрийн  хувьд нь. 

Харин би ганцхан зүйл дээр хэлмээр байгаа юм. Хамтарсан Засгийн газрын үед бидний үйл ажиллагаа энэ бэрхшээл сорилтуудыг яаж улс орны хувьд давж гараад байсан гэхээр хариуцлагатай, тогтвортой үйл ажиллагаа явж ирсэн. Одоо бол бидний хувьд улс орны хөгжлийн асуудал, амьдралын асуудал бол улс төрийн сонгууль, шоу, телевизийн өмнө тоглолтуудаас хамаагүй чухал шүү. Энийг харин маш хариуцлагатайгаар хэлмээр байна. Хуулийн хүрээнд хариуцлагатай ажлаа хийж ирсэн Засгийн газар цаашдаа ч ийм байх болно. Цааш цаашдын Засгийн газар ч ийм байх болно. Үүнийг  хэлье.

Д.Дэмбэрэл:-Гансүх сайд
Л.Гансүх:-Оны өмнө бид нар бүх УИХ-ын гишүүдэд Байгаль орчин, аялал жуулчлалын яамны 2008-2010 оны 9-р сар хүртэлх Монгол Улсын Засгийн газраас байгаль орчин, аялал жуулчлалын чиглэлээр тавьсан зорилтын хэрэгжилтийн талаар дэлгэрэнгүй тайлан гаргаад тараасан байгаа. Бүх Их Хурлын гишүүдэд. Энэ дээр энэ 9 сарын байдлаар гэхэд бид нарын төлөвлөлт 84.2 хувийн биелэлттэй байгаа. Одоо энэ маань 90 хувь руу дөхөж яваа.

Хоёрт, Монгол Улсын байгаль орчин Байгаль орчны яамны  төлөвлөлтөөс гадна олон улсын байгууллага болон эрдэм шинжилгээний байгууллагуудын судалгаагаар бас үнэлэлтүүд гарч байх ёстой юм. Тэр юу вэ гэхээр Монгол Улсын байгаль орчны төлөв байдлын тайланг 2008-2010 онд хийсэн тайланг бас Их Хурлын гишүүдэд дэлгэрэнгүй гаргаад тараасан байгаа.

Гуравт, байгаль орчны салбар ялангуяа уур амьсгалын өөрчлөлт болон байгалийн хүчин зүйлээс маш их хамааралтай, дээр нь санхүү, эдийн засгийн хөрөнгө оруулалтын нөхцөлөөс маш их хамааралтай, дээр нь хүний хүчин зүйлээс маш их хамааралтай. Тийм учраас энийг тодорхой урт хугацааны төлөвлөлт, урт хугацааны хөрөнгө оруулалтын хүрээнд шийдэх ёстой. Тийм учраас бид нар энийг 2011-2015 он хүртэлх Байгаль орчин аялал жуулчлалын яамны салбарын хөгжлийн дунд хугацааны зорилтод 2 триллион 400 гаруй сая төгрөгийн хөрөнгө оруулалттай ийм арга хэмжээнүүдийг эхний ээлжинд шийдэгдвэл болно гэдгийг тусгаж өгсөн байгаа. 

Тэгээд УИХ-д өргөн баригдсан байгаа байгаль орчны чиглэлийн багц хуулиудын өөрчлөлт, мөн Монгол Улсын байгаль орчны мастер төлөвлөгөө 2012-2020 он хүртэлх энэ детальчлан тусгасан энэ асуудлыг УИХ-аар хэлэлцээд шийдвэрлэхэд байгаль орчны салбарын 2008-2012 онд тавьсан зорилт 100 байтугай хувиар биелж байгаа. 

Мэдээж энэ том салбар, энэ том газар нутагтай Монгол Улсын хувьд энэ уур амьсгалын өөрчлөлтөөс авахуулаад олон хүчин зүйлийн хэлмэгдэлтэд байгаа улсын  хувьд тийм дутагдал, ийм хүндрэл байгаа гэдгийг ярьж зөндөө олон жишээнүүд олдоно. Энэ болгон дээр яг жишээ гаргаж ярих юм бол ямар асуудал дээр юу гэх вэ гэдгийг хариулахад бэлэн байна. Манай салбарын энэ 2008-2012 онд тавьсан мөрийн  хөтөлбөрийн зорилт, үндсэн чиглэлд тусгасан зүйлүүд хангалттай биелэсэн  гэдгийг хэлмээр байна.

Д.Дэмбэрэл:-Баярцогт сайд хариулъя.

С.Баярцогт:-Эхлээд би нэг зүйлийг товч  хэлье гэж бодож байна. Хамтарсан Засгийн газар байгуулагдсаныг Үндсэн хууль зөрчсөн, хууль зөрчсөн гэсэн ийм асуудал байхгүй гэдгийг хэлэх гэсэн юм. Үндсэн хуулийн зүйл заалтуудаа гишүүд маань бас сайн мэдэхгүй байх шиг байна.  Тийм учраас түрүүнд бас Бат-Үүл гишүүн хэлж байна. Зүйл заалтаа буруу хараад байх шиг байна. 33.2-т олонхи  суудал авсан нам эвслээс нэр дэвшүүлсэн хүнийг Ерөнхий сайдаар томилно гэдэг заалт байдаг. Тийм учраас олонхи болсон газар нь Ерөнхий сайдаа томилсноор энэ Засгийн газар үйл ажиллагаагаа явуулж байгаа. Тийм учраас энийг хууль бус байна гэж Тэрбишдагва гишүүдийн яриад байгаа бол тийм бишээ. Энэ бол Үндсэн хуулийн 33.2-оор зохицуулагдаж байгаа ийм асуудал.

Дараа нь, Үндсэн хуулийн 39-р зүйлээр 39.1-д Засгийн газар Ерөнхий сайд, гишүүдээс бүрдэнэ. 39.3-т Засгийн  газрын гишүүдийг Ерөнхий сайдын өргөн мэдүүлснээр УИХ хүн бүрээр хэлэлцэж томилно гэсэн ийм заалттай. Тийм учраас олонхиос сонгогдсон Ерөнхий сайд Засгийн газартаа аль ч намыг урьж болно, нам бус хүнийг ч авч болно, өөрийнхөө намын хүмүүсээс ч нэр дэвшүүлж болно. Ийм эрх нь байгаа. 2008 онд үүссэн нөхцөл байдлаас болоод тухайн үед сонгогдсон Ерөнхий сайд Баяр Ардчилсан намыг урьсан. Ардчилсан нам намынхаа эрх барих дээд байгууллагаар хэлэлцээд Засгийн газарт орж ажиллая гэсэн. Тэгээд 60х40-өөр Засгийн газрын бүрэлдэхүүнийг байгуулъя гээд ингээд ажилласан байгаа. Ийм явдлууд цаашдаа ч гарна. Дэлхийн маш олон оронд их эвслийн Засгийн газар, эв нэгдлийн Засгийн газар гээд байгуулагдаад явж байгаа ийм зүйл байгаа. 

Тийм учраас Үндсэн хуулиа хүндэтгэж, уншиж ярихыг гишүүдээсээ хүсч байна.

Сангийн сайдын хувьд ажиллахдаа өнгөрсөн энэ хугацаанд ажилласан ажилдаа сэтгэл ханамжтай байгаа. Өнөөдрийн энэ сонины мэдээн дээр гарсан байна. Монгол Улс эдийн засгийн эрх чөлөөнийхөө индексээр эрс сайжруулсан 10 орны тоонд орсон гэсэн мэдээ гарсан байна. Энэ өөрчлөлтийн гол нь төсвийн шинэчлэл, Засгийн газрын зардал буурсантай холбоотой гэсэн пунктээр өссөн байгаа юм. Энэ 4 жил бид нар зарлагынхаа реформыг  хийж чадсан 4 жил болгосон. Төсвийн тогтвортой байдлын хуулийг баталж, шинэ төсвийн хуулийг баталсан, худалдан авалтын хуулийг баталсан, орон нутагт эрх мэдлийг  шилжүүлсэн, худалдан авалт интернетээр явагддаг болно. Ил тод байдлынхаа индексээр өнгөрсөн 3 жилд бид нар 18 оноотой байснаа 60 оноотой болгож өндөр хөгжсөн орнуудын түвшинд очсон. Өнгөрсөн 3 дахь өдрийн хурлаар Засгийн газар ил тод байдлын журмыг гаргаад Монгол Улсын батлагдсан төсвүүдийг, тодотголыг гүйцэтгэлийг интернетээр иргэн болгон, хүссэн хүн болгон авдаг хэмжээнд хүргэсэн. Одоо төсвийн ил тод байдлынхаа индексээр Монгол Улс дэлхийн тэргүүний улсуудын нэг болсон гэдгийг бас хэлье.

Д.Дэмбэрэл:-Ингээд ярилцаад байвал 30-аад хүн хэцүү шүү. Эрдэнэ гишүүн тодруулъя. Товчхон явахгүй бол нөхөд өө.

С.Эрдэнэ:-Би энд ганц зүйлийг тодруулъя гэсэн юм. Нэгдүгээрт, Батболд сайдаас та цаашаагаа хамтарсан гэрээгээр байгуулагдсан Засгийн газрыг нэг намын болгоод аваад явах эрх зүйн боломж танд байгаа юмуу гэж асуусан, энд хариулсангүй.

Хоёрдугаарт, Баярцогт сайдад хэлэхэд уг нь өөрөөс чинь асуугаагүй юманд өөрөө хариулаад байх юм. Та өөрөө гарч байгаа огцорч байгаа сайд байж үлдэж байгаа Ерөнхий  сайдын өмнөөс яриад байх нь зохимжгүй байна.

Гуравдугаарт, эдийн засгийн өсөлт хангасан орны тоонд орсон энээ тэрээ гээд гоё сайхан юм яриад байна. Өнөөдөр иргэн хэн нэгний гэрт орж байгаа орлогоор л үр дүнг ярина уу гэхээс цаасан дээр байгаа тоо баримтаар үр дүнг ярьдаг цаг өнгөрсөн. Өнөөдөр Монгол орныг өссөн, хөгжсөн гээд байна. Ядуурал чинь 40 хувьд хүрчихээд байхад ямар юмны эдийн засаг өссөн, сайжирсан гээд яриад байгаа юм бэ, наад гоё сайхан үгээ болиочээ. Одоо жаахан сөрөг хүчнийхээ байр суурин дээр ирээд яриачээ гэж би таныг уриалмаар байна.

Д.Дэмбэрэл:-Энхтүвшин горимын санал
Ө.Энхтүвшин:-Энэ юугаа асуух юм бэ? тэртээ тэргүй сонгууль болох гэж байна. Сонгууль болох гэж байгаа учраа сонгогчдод ойлгомжтой байх ёстой гээд гараад явна гээд өргөдлөө өгчихөөд сая Байнгын хорооны хурлаар хэлэлцчихлээ шүү дээ. Тийм учраас одоо нэг их айхтар олон юм асуугаад явж байгаа улсуудаас ингээд байх нь тийм ач холбогдолтой яриа энэ биш байна. Тэртээ тэргүй монголын ард түмэн эдний намын үндэсний зөвлөлдөх хорооны хурал дээр З.Энхболд гишүүн баахан асууж асууж тэрэн дээр хариултууд нь гарчихсан. Тэрнийг бүгдээрээ үзчихсэн. Одоо тэрнийг дахин асуугаад, дахиж хариулаад ингээд байх угаасаа хэрэгтэй биш яриа байна. Хийсэн юм байгаа бол хамтраад хийсэн, хийгээгүй юм байгаа бол хамтраад хийж чадаагүй ийм л асуудлууд байгаад байгаа шүү дээ.  Гадна талдаа харагдах нь ч гэсэн Эрдэнэ гишүүн эд нар асуухаар нөгөө хэдэн сайд нарыгаа овоо юм хийсэн гэж хэлүүлэх гээд байгаа юм шиг. Энэ талаас асуулт тавихаар тааруухан ажилласан гэж хэлүүлэх гээд байгаа юм шиг ийм байдал харагдана.

Тийм учраас одоо бушуухан чөлөөлөөд тэр томилогдох улсуудыг нь томилоод ингээд энэ Засгийн  газарт завсар гаргалгүй ажиллах бололцоог нь олгомоор байна. Энэ улс орны чинь байдал хүндэрч байна шүү. 80 хувь нь цасан бүрхүүлтэй, өвөлжилт их хүндэрлээ. Хүйтэрч байна. 40 градус гараад явчихлаа. Юмны үнэ буухгүй байна, улам өсч байна. Ингээд байхад ийм юм яриад суугаад байдаг чинь дэндүү залхуутай, уйтгартай, сонирхолгүй ийм яриа болж байна. Бушуухан Засгийн газрыг чөлөөлөхийг нь чөлөөлөөд, байгуулахыг нь байгуулаад ингээд энэ Засгийн газарт ажиллах бололцоог нь олгомоор байна. Уг нь хуучин томилох, чөлөөлөх хоёр зэрэг явдаг байсан, одоо яагаад энэ удаа ингээд завсар гарчихав аа. Шууд томиллоо, чөлөөллөө ингээд явдаг байсан. Одоо дараагийн 7 хоног  хүртэл энэ хэд чөлөөлөгдлөө, Засгийн газар хуралдах ямар ч бололцоогүй нэг 7 хоног болох нь байна шүү дээ. Хэрвээ Ерөнхийлөгч ирэх 7 хоногийн эхэнд л энэ зөвшөөрлөө өгдөг юм бол, өгөхгүй бол энэ Засгийн газар чинь ажиллахад хүнд боллоо шүү дээ. Тийм учраас шууд саналаа хураая гэсэн саналыг би гаргаж байна, Их Хурлын даргаа.

Д.Дэмбэрэл:-Горимын санал гарч байна. Горимын саналаар санал хураагаад явъя. Энхтүвшиний горимын санал энэ асуултуудаа таслаад санал хураая гэсэн горимын  санал гаргалаа. Чимээгүй бай л даа, наад горимын саналдаа л саналаа өг л дөө. Зарчимгүй биш ээ. Горимын саналаар санал хураа гэсэн хуультай юм. Горимын саналаар санал хураагаад үзье. Асуултуудаа дуусгаад санал хураалтанд оръё гэсэн Энхтүвшингийн горимын саналаар санал хураалт явуулж байна.

Санал хураалтад 41 гишүүн оролцож, 16 гишүүн зөвшөөрч, 39.0 хувиар энэ горимын саналыг хүлээж авахгүй гэж байна.

Цаг болчихоод байгааг яахав? Үдээс хойш үргэлжлүүлэх үү. За 15.00 цагаас хуралдааныг үргэлжлүүлнэ.

ЗАВСАРЛАГА

Н.Энхболд:-Асуулт, хариултаа үргэлжлүүлье. Ламбаа сайд хариулъя.

С.Ламбаа:-Эрүүл мэндийн салбарын хувьд өнгөрсөн 3 жил 4 сарын хугацаанд хийсэн ажлаа Монгол Улсын Ерөнхийлөгч, Монгол Улсын Их  Хурлын дарга, Монгол Улсын Ерөнхий сайдад яг энэ тайлан маягаар 96 зорилтын биелэлтийг гаргаж өгсөн байгаа. Төрийн ажлыг  төрийн ажлын маягаар хийх ёстой. Энэ 3 жил 4 сарын хугацаанд хийсэн ажил Монгол Улсын Их  Хурал, Засгийн газрын гишүүдийн хамтын хөдөлмөрийн үр дүн гэж үзэж байгаа. Ер нь 5 том зорилтын хүрээнд ажлаа хийсэн. Нэгдүгээрт, эрх зүйн шинэчлэл хийе гэсэн ийм зорилт тавьсан. УИХ-д 10 хууль өргөн барьсан, 30 гаруй стратегийг Монгол Улсын Засгийн газар, Эрүүл мэндийн сайдын тушаалаар баталсан, 260 гаруй шинэ стандартыг Монгол Улсад мөрдүүлсэн, шинээр. Эрх зүйн шинэчлэлийн хүрээнд би бодитой ажлуудыг  хийж эхлүүлсэн гэж үзэж байгаа. 5 хууль нь Их Хурлаар батлагдаж гарсан. Одоо 4 хууль УИХ дээр байж байна. Өнөөдөр би Донорын тухай хуулиа УИХ-ын даргад өргөн барьсан байгаа. 14 цагт. 

Хоёрдугаарт, эдийн засгийн шинэчлэлийн бодлогыг эрчимжүүлье гэж ингэж хүч тавьсан. Их Хурлын гишүүд, Засгийн газрын гишүүдийнхээ дэмжлэгтэйгээр 200 тэрбум төгрөгийн төсөвтэй салбарыг хүлээж аваад өнөөдөр би 484 тэрбумын төсөвтэй салбарыг шинэ сайдад өгөх гэж байна. 30 тэрбум орчим зээл тусламж байсан эрүүл мэндийн салбарт. Өнөөдөр 280 тэрбумын гадаадын хөрөнгө оруулалт, зээл тусламжийн төслийн  хөтөлбөрийг шинэ сайддаа хүлээлгэж өгнө. Энэ бол дандаа эрүүл мэндийн салбарын тоног төхөөрөмж, техникийн шинэчлэлийн бодлоготой. Наад зах нь та бүхэн мэдэж байгаа, 65 сая ам.доллараар Монгол Улс анх удаа үндэсний оношлогооны төв барих зээлийн гэрээнд гарсан үсэг зурагдсан. 55 саяыг Солонгосоос авч байна. Австрийн зээлээр хавдар судлал орчин үеийн тоног төхөөрөмжөөр тоноглогдоно. Хавдрын өвчлөл их байгаа учраас энд үнэхээр анхаарсан. 2012 оны төсөвт 3 тэрбумыг тоног төхөөрөмжид суулгасан. Гаднаас 14 сая ам.долларыг Австрийн зээлд орж байгаа. 

Дараа нь бүсийн оношлогооны төв, Ховдын бүсийн оношлогооны төв, мөн Эх нялхсын эрүүл мэндийн төв, 3-р эмнэлгийн зүрхний төв гээд энэ эмнэлгүүдийн тоног төхөөрөмж дандаа гаднын зээлийн тусламжаар хийх гэж байна. Гэмтэл согог судлалын үндэсний төвийн сэргээн засах эмчилгээний төвийн өргөтгөл болон тоног төхөөрөмжийн шинэчлэл францын зээлд хамрагдаж гарын үсэг зурагдсан байгаа. Энэ утгаараа эдийн засгийн шинэчлэлийн хүрээнд 100 гаруй барилга, объектууд шинээр баригдаж байна. Монгол Улсад 471 авто машиныг  нийлүүлсэн энэ 3 жил 4 сарын хугацаанд. Ингээд аваад үзэх юм бол үнэндээ яг эдийн засгийн механизмаар салбарыг урагш нь чирнэ гэдэг бол болдог юмаа гэдгийг би харуулж чадсан гэж ингэж үзэж байгаа. 

Гурав дахь нэг зорилт бол хүний нөөцийн бодлого байгаа. Үнэхээр 35 мянган хүнээс 6900 хүн нь их эмч, 9800 нь сувилагч нар, бусад нь бусад мэргэжлийн улсууд байдаг. 35 мянган хүн. Өнгөрсөн 3 жил 4 сарын хугацаанд 9000 гаруй хүнийг гадаадад мэргэжил, боловсролыг нь дээшлүүлэхэд хамрууллаа. Үүний үр дүнд тоног төхөөрөмж шинэчлэгдсэн, хүний нөөцийн бодлого сайжирсаны үндсэн дээр Монгол Улсын эмч нар 100 гаруй шинэ патентийг нэвтрүүлсэн. Өөрөөр хэлбэл, 100 гаруй оношлогоо, эмчилгээний шинэ аргыг үйлдвэрлэлд нэвтрүүлсэн гэсэн үг. Жишээлбэл,  хамгийн дэвшилттэй, хамгийн сүүлийн том ололт элэг шилжүүлэн суулгах мэс заслыг Монгол Улс нутагшуулсан. 3 хүнд хийсэн.

Н.Энхболд:-Товчхон байхгүй бол бүхэл тайлан тавина гэвэл... Ламбаа сайд.

С.Ламбаа:-Одоо ясны чөмөг шилжүүлэх суулгах мэс заслын тоног төхөөрөмжийг Их Хурал 300 саяыг баталж өгсөн учраас тоног төхөөрөмжөө сая худалдаж аваад угсарчихсан. Энэ оны эхний улиралд, 2 дахь улиралд ясны чөмөг шилжүүлэн суулгах мэс засал хийгдэнэ. Цаашдаа бид нойр булчирхай шилжүүлэн суулгах мэс засал хийх юмаа гэсэн ийм  өндөр зорилт тавьж байгаа.

Эцэст нь ерөнхийдөө эрүүл мэндийн салбарын биеийн тамир спортын салбарт гэхэд 2, 3 хуулийг нь шинээр баталсан, төрийн бодлоготой болсон, одоо бол олимпийн 9 эрх, параолимпийн 8 эрх авчихсан байна. Энэ 3 жил 4 сарын хугацаанд спортын салбарт 571 медалийг дэлхийн дэвжээнээс авсан. Хөрөнгө оруулалт 7 тэрбумтай байсан, 2012 оны төсөв бол 19 тэрбумаар батлагдсан. Олимпийн жил учраас. Тийм учраас энэ хоёр салбарын хүрээнд боломжийн үр дүнгүүд гарсан байхаа гэж үзэж байна.

Н.Энхболд:-Баттулга сайд

Х.Баттулга:-Тэртээ тэргүй хийсэн ажлуудын тухай хэвлэл мэдээллээр гараад явчихдаг учраас би энэ дээр хамтарсан засагт ороод 3 жил 5 сар орчим болсон. Би энд засагт ороод ажилласан, тааламжгүй гэсэн сэтгэгдэл яриад байгаа хүн байгаа юм. Юу яриад байна гэхээр бид нар 2010 оны 6 сарын 23-нд УИХ-аар шинэ бүтээн байгуулалт гээд асар олон том Монгол Улсын хөгжлийг хөдөлгөөнд оруулсан ийм төслүүдийг 2010 оны 6 сарын 23-нд энэ чуулганаар баталсан байгаа юм. Энэ чуулганаар энэ баталсан Их Хурлын гишүүддээ бас энэ далимаар баяр хүргэчихье. Харамсалтай нь Засгийн газар дээр энэ төлөвлөсөн ажлууд үнэхээр яваагүй юм. Ялангуяа төмөр замын асуудал байна. Бид нар уул уурхайн асуудлыг голлож яриад улс орноо хөгжинө гээд ингээд уул уурхай дээр төмөр замын бодлогоо бид нар энэ чуулганд баталсан. Хөрөнгө, мөнгөнийх нь асуудал одоог хүртэл юм шийдэгдээгүй, Засгийн газраар 6 удаа орсон, 6 удаа алга тогшсон шийдвэрийг. Эхний ээлжийн 55-хан тэрбум төгрөг байгаа байхгүй юу, одоо хүртэл байхгүй. Энэ ажил бол хувь хүний хөрөнгө, янз бүрийн урам зориг гэдэг юмуу, Монголын 3 компани өөрсдийнхөө хөрөнгө мөнгөөр нэлээн ажлуудыг нь явуулчихсан байж байгаа. 

Утаатай холбоотой асуудал. Бид утаанаас болоод орон сууцжуулж байж, ажилгүйдэл,  наашаа цаашаагаа гаргая гээд. 100 мянган айл гэдэг  хөтөлбөр санаачилсан байж байгаа. Бид нар бүгдээрээ мэднэ. Ингээд энэ ажлууд цаасныхаа хэмжээнд  нэлээн явсан. Бас л нөгөө хөрөнгө, мөнгө баталгаа гээд Хөгжлийн банк гээд нэг юм гаргаад ирчихсэн. Энэ нь өөрөө хөдөлгөөнд ордоггүй. Уг нь энэ 100 мянган айлыг эхлүүлээд дараагийн Засгийн газартаа ажлаа өгсөн бол энэ ажил бас явчих л байсан. Тэгсэн бол бид нар ингээд утаа униар янз бүр гээд хэлэх хэлэхгүйгээр хэлүүлээд явахгүй ийм байсан болов уу гэж боддог юм. Энэ тал дээр Засгийн газрын гишүүн болоод баримт материалтайгаар нэлээн тийм нухацтай дүгнэлтүүдийг танилцуулна  гэсэн ийм бодолтой байгаа. Маш их харамсаж байна. Яагаад харамсаж байна гэхээр гадна талдаа дайн тулаан байхгүй манай орон, дотор талдаа улс төрийн ямар ч зөрчилдөөн байхгүй хамтарсан засаг байсан. Эдийн засгийн хямрал гэж яриад байгаа боловч эдийн засгийн хямрал холуур л өнгөрсөн.

Ийм нөхцөлд бид нар үнэхээр маш хариуцлагагүй гэх юмуу даа Засгийн газар дээр үнэхээр тэгж ажилласан. Энэ дээр би өөрөө бухимдаж явдаг. Нэг кабинетад урдаас харж байгаа сайдууд чиний ажил явахыг харна гээд заналхийлж байсан шүү дээ, энэ бол юу гэсэн үг юм бэ? миний төмөр зам биш шүү дээ, миний орон сууц биш шүү дээ. Хууль зүйн сайд  нь шүү дээ. Хууль зүйн сайд Нямдорж нь өөрөө ингээд сууж байсан шүү дээ. Би энийг хэлэх ёстой гэж боддог юм. Энэ бол миний буруу биш байх. Ингэлээ гээд над руу нэлээн дайралт ирнэ, би тэрнийг мэдэж байгаа. 

Салбаруудын үйл ажиллагаа, амжилтын талаар сонингуудаар магтсан юмнууд нэлээн явчихсан учраас. Манай яамныхан сайн ажилласан, салбарууд, агентлагууд сайн ажилласан. Түүхэндээ анх удаа төмөр зам ашигтай ажилласан, МИАТ ашигтай ажилласан ч гэдэг юмуу ингээд яривал олон юм. Шинэ бүтээн байгуулалт та бүхний баталсан, УИХ-аар баталсан энэ төсөл үнэхээр яг манай яаман дээр очоод хөрөнгө мөнгөтэй холбоотойгоор гацсан юм. Энийг би дахиад хэлье. Та бүхэнд баярлалаа. Үнэхээр маш том хөтөлбөрийг баталсан. Ингээд дараа дараагийн Засгийн газрууд хэрэгжүүлээд явах байхаа гэж бодож байна.

Д.Дэмбэрэл:-Тавьсан асуултууд хариулагдсан уу. Бямбацогт гишүүн асуултаа тавья.

С.Бямбацогт:-Хоёр асуулт байна. Эхний асуултыг би хамтарсан Засгийн газраас чөлөөлөгдөж байгаа 6 сайдаас асууя. Хамтарсан Засгийн газрын мөрийн хөтөлбөрийг 2008 онд баталж байхад 1.4.3-т байгаа юм л даа. Стратегийн болон томоохон орд газраас олсон орлогоос иргэн бүрт 1.5 сая төгрөг хүртээх эрх зүйн болон санхүүгийн эх үүсвэрийг бүрдүүлж хэрэгжүүлнэ  гэж. Монгол Улсын иргэд мэдэж байгаа, өнөөдрийн байдлаар 70000, 120000, сар бүр 21000 байдлаар иргэд маань 500 орчим мянган төгрөгөө бэлнээр нь авч байгаа. Авч дуусна. 1 сая төгрөгөө бид хувьцаа болон бэлэн мөнгө хэлбэрээр нь өгч дуусгана. Сонгуулиас өмнө өгч дуусгана гэж төлөвлөж байгаа. Улсын төсвийн хууль болон бусад хууль тогтоомжоор энийг шийдсэн байж байгаа. Энийг сүүлийн үед ярихдаа ерөөсөө Ардчилсан намын мөрийн хөтөлбөрт заасан 1 сая төгрөгний хувьцаа биелэсэн, Ардын нам 1.5 сая төгрөг өгнө гэсэн. Тэрнээс 500 мянга л өгөгдөж байгаа, 1 сая төгрөг нь өгөгдөхгүй байгаа шүү. Бид мөрийн хөтөлбөрөө биелүүлсэн, Ардын нам мөрийн  хөтөлбөрөө биелүүлээгүй гэсэн ярианууд гарч эхэлж байгаа. Уул нь хамтарсан Засгийн газрын мөрийн хөтөлбөрийг бид нар хамтдаа л хэрэгжүүлэх гээд зүтгэсэн. Энийг гарсныхаа дараа бид мөрийн хөтөлбөрөө биелүүлсэн, Ардын нам мөрийн хөтөлбөрөө биелүүлээгүй шүү гэж ярих уу, ярихгүй юу? энийг юу гэж ойлгодог вэ? энэ асуултыг хариулж өгөөч. Энэ 1.5 чинь хувьцаа болон бэлэн мөнгө хэлбэрээр олгогдох юм бол Ардын намын ч, Ардчилсан намын ч мөрийн хөтөлбөр биелэсэн гэж үзэх үү, эсвэл зөвхөн Ардчилсан намын мөрийн хөтөлбөр биелэсэн, Ардын намынх биелээгүй гэж үзэх үү, энэ дээр 6 сайд нэг бүрчлэн хариулж өгөөчээ гэдгийг хүсье.

Хоёрдугаар асуулт, 2009 онд Батболд Ерөнхий сайдыг томилогдож байхад би Ардчилсан намын дарга, тэргүүн шадар сайд Алтанхуяг даргаас асууж байсан. Хэрвээ Монгол ардын намын гишүүд таныг хамтарсан Засгийн  газраас гар гэвэл гарах уу,  та? Тэгэхэд би хөөсөн ч энэ Засгийн газраас гарахгүй, сандал, ширээний төлөө, ажил албан тушаалын төлөө биш, бид ард түмнийхээ өмнө амласан амлалтаа биелүүлэхийн төлөө сонгуулийг дуустал ажиллана гэж хариулж байсан,  хөөсөн ч гарахгүй гэж. Гэнэтхэн мэдэгдэл хийгээд хамтарсан Засгийн газраас гарна гэхээр нь тэр Үндэсний зөвлөлдөх хорооны хурал дээр орж асуух гэж орсон. Та нарыг хөөсөн ч гарахгүй гээд байсан яагаад гарах гээд унав гээд асуух гээд орсон чинь харин ч хүн хөөсөн, намайг. Чи энэ хурлаас гар гэж.

Тийм болохоор би энэ Их Хурлын чуулганы хуралдаан дээр энэ асуултыг асууя гэж бодож байна. Их Хурлын гишүүн бүрэн эрхээ эдлээд. Үндэсний зөвлөлдөх хорооных нь хурал дээр асууж болдоггүй юм бол чуулганы танхимд асууя. Яагаад та, ямар үндэслэлээр яагаад  ийм шийдвэр гаргачихав, та гарахгүй гээд байсан шүү дээ, хэлсэн үгэндээ эзэн байгаачээ. Бид нар хөөгөөгүй шүү дээ, таныг. Битгий гар гэж ерөөсөө хэлээгүй, тэгж байхад та гэнэтхэн үсэрч гараад би гарна гээд явчихсан. Энийг нэг хариулж өгөөчээ. Ямар үндсэн шалтгаан байсан юм, яагаад ийм асуудал ярьсан юм. Юу нь болохоо больчихов. Энийг бас та чуулганы хуралдаанд Их Хурлын гишүүддээ тайлбар хэлж хариулж өгөөчээ.

Д.Дэмбэрэл:-Алтанхуяг сайдаас эхэлье.

Н.Алтанхуяг:-Тэр гарах, орох яах вэ. Хэдүүлээ 2008 оны 7 сарын 1-ний үйл явдал Монголд хүнд хэцүү байдлыг бий болгосон, улс төрийн намууд цаашаагаа сөргөлдөөнтэй байдлаар явах юмуу, энэ жижиг монголын намууд нь хэл амаа олоод хамтарч ажиллах юмуу гэдэг ийм шийдэл дээр тэр үеийн олонхи болсон МАХН хамтарч ажиллая гэдэг санал тавьсан юм. Манай намын үндэсний зөвлөлдөх хороо, удирдах байгууллага авч хэлэлцээд хамтраад явъя гэж шийдвэрээ гаргасан юм. Таныг асуухад хөөсөн ч гарахгүй гээд хэлж байсан. Бид нарт хийх ажил их байсан. Бид нар хоёр нам хуйвалдаад юмуу, хоёр нам бие биедээ найр тавиад хамтарч ажиллая гэж хэлээгүй. Бид тодорхой ажлуудыг хамтарч хийе гэдэг дээр санал нэгдсэн. Тухайлбал, одоо би энд харж байна. Хамтарсан Засгийн газрын мөрийн хөтөлбөрийг анх гаргахад аль аль намын хөтөлбөрт байсан олон зүйлүүд дотроос нэлээд хэсгийг хамтруулаад энийг би яг хариуцаж байсан хүний хувьд 5 тэргүүлэх чиглэлийг тодорхойлж тавьж байсан. Нэгдүгээрт, уул уурхайн салбарыгаа хөдөлгөх нь зүйтэй юм. Хоёрдугаарт, үйлдвэржүүлэлтийн бодлого хэрэгжүүлэх нь зүйтэй юм. Гуравт, дотоод хүнснийхээ бүтээгдэхүүнээр дотоодыгоо хангая, одоо гурилаар хангачихаад байж байгаа. Зөвхөн дээд боловсролтой хүмүүс биш бас мэргэжилтэй ажилчин бэлтгэх ийм юмыг  хийх юм, мэргэжлийн сургалтын үйлдвэрлэлийн төвөө дэмжих юм. Тав дахь нь, ил тод хариуцлагатай энэ төр засгийг цогцлоох дээр хамтарна гэсэн. Одоо ингээд харахад наалдан падаар наачихсан юм шиг  хамтдаа үргэлж байна гэж бас хэлээгүй. Хөөсөн ч гарахгүй гэж бас хэлсэн. Тэр нь хөтлөлцөөд орно гэсэн үг бас биш. Тэгэхээр энэ цаг хугацааны асуудал, хийх ажлын цар хүрээний л юм байгаа юм. Одоо ухаандаа бид сонгуульд хөтлөлцөөд орно гэж ерөөсөө яриагүй. 

Тэгэхээр бид хийх ажлынхаа дийлэнхийг  хийчихсэн. Тэгэхдээ зөвхөн Засгийн газрын 15 гишүүн ч хийсэн юм биш, манай Их Хурал дээр байгаа 76 гишүүн хамтраад хийлцсэн зүйлүүд байгаа. Одоо хэдүүлээ энд орж ирчихээд нэг нь Их Хурал болоод нэг нь засаг болоод янз бүрийн юм яриад байх бас сонин юм байгаа юм. Хамтраад гаргасан зөндөө олон шийдвэрүүд байгаа. Энэ бол Монголын ард түмэнд, Монгол Улсын эдийн засгийн хөгжилд тодорхой суурь болох чухал чухал алхамуудыг хамтарч хийсэн. Хамтарч хийсэн юм маань болсон уу гэвэл болсон гэж үзэж байгаа. Болоогүй зүйл байгаа юу гэвэл бас болоогүй зүйл зөндөө байгаа. Алдаатай зүйл бас байж магадгүй. Энэ дээр олсон ололт амжилт нь бид хэдийн Ардчилсан намын юм, алдаа дутагдал нь Монголын ардын намын юм гэж хэн ч хэлээгүй. Хийсэн, бүтээснийхээ төлөө алдсан хариуцлагаа хамтарч хүлээнэ гэсэн. Тэгэхдээ  одоо бол байр байрандаа очоод юмаа хийе,  хийдэг ажлынхаа 90 хувийг, манай Ерөнхий сайд энд сууж байна. Үндсэндээ Монгол ардын намын дарга маань юу гэсэн бэ гэхээр 80 хувийг хийчихлээ гэсэн. Бид нар тэгж их нарийн процентлож  хувилж үзээгүй. Хамтраад ажиллах хугацааныхаа 90 хувийг нь туулчихлаа. Одоо энэ дээр гоочлоод нэг нэгнээ ингээд байх юм байхгүй шүү дээ. Байр байран дээрээ очоод ажил төрлөө хийе, одоо үлдэж байгаа 5, 6 сард бас ч юм хийж гийгүүлээд байхаар хугацаа биш шүү дээ. Одоо энийгээ бүгдээрээ ойлголцъё.

2012 он гэдэг оныг ямар ч байсан гартал үнэхээр чармайж, сайн муу олон янзаар хэлүүлж ажиллалаа. Тэгэхдээ хэн нэгэн хүнд сайн муу хэлүүлэх, хэдэн сайд Засгийн газар сайн муу хэлүүлэх, хоёр нам сайн муу хэлүүлэх явдал биш, энэ дундаас ард түмэн хожих ёстой гэдэг энэ гол лоозонг, энэ гол юмыг барьж ажилласан. Энийгээ бол хийнэ, чадсан гэж үзэж байгаа учраас энэ шийдвэр өнөөдөр гарч байгаа. Та яараад их дээр үед асууж байна лээ. Та нарыг өнөөдөр хөөчихвөл гарах уу гэж. Тэр үед би.../минут дуусч микрофон хаагдав/

Д.Дэмбэрэл:-Баярцогт сайд

С.Баярцогт:-Би 6 сайдаа төлөөлөөд хариулчихъя. Энэ асуудлын талаар УИХ-ын гишүүд бүгдээрээ нэг ойлголттой байгаа гэж бодож байна. Хоёр нам, эвсэл хамтарч Засгийн газар байгуулах талаар гэрээ байгуулсан. Энэ гэрээнд туссан. Энэ гэрээнд үндэслээд Засгийн газрын мөрийн хөтөлбөрийг  хийсэн. Тэгээд ихийг нь багад нь шингээгээд 1.5 сая төгрөгийг иргэддээ өгье, энэ 4 жилийн хугацаанд гэсэн шийдвэр гаргасан.Тэгээд Засгийн газар нарийвчилж хэлэлцээд 500-г нь бэлнээр олгоё, 1 саяыг нь бэлэн бусаар олгоё гэдэг ийм шийдвэр гаргасан. 

Явцын дунд хэд хэдэн удаа өөрчлөгдөөд хамгийн сүүлд УИХ-ын 57-р тогтоолоор ерөнхий зарчмыг нь тодорхойлсон байгаа. 500 мянган төгрөгөө иргэд бүгдээрээ 2012 оны 6 сар гэхэд аваад дуусчихна. 1 сая төгрөгөө иргэн болгон хувьцаа хэлбэрээр аваад энэ хувьцаагаа олон улсын зах зээл дээр гаргаж зарах үед нь хөдөлгөөнд оруулаад зарах юм бол магадгүй 1 сая төгрөгөөс үнэтэй болно. Энэ утгаараа хамтарсан Засгийн  газар, сонгуульд оролцсон 2 нам бол хоёулаа энэ амлалтаа биелүүлнэ, давуулан биелүүлнэ гэж ойлгож байгаа. Хэрвээ IPO хийхээс нь өмнө иргэд энийгээ мөнгөжүүлэх сонирхолтой байх юм бол зөвхөн Засгийн  газарт нэрлэсэн үнээр нь өгнө гэсэн ийм шийдвэрийг гаргасан байгаа. Энэ хэмжээгээр нь мөнгөжүүлэх боломж байгаа.

Одоо Хүний хөгжлийн сангийн төсөв дотор 334 тэрбум төгрөгийг суулгасан байгаа. Дээрээс нь дотоодын аж ахуйн нэгжүүддээ 10 хүртэлх  хувийг нэрлэсэн үнээр нь санал болгож зарах ёстой. Энэний хүрээнд 1.6 орчим их наяд төгрөг орж ирнэ. Ингээд нийт дүнгээрээ үндсэндээ иргэд маань хувьцааны 16.5 хувийг мөнгөжүүлэх хэмжээний мөнгө бэлэн байж байгаа. Энийгээ мөнгөжүүлэхдээ яаж мөнгөжүүлэх вэ гэдгийг Засгийн газар өөрөө журмаараа зохицуулна гэсэн ийм зохицуулалттай. Тийм учраас хууль эрх зүйн хувьд энэ шийдлээ гаргаад дуусчихсан. Санхүүгийн эх үүсвэрийн хувьд энэ хоёр эх үүсвэрээ бэлэн болгочихсон.  Одоо ирэх 5 сарын  хугацаанд зохион байгуулалтын асуудлыг шийдэх ёстой гэж үзэж байгаа.

Д.Дэмбэрэл:-Болд сайд

Л.Болд:-Энэ дээр маш товчхон хариулъя. Үнэхээр хамтарсан Засгийн газар байгуулсан зөв, буруу, хууль ёсны,  хууль бус гээд олон асуудал гарч байгаа. Тэр дотроо миний үзэж байгаагаар миний хувийн бодол бол хамтарсан Засгийн газар байгуулсан хамгийн гол учир шалтгаан чухамдаа Бямбацогт гишүүний ярьж байгаа энэ асуудал. Үнэхээр бидний сонгуулийн амлалтаас болж бид ард түмнийхээ өмнө аль аль нам томоохон үүрэг хүлээсэн учраас хамтарсан гэж ойлгож байгаа. Тийм учраас энэ том үүргийг, энийг ямар ч улс төр, ямар ч үймээн хөдөлгөөн, юутай ч харьцуулж, холбох шаардлагагүй. Энийг  хэрэгжүүлэхийн тулд хамтарсан Засгийн газар өнөөдөр ажиллаж, ямар ч байсан энэ хоёр талдаа авсан том үүргээ хамтарч биелүүлсэн. Тийм ч учраас өнөөдөр Ардчилсан намын сайдууд энэ Засгийн  газарт, энэ ард түмний эрх ашгийн үүднээс ажиллаж, энэ зорилго биелэсэн учраас өнөөдөр бид хувьчилсан дүн гэхээсээ илүү сонгуулийн мөрийн хөтөлбөрийн  хамгийн том зорилт хэрэгжсэн гэдэг утгаараа өнөөдөр энэ  шийдвэр манай намаас гаргасан гэж ойлгож байгаа.

Яагаад бид чухамдаа орсон бэ гэхээр ийм шийдвэр гарахад хүрсэн бэ гэхээр миний ойлгож байгаа ойлгоц бол үнэхээр хоёр талын мөрийн хөтөлбөр, нэг талд бэлэн мөнгө, нөгөө талд хувьцаа, мэдээжийн хэрэг ялсан нам дангаараа Засгийн  газраа байгуулаад бэлэн мөнгөө олгох энэ үйл ажиллагааг хэрэгжүүлээд энэ 4 жилийг өнгөрөөж болох байсан. Бид цөөнхийнхөө хувьд үйл ажиллагаагаа, хяналтаа тавиад явж болох байсан. Нэгэнт биднийг сонгоогүй учраас бид дараа дараагийн сонгуулиар тэр зорилтоо үргэлжлүүлээд тавьж болох байсан. Гэхдээ өнөөдөр дэлхийн ийм өвөрмөц нөхцөл байдалд монголын энэ их байгалийн баялаг жинхэнэ эдийн засгийн эргэлтэнд орж байгаа анхных нь энэ шатанд л энэ хэрэгжилт хийгдэхгүй бол цаашдаа энэ асуудал улам бүрхэг болно. Ингэсний цаана эцсийн эцэст Монголын ард түмэн Монголын өөрийнх нь ирээдүй хохирно гэдэг ийм итгэл үнэмшил байсан юм шүү гэдгийг бас заавал хэлэх ёстой.

Тийм учраас Засгийн  газрын гишүүн, Их Хурлын гишүүний хувьд аль аль намын гишүүд оролцсон хэдэн гишүүн бид хамтраад Баянмонгол корпораци, Эрдэнийн хувийн хуулийг өргөн барьсан. Дээр нь Засгийн газраас өмнө өргөн барьсан байсан эх орны хишиг гэсэн хуулийг бас хамтруулаад Хүний хөгжлийн сангийн тухай хууль гарсан. Энэ хууль бол үнэндээ хэлэхэд энэ хоёр намын амлалт бүрэн хэрэгжих эх үндсийг тавьсан юм шүү. Гэхдээ бид энийг ажлын зөвхөн эхлэл гэж үзэж байгаа. Одоогоор бол ганц орд дээр 10 хувь, 20 хувийн асуудал яригдаж байгаа. Хэдийгээр энэ сонгуулийн амлалтын сая төгрөгөө хангаж байгаа ч гэсэн энэ бол эргээд хангалтгүй гэж үзэж байгаа. Дээр нь миний үзэж байгаагаар Оюу Толгойгоос дараагийн ээлжинд 10 хувийг ард түмэндээ өгөх ёстой. Дээрээс нь бусад ордуудаа эдийн засгийн эргэлтэнд яаралтай оруулж, үргэлжлүүлж, энэ ард түмний эзэмшлийг нэмэгдүүлэх ёстой. Энэ цаашдаа ч гэсэн миний ч мөрийн хөтөлбөр байх болно, манай нам ч гэсэн энийг дэмжиж ажиллаж байгаа. Тийм учраас энэ бол бидний ажил чухамдаа ид гарааныхаа үедээ явж байна гэдэгтээ та бүхэн санаа нэгдэх байхаа гэж бодож байна.

Д.Дэмбэрэл:-Ламбаа сайд

С.Ламбаа:-Маш товчхон. Дахин дахин энийг тайлбарлаад байх хэрэггүй л дээ. Энэ парламент ч хамтарсан Засгийн газрыг байгуулсныхаа хувьд би улс төрч хүнийхээ хувьд би тэгж л үзэж байгаа шүү дээ. Их Хурлаас гарсан шийдвэр, Засгийн газраас гарсан шийдвэр, засгаас оруулж ирээд Их Хурлаар батлуулсан шийдвэрүүд, хэрэгжүүлэх гэж зүтгэсэн энэ хамтарсан Засгийн газрын гишүүдийн хийсэн үйлдэл бүхэн сайн ч бай, муу ч бай, бүгдээрээ хамтын хариуцлага хүлээсэн ийм л тогтолцоо шүү дээ. Тийм учраас хэн хэнийгээ энэ талаар тэгж хэлэх үү, ингэж хэлэх үү, гараад битгий ийм юм яриарай гэж байгаа юм шиг яриад хэрэггүй байх гэж бодож байна шүү дээ.

Д.Дэмбэрэл:-Гансүх сайд
Л.Гансүх:-Одоо энэ хэлэлцүүлж байгаа асуудал сайдуудаас юу хийсэн бэ, юу хийгээгүй вэ гэдгийг л асуух ёстой гэж ойлгож байна. Улс төрийн асуудал ярих гэж байгаа бол өөр өнцгөөр ярина. Тэгээд 5 сайд тавуулаа 1 асуултанд хариулна гэж юу гэсэн үг юм бэ? чи энэ сонгуулийн өмнөх улс төрөө ийм маягаар хийж болохгүй шүү дээ. Тийм учраас надаас байгаль орчин асуух гэж байгаа бол асуу, би хариулъя. Хэрвээ улс төрийн өнцгөөр Ардчилсан намын орсон байр суурийг асууж байгаа бол Алтанхуяг дарга хариулчихлаа. Эдийн засгийн бодлогыг чинь тэр 1.5-гаа яаж өгч байгааг асууж байгаа бол Баярцогт хариуллаа. Наадахыг чинь бид нар бүгдээрээ нэг хүн хамтраад хийсэн. Тийм учраас алдаа ч бид нарын алдаа, оноо нь ч бид нарын оноо гэдгээ хэлчихсэн. Илүү юм байхгүй шүү дээ, наана чинь. Хүн хүнээс яг нэг ижилхэн юм асууна гэж юу гэсэн үг юм.

Д.Дэмбэрэл:-Бямбацогт тодруулаад асууя.

С.Бямбацогт:-Хамтарсан Засгийн газрын мөрийн хөтөлбөрт тусгагдсан, хамтарсан Засгийн газрын мөрийн хөтөлбөрийг  хэрэгжүүлэхийн төлөө ажиллаж байсан сайд нараас 6 сайд нь өргөдлөө өгсөн байгаа. Өргөдлөө өгсөн 6 сайдын асуудал хэлэлцэж байгаа болохоор 6 сайдаас асуулт асууж байгаа. Энэ асуулт, өнөөдөр ярьж байгаа, биелж болно. Сая 500-г бэлнээр нь бүгдийг нь өгч болно, хувьцаагаар өгч болно, талыг нь өгч болно. Энэ бүгдийг дараа нь гарсныхаа дараа манай намын мөрийн хөтөлбөр биелэсэн, Ардын намынх биелээгүй, эсвэл Ардчилсан намынх биелээгүй, Ардын намынх биелэсэн гэдэг юмуу ийм өнгөөр ярихгүй байгаасай, нэг л дуугаар, нэг л өнгөөр ярьдаг байгаасай гэдэг үүднээс энэ асуудлыг асууж байгаа юм. Байр суурь маань бүгдээрээ ерөнхийдөө тодорхой хариулж байх шиг байна. Ерөнхийдөө хамтарсан Засгийн газрын мөрийн хөтөлбөрийн биелүүлэх гэж байгаа. Хувьцаа ч байна уу, бэлэн мөнгө ч байна уу, энэ бол хоёр намын амласан амлалт хоёулаа биелэсэн шүү гэдэг өнгөнөөс хэлэх юм байна гэж би ойлгож байна. Энийгээ л би тодруулж асуусан юм.

Д.Дэмбэрэл:-Баттулга сайд

Х.Баттулга:-Манай яаман дээр юмнууд нь их тодорхой байдаг нэг тийм зовлонтой яам л даа. Авто зам гээд км-ээр нь авдаг, төмөр зам гээд км-ээр нь явдаг, барилга гээд орон сууц тоогоороо явдаг. Ийм учраас энэ дээр  худлаа яриад байх ямар ч боломж байхгүй. Би ямар бодолтой явдаг вэ гэхээр ийм гэрээ байгуулсан хоёр нам гэрээгээ дүгнэх ёстой, тэр гэрээ бол ажлын хэсэг гаргаад дүгнэгдээд цаашдаа явах болов уу гэж бодож байгаа. Одоо бол ингээд чуулганы танхимд ингээд ярихаар арай гэрээ дүгнэх биш, өөр хэлбэр лүү орчих болов уу гэж. Жишээ нь, 2011 онд улсын бүртгэлийн байгууллагад бүртгүүлсэн орон сууцны судалгаа гээд гаргахад бүгдээрээ гараад ирчихсэн байж байгаа. Би сая төмөр зам гээд яагаад, одоо гэхэд чинь... нийтдээ 33738 хүн орон сууцанд орсон байгаа. Энэнээс шинээр барьсан 20-иод мянган айлын орон сууц байж байгаа. Би төмөр зам дээр яагаад бухимдаад, бүр болохоо байгаад Улаанбаатар төмөр замаас хөрөнгийг нь гаргуулаад 27 хоногийн дотор 3.5 км замыг ямар ч байсан манай төмөр замчид бариад үзүүлчихэж байгаа байхгүй юу. Ийм боломж байсан юмаа гэдгийг хүртэл үзүүлж, харуулж явж байгаа юм.

Тийм учраас энэ яаман дээр худлаа ярьдаг, худлаа мэдээлэл байдаггүй нэг тийм онцлогтой яам учраас би энэ дээр ажлын хэсэг гараад энэ хоёр намаас энэ гэрээг дүгнэхэд юмнууд орж ирж танилцагдах болов уу гэж бодож байгаа. Танай нам тэгсэн, манай нам ингэсэн гэдэг юм нэг их яригдахгүй байхаа, Бямбацогт тэрэнд санаа зовоод хэрэггүй байх.

Д.Дэмбэрэл:-Тэрбишдагва гишүүн
Д.Тэрбишдагва:-Би гол нь Ардчилсан намын дарга, тэргүүн шадар сайдаас гол асуулт тавья гэж бодож байна. Сая 80 хувийн биелэлтийг Ардын намын дарга Батболд хэлсэн, бид сайн мэдэхгүй байна. Биелэлтээ мэдэхгүй байгаа юм байна л даа. 90 хувийнхаа цагийг гэж яриад байна. Энэ хувь дээрээ тооцоо гараагүй юм байна гэж ойлгож болох уу?

Улс төрийн нэлээн хэдэн юм намын даргынх нь хувьд асууя гэж бодож байна. Таны тавьсан илтгэл дээр 7-р сарын 1-ний хүний эрх зөрчигдсөн, амь нас хохирсон хэргийг хуулийн дагуу шийдвэрлэлт үзүүлэх даралтыг дотроос нь хамжих боломж байгаа гэж шийдвэр гаргасан гээд биччихсэн байгаа юм. Энэ 7 сарын 1-ний асуудлаар УИХ хоёр ажлын хэсэг байгуулж яасан. Засгийн газар дотроос нь хамжиж юу хийсэн бэ? 7-р сарын 1-ний асуудал маш хурц яригдаж байгаа асуудал.

Дараа нь, хоёр намын дарга нар хоорондоо ярьж, тохиролцож санал болгосны дагуу ажилласан гэж. Баярцогт сайд бол бид нарыг урьсан гээд байгаа юм хурим найранд уригдсан юм шиг. Уригдсан ч биш байхаа, санал оруулсны дараа хамтарч ажилласан гэж ойлгож байна. Тийм учраас ингэж ажилласан, хамтраад сайхан ажилласан гэдэг талаар ярьж байна. Тэгтэл та бас олонхи суудалтай намын ашиг сонирхлын тулгалтаас улбаалан олон бодит боломжийг алдсан гэж. Манай нам дээр ер нь хамтарсан Засгийн газрын юмыг бүгдийг нь дэмжээд явсан шүү дээ. Хэн ямар тулгалт хийгээд та юугий нь хийж чадаагүй юм бэ гэдгийг тодорхой хэлж өгөөч.

Ёс зүйн асуудал, цагдаа, шүүхийн асуудал, авлигал, хээл хахуулийн асуудал, дараа нь монгол хүний хөгжлийн асуудал орхигдсон, монгол хүний амьжиргааны тухай ярихаар нүүр хийх газаргүй болж байгаа нь гэчихээд энэ бүхнийг хийх эрмэлзэл, дэмжлэг ч авч чадахгүй ийм чухал чухал асуудлыг дэмжлэг авч чадахгүй хамтарсан нэрийн цаана халхлагдан үлдлээ гэж байгаа юм. Энэ хаанаасаа хэн дэмжлэг өгөхгүй байсан юм бэ? би бодохдоо хамтраад бүх зүйлийг сайхан хийсэн. Сая танай сайдууд чинь цуг ажиллаад их сайхан зүйлүүдийг хийсэн, хамтраад хийсэн гэж яриад би нэг талаасаа баярлаад байгаа юм, нөгөө талаар та энэ дээр ингэж ярьсан байх юм. Энэнийхээ тайлбарыг хэлэхгүй юу.

Юуны урьд танаас л асуухаас даа, Баярцогт чинь сүүлийн 4 жилд 6 сайдыгаа төлөөлөөд ярьчихдаг болсон учраас Баярцогт их өссөн, баяр хүргэе, өнгөрсөн 4 жилд хамгийн их сайн ярьсан, хамгийн их ярьсан учраас Баярцогтоос асуух юм алга. Өнөөдөр өглөө Баярцогт Сайханбилэгийн үгнээс энэ хамтарсан Засгийн газрыг загалмайлсан эцэг нь гэдэг манай Баярын үгнээс сүүлийн үед цаашдаа ч бид хамтарна гэдэг үг гараад байна шүү. Энэ хамтарсан Засгийн газраас гарахдаа саяны сонгуулийн  хуулийн үндсэн дээр эргээд бүгдээрээ хамтарна гэсэн ярилцлага байна уу, яагаад ийм үгнүүдийг бүлгийн дарга, Сангийн сайд эд нараас гараад байна. Энийг би Алтанхуяг сайдаас бас асууя гэж бодсон юм.

Ерөнхий сайдаас нэг зүйл асуучихмаар байна. Одоо энэ хамтарсан засгийн мөрийн хөтөлбөр одоогийн Засгийн газар чинь дангаараа Засгийн газар байгуулагдахаар хамтарсан засгийнхаа мөрийн хөтөлбөрөөр явах юмуу, дангаараа байгуулсан Засгийн газар. Эсвэл дангаараа мөрийн хөтөлбөр байгуулж явах юмуу, энэ дараагийн мөрийн хөтөлбөрийг эсвэл хамтарсан Засгийн газрын мөрийн хөтөлбөр дээр дараагийн шинэ Засгийн газар тодорхой нэмэлт өөрчлөлт оруулсан мөрийн хөтөлбөр хийх үү гэсэн эдгээр асуултыг тавимаар байна.

Ер нь эрүүл мэндийн холбогдолтой, хямралын холбогдолтой гээд үр дүн, баахан цаас үзүүлээд байгаа болохоос биш яг үр дүн гараагүй олон асуудлууд бий. Энийг энэ богино хугацаандаа суух боломж тун тааруу байна л даа.

Д.Дэмбэрэл:-Алтанхуяг сайд

Н.Алтанхуяг:-Хэдэн хувь нь биелэсэн юм гэдгийг мэдэхгүй байгаа юм биш ээ. Би эхний ээлжинд хамтарч байсан нөгөө намын даргынхаа хэлсэн тоог л хэлж байна. Энийг хэдүүлээ сууж байгаад тоогоор хэрвээ ярьж болдог юм бол нарийвчлаад гаргачихъя гэж байгаа. Дүн нуруугаараа, ноён нуруугаараа гол гол юмнууд болчихсон шүү гэж ингэж хэлж байгаа юм. Бас давхар болоогүй байгаа юм бий шүү гэж байгаа. Ер нь юмыг нэг тийм гоёчлоод байх шаардлагагүй л дээ. Энэ амьдрал чинь баялаг юм чинь. 3 жил 4 сар хамтраад ажиллахаар хамаг юмны өргөс авсан юм шиг гял цал болгочихно гэж хэн ч хэлээгүй. Ардчилсан хувьсгал ялаад 22 жил явж байна. 17, 18 жил Монголын ардын нам засаг дангаараа барьж байсан. Тэгэхээр одоо бүр мартаад 3 жил 4 сар хамт явсан чинь хамаг юмыг энэ хамтарсан Засгийн газар хамаг юмыг гял цал болгох юм шиг ярьдаг сэтгэдэгээ болих хэрэгтэй.

Өөрт оногдсон түүхэн үүрэг хариуцлагаа ухамсарлаад, хамтраад дүн нуруугаараа гол гол юмнуудаа хөдөлгөчихлөө, улс орны эдийн засгийн хөгжлийн гол сууриуд тавигдчихлаа, бие биендээ дэгээ тавьж байсан олон асуудлууд урагшиллаа гэж ингэж дүгнэж байгаа юм. 

7 сарын 1-ний асуудал хэвээр байгаа. Би хамтарсан Засгийн газарт ороход надаас асууж байсан асуулт энэ. Энэ шийдэгдээгүй хэвээр байгаа. Засаг дотроо ч шийдээд байх юм байхгүй юм байна лээ. Энэ бол УИХ өөрөө бас зориг, зүрх гаргаж худал үнэн дээр олон ажлын хэсэг байгуулж байхаар зориг зүрх гаргаж шийдэх ёстой. Гэхдээ энэ шийдэгдэнэ. Өнөөдрийг хүртэл шийдэгдэнэ гэдэгт би бас эргэлзэж явна. Дахиад л улс төрийн асуудал болгоод бие биен рүүгээ худал үнэн юм яриад чихээд хаяж байгаа. Хамтарсан Засгийн газарт орж байгаа явдал бол 7-р сарын 1-ний үйл явдлын гэм буруутныг хаацайлах гэсэн, бүдгэрүүлэх гэсэн, зогсоох гэсэн явдал биш шүү гэдгийг би тэр үедээ яруу тод хэлж байсан. Өнөөдөр ч дахиад хэлчихье. Бас юм цаг хугацаатай байдаг юм байна, энэ бас илчлэгдэх, гарч ирэх, олон нийтэд тод болох тэр цаг хугацаа ирэх байхаа гэж найдаж байгаа.

Олонхи, цөөнх гэж байгаа. Бас нэг юмыг андуурч болохгүй. Би бол хийсэн юмаа хийсэн, хамтраад болсон юмаа болсон гэж байгаа. Болоогүй юмаа бас болоогүй гэж хэлнэ. Тэгэхдээ хэн нэг рүү буруу чихэхгүй. Та нар олонхи. Бид нар цөөнх. Тэгээд хамтарч байгаа. Тэгэхдээ эцсийн эцэст шийдвэр бол олонхийн хүсэл эрмэлзэлээр бас гарч байгаа шүү дээ. Тэрнийгээ бас тооцоорой. Олон жишээ хэлээд яах вэ. Сайхан боломжийн хэмжээнд хамтарчихаад жижиг сажиг юм яримааргүй байна. Ер нь тэгэхдээ Ардчилсан нам хамтарсан Засгийн газарт орсноор Ардчилсан намынхны хүсэл зориг болсон бүх юм биелэсэн үү гэвэл биелээгүй, биелэх ч боломжгүй. Энийг олонхи болж байж л хийнэ. Цаашдаа ч хамтрах тухай би юу ч яриагүй. Тэрнийг ярьж байгаа хүмүүсээс нь асуу.

Одоо тэгээд 6 сайдаа сольж тавьчихаад мөрийн хөтөлбөр маань яадаг юм бол гэж толгой чинь эргэж байгаа бол Ерөнхий сайдаас асуу. 

Д.Дэмбэрэл:-Ерөнхий сайд 

С.Батболд:-Манай Засгийн газрын гишүүд бас асуултуудад зарчмаар нь хариулаад явах нь зөв байхаа. Хамтарсан Засгийн газрын мөрийн хөтөлбөр бол Монгол ардын намын сонгуульд орсон мөрийн  хөтөлбөр, ер нь дийлэнх хэсэг нь. Мэдээж хэрэг хамтарч Засгийн газрыг барьж байгаа, барьж ирсэн Ардчилсан намын мөрийн хөтөлбөрийн,  ер нь дундаас нь нийтлэг бөгөөд улс орны хөгжилд хамгийн чухал гэсэн асуудлуудыг нь хоёр намын түвшиндээ Их Хурлын бүлгүүд, бүх талаараа бид ярьсан шүү дээ. Тэгж байгаад ер нь чухал гэж үзэж байгаа. Ер нь чухалгүй асуудал байхгүй. Тэр дотроо дараалал эрэмбээр нь тавьж байгаад  ингээд Засгийн газрын үйл ажиллагааны хөтөлбөрөө баталчихсан байгаа. Тэгэхээр энэ Засгийн газрын үйл ажиллагааны хөтөлбөр бол Монгол Улсын энэ 4 жилийн ажил амьдралыг урагш нь ахиулах, Монгол Улсын хөгжил дэвшлийн үндэс суурийг тавих ийм Засгийн газрын үйл ажиллагааны хөтөлбөр. Энэ засгийн газрын үйл ажиллагааны хөтөлбөрийг бид нар энэ сонгуулийн бүрэн эрхийн хугацаанд энэ хөтөлбөрөө л дуусгана. Энэ нь манай намын мөрийн хөтөлбөр, энэ нь Ардчилсан намын мөрийн  хөтөлбөр байсан. Энийг нь салгаад бид нар хийнэ, энийг нь хийхгүй, эсвэл шинээр энийг оруулж ирээд хийнэ, энийг хийхгүй гэсэн юм байхгүй. Би түрүүнд ярьсан ажил хийвэл дуустал хийнэ гэсэн, энэ хөтөлбөрөө хийгээд дуусгана, ийм л зорилт дэвшүүлж ажиллана.

Д.Дэмбэрэл:-Сайханбилэг гишүүн
Ч.Сайханбилэг:-Тэрбишдагва гишүүн ээ, өглөөний Төрийн байгуулалтын байнгын хорооны хурал дээр энэ асуудал хөндөгдөөд та жаахан арай буруугаар ойлгочихсон юм шиг байна. Байнгын хорооны протокол дээр гараад ирэх байлгүй дээ. Миний хэлсэн санаа юу гэхээр хүмүүс их стандарт бус, ерөөсөө бид нар Монголд л бусад хаана ч байдаггүй шинэ юм хийчихсэн юм шиг тийм утгаар нь яриад байхаар энэ бол бусад улсуудад байдаг жишээ. Ялангуяа та бол Германы амьдрал их мэднэ шүү дээ, өөрөө тэнд бас ажиллаж амьдарч байсан хүн. 2-р дайнаас хойш хэдэн ч удаа их эвсэл байгуулагдав, хамгийн сүүлд хэдхэн жилийн өмнө хүртэл байгуулагдаад явж байсан. Тэр жишгээр энэ чинь ийм асуудал. Дэлхийн бусад улсуудын хувьд урд нь ч байсан, одоо ч байна, цаашид ч байх болно гэдэг байдлаар хэлсэн. Тэрнээс биш Монгол Улстай холбогдуулаад бид нар энэ 2012 оны сонгуулийн дараа дахиад хамтарна гэдэг нэг ч үг үсэг дуугараагүй шүү.

Тийм учраас та ялангуяа бүлгийн байр суурьтай юм шиг холбогдож битгий буруугаар ойлгоорой гэдгийг хэлэх гэсэн юм. Би хэлсэн юмаа хаана ч хэлээд л явна, тэр чинь үнэн нь тийм л юм чинь.

Д.Дэмбэрэл:-Тэрбишдагва гишүүн тодруулъя.

Д.Тэрбишдагва:-Германыг ч сайн мэднэ. Ер нь олонхи болчихоод цөөнхтэйгээ хамтардаг юм дэлхийн аль ч хөгжилтэй улсад байхгүй. Олонхи болчихоод. Африкийн хэдэн улсад байгаа. Би бас тэрнийг чинь энэ хамтарсан талаар нэлээн юм уншсан хүнийг мэдэж байна. Германых ойролцоо байдаг учраас тэрнийг ч бас мэдэж байна. Тэрнийг надад заагаад хэрэг байхгүй. 

Би Алтанхуяг даргаас цаашдаа та бүгд маань 80 хувийнхаа биелэлтийг, үнэхээр энэ 80 хувь гэдгийгээ хэдэн хувийн биелэлттэй байгаа гэдгийг бас тодруулах ёстой юм шиг байгаа юм. Яагаад гэвэл Ардчилсан намын бүлэг хамтарсан Засгийн газрын үнэлгээнд муу дүн тавиад, биелээгүй гээд тавьчихсаныг бид сонссон.

7 сарын 1 дээр бүр хуулийн амь нас хохирсон хэргийг  хуулийн дагуу шийдвэрлэх үзүүлэх даралтыг дотроос нь хамжих боломж байгаа гэж ойлгож шийдвэр гаргаж чадсан юм гэж таны хэлсэн үгэнд байгаа учраас би энийг асуусан юм. Тийм учраас би энийг асуулт болгож 7 сарын 1-нийг дахин дахин сөхөж яриад яахав. Та Их Хурал руу шилжүүлье гэсэн асуудал байгаа учраас энийг цаашдаа 7 сарын 1-тэй холбож.../минут дуусч микрофон хаагдав/

Д.Дэмбэрэл:-Алтанхуяг дарга

Н.Алтанхуяг:-7 сарын 1-ний асуудлыг чинь засаг дээр яриад үр дагаварыг нь арилгах, шатсан байсан, амь үрэгдсэн хүмүүс, тэнд оролцсон олон янзын холбогдогч гээд энэ асуудал дээр Засгийн газрын зүгээс тодорхой саналуудаа гаргаад боловсруулаад Их Хуралд оруулаад шийдсэн шүү дээ. Одоо энэ дээр аль нэг намын байшингийн төлбөр төлсөн гэдэг хэрүүлийг та нэг их босгоод яахав. Үр дагаварыг нь би ярьж байна. Ер нь тэр 5 хүнийг хэн буудсан юм, яасан юм  гэдгийг Засгийн газар дээр ярьдаг асуудал бишээ гэж байна шүү дээ. Энэ Их Хурал дээрээ яриад ажлын хэсэг байгуулаад шийдэх ёстой.

Д.Дэмбэрэл:-Тлейхан гишүүн асуултаа тавья.

А.Тлейхан:-2008 онд бүрэлдсэн УИХ хамтарсан Засгийн газар байгуулж, тавьсан зорилтоо чадлаараа хийж хэрэгжүүллээ гэж би хувьдаа бодож явдаг. Хамтарсан Засгийн газар байгуулсны үр дүн гарсан. Өнөөдөр эдийн засгийн цаашдаа хөгжих нөхцөл бүрдэж байна. Энэ бүрдсэн эдийн засаг суларч байгаа мөнгийг цаашдаа дараа дараагийн Засгийн газар, дараа дараагийн Их Хурал ард түмний амьдралыг сайжруулах чиглэл рүүгээ ашиглах ёстой гэсэн ийм ойлголттой байгаа. Тийм учраас хамтарсан Засгийн  газрыг өнгөрсөн 3 жил гаруйн хугацаанд чадлаараа гайгүй сайн ажиллаж, Их Хуралдаа  дэмжиж тодорхой үр дүнд хүрч байна гэдгийг үнэхээрийн үнэлж хэлмээр байгаа юм. Энийг бид үгүйсгэх арга байхгүй. Бидэнд харагдаж байгаа. Тэгэхдээ бидэнд алдсан юм их бий. Түрүүнд сайдууд ч хэлж байна. Шийдэх юм их бий. Дөнгөж эхлэл тавигдаж байна. Нийгэм ч гэсэн өнөөдөр хүмүүс ярьж байна. Хүмүүсийн амьдралын түвшин сайжирснаараа амьдралыг үнэлдэг болохоос биш улс мөнгөтэй болсноороо үнэлдэг юм бишээ гэж энэ үнэн. Цаашдаа бид нар хүмүүсийг амьдралтай болгож, ядарсан олон түмнийг идэх хоолтой, цаашдаа сайхан амьдрах ийм боломжийг бүрдүүлэх ёстой. Энэ чиглэлээрээ дутуу дулимаг байгаа хэд гурван зүйлийн талаар би асуух гэсэн юм.

Хамтарсан Засгийн газрын мөрийн хөтөлбөрийн 2.2.3-т байгаа Таван толгойн ордыг эдийн засгийн эргэлтэнд оруулах асуудлыг Их Хурал тогтоол гаргаж хуульчилсан. Тэр асуудал өнөөдөр бүрэн хэрэгжихгүй байна. Ялангуяа стратегийн хөрөнгө оруулагч нартай гэрээ байгуулж, орлого олох, ингэснээрээ хөгжил авчрах юм маань дутуу хагас хаягдаж байна. Энэ ажлын хэсэг Засгийн газар байгуулагдсан, ажлын хэсгийн ахлагч нь Алтанхуяг сайд гэж би ойлгож байгаа. Тэгэхээр Алтанхуяг сайдаас, энэ асуудал яагаад орхигдож байна вэ, хамгийн гол миний хувь хүний хувьд хүсч байсан юм бол хамтарсан үедээ энэ асуудлыг шийдэх ёстой байсан юм. Энийгээ цаашдаа та ямар байдлаар хандах вэ, энийг энэ Их Хурлын бүрэн эрхийн хүрээнд шийдүүлэх талаар нь ямар юм хийж ажиллах вэ гэж асуумаар байна.

Хоёрдугаарт, нийгмийн хүсэн хүлээж байгаа хоёр чухал асуудал байгаа. Засгийн газрын мөрийн хөтөлбөрт ялгаа байхгүй байгаа. Алслагдсан болон говийн бүсийн иргэдэд нэмэгдэл олгох юмуу үнийн зөрүү олгох асуудал. Гишүүд санаачилж, хамтарч өргөн барьсан хууль, ингээд гацаад байж л байгаа. /12.25-16.10 цаг. Ц.Нарантуяа/ Мөн адилхан мөрийн хөтөлбөрийн 1.4.5-д байгаа олон хүүхэдтэй эхчүүдэд нэгдүгээр одонт эхэд 1 сая төгрөг, хоёрдугаар одонт эхэд 500 мянга, 3 хүүхдийн эхэд 300 мянган төгрөг олгоно гэсэн Засгийн газрын мөрийн хөтөлбөрийг гишүүд бид хамтарч хоёр талаасаа хууль болгосон. Өнөөдрийн байдлаар АН-ын бүлгийн саналаар хойшлогдож байгаа. Хэрвээ энэ асуудал шийдэгдсэн бол өнөөдөр амьдралд бас хувь нэмэр болох байсан. Энэ асуудлаар цаашдаа ямар байдлаар оролцох вэ, бид засгаасаа гарлаа гэж бойкотлоод байх юм уу, эсвэл хамтарч энийгээ нэгмөсөн гүйцээж дуусгах юм уу. Энэ 3 асуудал дээр тэргүүн шадар сайдын хувьд, намын даргын хувьд Алтанхуяг сайд хариулчихвал бас цаг хожих юмаа гэж бодож байгаа юмаа.


Эцэст нь Баттулга сайдаас нэг зүйлийг асуумаар байна. Шинэ бүтээн байгуулалт үнэхээрийн Монгол Улсыг хөгжүүлэх боломж байсан. Би дэд бүтцийн хувьд үнэхээр бахархаж байсан. Гэтэл энэ маань олигтой хөдөлсөнгүй. Та сая хэллээ. Энэ бол ерөөсөө үндсэндээ санхүүгийн байдлаасаа болж одоо биелэгдсэнгүй ээ гэж. Таны хэлснээр би одоо Хууль зүйн сайд саад болсон юм шиг ойлгоод байх юм. Энэ мөнгийг чинь одоо Хууль зүйн сайд мэдэхгүй биз дээ энэ чинь. Сангийн сайд ч юм уу, хэн байх юм тэр хүн мэдэх ёстой. Тэрнээс биш одоо энэ хэнээс болж, ямар хүний хариуцлагагүй байдлаас болж энэ мөнгө саатсан бэ. Мөнгө яагаад олдохгүй байсан юм бэ. Энийг та тодруулж хэлээч ээ гэж ингэж хэлэх байна. Ингээд бид Засгийн газарт АН гарснаас бүх юм дуусч байгаа биш цаашдаа ч бид хамтарч их зүйлийг хийх ёстой юм.


Д.Дэмбэрэл: -Алтанхуяг сайд.


Н.Алтанхуяг: -Баярлалаа. Тлейхан гишүүн. Тавантолгой бол ажиллаад эхэлсэн. Монгол Улсын Эрдэнэс Тавантолгой гэдэг компани байгуулагдаад, өнөөдөр бид нарын яриад байдаг Цанхийн хэсэг бол хамгийн сайн судлагдсан хэсэг. Тэр хэсэг дээр бол хөрсөө хуулаад, нүүрсээ бол гаргаад эхэлсэн. Одоо нэг 800 гаруй мянган тонн нүүрс гаргаад явж байгаа юм билээ. Ирэх жилээс дахиж нэг ам нээвэл 3 сая орчим тонн нүүрсийг нэг амнаасаа олборлох ийм төлөвлөгөөтэй ажиллаж байгаа. 

Тэгэхээр хамтарсан Засгийн газрын үед ярьсан Оюу толгой Тавантолгойг ашиглалтанд оруулъя гэдэг ажил бол үндсэндээ биелсэн. Таны асууж байгаа Улсын Их Хурлын тогтоолоор энэ нүүрсийг гадагшаагаа гаргаж зарахад Орос юм уу Хятадын нутгаар явах юм байна. Ямар бонд дээр нь аваачих юм бэ, ямар үнээр нь зарах юм, дээр нь төмөр зам тавихад энэ хөрш орнуудын оролцоо, бусад улсуудын сонирхол байх юм уу, тэрнийг ер нь татаж оруулж болохгүй юм уу, ер нь тэрнийг татаж оруулахаар олон улс болоод гадаадын болоод дотоодын компаниудын консерцумыг байгуулж, энэ консерцумыг шалгаруулаач ээ гэсэн ийм Их Хурлын тогтоол гарсан. Энэ Их Хурлын тогтоолын дагуу Засгийн газар дээр яриад, одоо Алтанхуягаар толгойлуулаад ажлын хэсэг гарсан. Манай ажлын хэсэг 35, 6 удаа хуралдаж энэ асуудлыг ярьж, Хүрэлбаатар сайд, Баттулга сайд, Зоригт сайд гуравтай хэлэлцээр хийдэг ажлын хэсгийг гаргаад, тэд нар маань очиж тэр улсын компаниудтай хэлэлцээр хийгээд, буцаж миний толгойлж байгаа ажлын хэсэг дээр ирж ярьсаар байгаад бид нар бол Засгийн газрынхаа хувьд шийдлээ гаргаад, Аюулгүйн зөвлөлд өгсөн. 

Тэгэхээр бидний хэмжээнд яриа хэлэлцээний түвшинд Орос улсыг, тэр дотроо төмөр замыг, Хятад улсын Шиньхуа, Япон, Солонгос, Америкийн peobody энэ 5 улсын энэ таван юмыг оруулаад нэг хэсэг дээр нь бас олборлолт явуулж болох юмаа. Тэр консерцумыг чинь шалгаруулчихлаа гээд ингээд шийдээд өгчихсөн юм. Энэ нь аюулгүйн зөвлөл дээр яригдаад тэгээд бас тодорхой хэмжээний өөрчлөлт хийхээр буцаад яригдаж байгаа юм. Цаг хугацааны асуудал гэж бодож байна. Ер нь зүгээр манайхны нэг тайлбарладаг шиг гадныхныг оруулах гээд байгаа нь монголын ашиг сонирхол юм байна гэж ойлгож Их Хурлын тогтоолыг хэрэгжүүлэх гэж ажилласан. Энэ ажил бол огт зогсчихоогүй, энэ ажил бол үргэлжлээд явж байгаа шүү. Энийг бол дараа дараачийнх нь хүмүүс хийх байх аа гэж ингэж бодож байна.

Тэр эхийн мөнгө ч гэнэ үү баахан мөнгө ярьж байгаа юмаа. Энэ дээр Тлейхан гишүүн хэдүүлээ юу ойлголцов гэхээр ер нь нөгөө нэг хөнжлийнхөө хэрээр хөлөө жийе, хоёр нам хамтраад Засгийн газраа байгуулаад, хамтраад ажиллаж байгаа мөртлөө дааж давшгүй маш их мөнгөний амлалтыг бас тэр бүр дийлэхгүй байна. Дээр нь бол Монгол Улсын Их Хурал 2012 онд Монгол гэдэг айл хэдэн төгрөг олоод яаж ажиллах юм бэ гэдэг төсвийн хуулиа баталсны дараагаар хэн нэгэн гишүүд өчнөөн хэмжээний мөнгөний зарлагын дүнтэй ийм хуулийг санаачилж байгаа нь яавчиг эх орон, эхчүүдээ бодсон хэрэг биш шоугаа бодсон хэрэг ээ л гэж би ойлгож байгаа шүү. Сонгуулиа бодсон хэрэг.

Одоо өнөөдөр нэгдүгээр сарын 20-ны өдрөөс хойш янз бүрийн ард иргэдэд таалагдах гэсэн, эхчүүдэд, эмэгтэйчүүдэд, эрэгтэйчүүдэд, хүүхдүүдэд таалагдах гэсэн хуулийн төсөл өргөн баринаа гэдэг чинь илээр шоу гэж бод. Бүгдээрээ Их Хуралд хамт суучихаад энийг ойлгохгүй байна гэж байхгүй шүү дээ. Одоо хэн гэдэг нөхрийн санаачилсан хуулийн төслийг хэзээ хэлэлцэж, тэр мөнгийг чинь хаанаас гаргах юм. Тэгвэл яах гэж 12 оныхоо төсвийг баталсан юм. Төсөв батлахын өмнө тэр нөхөр юугаа хийж явсан юм. 

Тийм учраас энэ шоуны маягийн юмаа бол зогсоо, энэ Монгол Улс гэдэг чинь сонгуулийн дараа ч гэсэн амьдрах юм байгаа биз дээ.

Д.Дэмбэрэл: -Баттулга сайд.

Х.Баттулга: -Тантай адилхан саналтай байгаа юмаа. Энэ шинэ бүтээн байгуулалт гээд юмыг овоо явуулчих юм болов уу гэсэн бодолтой байсан. Тэгээд тэр мөнгө нь бол тэр Хөгжлийн банк гээд байгуулсан байгаа. Энэ Их Хурлаар бас батлагдсан гээд энэ банкных нь үйл явцтай холбоотой гэх юм уу даа, энэ байдлаас болоод нэлээн удааширсан. Тэгээд одоо хүртэл энэ хөрөнгө мөнгө шийдэгдээгүй байгаа. Тэгээд эргээд энэ одоо сайд болох гишүүд ч гэсэн энэ тал дээр бас нэлээн анхаарал тавиасай гэж би хүсч байна.

Тэр Нямдорж сайдыг яагаад тэгж байгаа, би нөгөө нэг өөрөө бодохдоо энэ кабинет бол нэг кабинетын зарчим, бодлогоор нэг дуутай явнаа гэсэн ийм бодолтой байсан. Тэгээд ийм бодолтой байгаад энэ хөгжлийн том бүтцийг ингэж кабинетынх нь сайд хэлж байсан, хэлсэн юмаа гэдгийг л одоо гайхсанаа илэрхийлж л байгаа юм л даа. Түүнээс мөнгө мэдэхгүй нь үнэн, би ч гэсэн мөнгөний эрх мэдэлгүй яам. Тийм учраас тэгж хэлсэн юмаа.

Д.Дэмбэрэл: -Тлейхан гишүүн тодруулчихъя. Гишүүд яг цагтаа багтвал их сайн шүү.

А.Тлейхан: -Баярлалаа. Алтанхуяг сайд аа, би тантай маргах гээгүй. Би хамтарсан Засгийн газрын Улсын Их Хурлаар батлагдсан мөрийн хөтөлбөрийн 1.4.5-д байгаа энэ зүйлийг Засгийн газар өөрснөө санаачилж хийхгүй болохоор нь гишүүд хамтарч өнгөрсөн жил 3 сард өргөн барьсан хуулийн тухай л ярьж байгаа юм. Нөгөөдөх нь мөн адилхан байгаа бүр 2010 онд өргөн барьсан 2 хуулийн тухай л ярьж байгаа юм. Тэрнээс бид нар энийг бол ямар нэг шоу хийх гэсэн биш. Засгийн газрын мөрийн хөтөлбөрийн 1.4.5-д шинээр гурав дахиа хүүхдээ төрүүлсэн гэр бүлд 1 удаа 300 мянга, эхийн алдар 2 дугаар зэргийн одонтой эхэд 500 мянга, 1 дүгээр зэргийн одонтой эхэд 1 сая төгрөгийн тэтгэмж олгоноо гэж цагаан дээр хараар биччихсэн байгаа. 

Энийг бид нар хууль болгоод төсөв батлахаас өмнө өнгөрсөн жил өргөн бариад  хэлэлцүүлэх гэж ядаж байгаа тухай ярьж байгаа юм. Энийгээ та одоо цаашдаа танай намынхан дэмжих юм уу, харин танай нөхдүүд маань эргэж одоо хүүхдийн мөнгөтэй барьцуулна гээд байгаа. Тэгээд одоо хамтдаа л хэлэлцье гэж ярьж байгаа шүү дээ. Энийг л ярьж байгаа болохоос биш бид хууль гаргах тухай ярьж байгаа болохоос биш мөнгө олгох тухай одоохондоо мэдээж ойлгож л байгаа. Хөнжлийн хэрээр жийж.

Д.Дэмбэрэл: -Алтанхуяг сайд.

Н.Алтанхуяг: -Тлейхан гишүүн наадахыг чинь болохоор засаг дээр яриад, нөгөө хоёр намын сонгуулийн мөрийн  хөтөлбөрийн үг өгүүлбэрүүдийг нь оруулаад, бас нөгөө би хэллээ шүү. Хөнжлийнхөө хэмжээгээр хөлөө жийгээд, хэрэгжүүлэх гээд эхчүүдэд өгдөг мөнгө эд нарыг чинь хоёр дахин нэмэгдүүлээд, засаг хуулийн төсөл өргөн бариад, батлаад хэрэгжээд явж байгаа шүү  дээ. Тэгэхээр наадах чинь болохоор нэг юмыг ер нь ойлголцъё л доо. 

Одоо ер нь зүгээр яг шулуухан үнэнийг хэлчих юм бол энэ 2008 онд амалсан мөнгүүдийг чинь нэмээд байвал тэгээд тэрнийг чинь хийгээд өгнө гэвэл ерөнхийдөө нурж унана шүү дээ. Тэгэхээр хамтарсан засаг чинь бас наанатай цаанатай ярьж байгаад боломжийнхоо хэмжээнд нэмж болох юмнуудаа нэмчихсэн юм. Тэрэн дээр нь Улсын Их Хурлын гишүүд одоо яадаг юм сонгууль дөхөхөөр манай тэр нэг хөтөлбөрийн биелэлт дутуу байх шиг байна. Бид хэд ерөөсөө санаачилчихъя гээд санаачилсан юм байна лээ. Би тэрнийг буруу гэхгүй байна. Тэгэхдээ та нар наадахаа 11 онд нь багтаагаад л төсөв мөнгөнд нь суулгаад л чаддаг юм бол тэгээд явах ёстой шүү дээ. Чадах туниа чинь хэцүү.

Д.Дэмбэрэл: -Ганхуяг гишүүн.

Д.Ганхуяг: -Баярлалаа. Хамтарсан Засгийн газрын мөрийн хөтөлбөрийн асуудлыг хэлэлцэж байна л даа. Тэгээд одоо мөрийн хөтөлбөр янз янзын хөтөлбөрүүд бол зөндөө байдаг. Гэхдээ энэ Засгийн газрын тухайд бол яг амьдрал дээр хэрэгжүүлэх мөнгөнийх нь боломжийг бол 2012 оны тухайд төсвийн хуулиараа баталчихсан. Одоо энийгээ хэрэгжүүлэх л чухал байгаа юм. Яахав Ардчилсан нам хэдийгээр 2008 онд цөөнх болсон ч гэсэн мөрийн хөтөлбөрөө хамтарч, хамтарсан Засгийн газар хэлбэрээр хэрэгжүүлж чадсан гэж ингэж хэлэх байна.

Тэгээд хамгийн гол нь бол зүгээр нэг ашигт малтмалын баялгийг хуваарилахтай холбоотой л амлалт байсан. Энэ бүхэн хэрэгжлээ. Одоо 12 оны төсвийг хэрэгжүүлнэ гэдэг бол их чухал ажил. Хуулийн хэрэгжилтэнд хяналт тавина гэдэг бол чухал ажил. Энэ байр суурин дээрээ Ардчилсан нам ирсэн байхаа л гэж ингэж ойлгож байгаа. Тэгэхээр Засгийн газрын мөрийн хөтөлбөртэй холбоотой бид нар олон бодлогыг Улсын Их Хурлаас гаргасан. Төмөр замын бодлого өнөөдөр 3 км замтай байна. Шинэ бүтээн байгуулалт гээд 100 мянган айлын хөтөлбөр. Энэний дэд бүтэц бий болоогүй байна. Хөгжлийн банк гээд энэ бүхэн байгаа л даа. Тэгээд Улсын Их Хурал нэг цаас үйлдвэрлэдэг, Засгийн газар нь нэмж цаас үйлдвэрлэдэг иймэрхүү байдалтай байгаад байна. 

Тэгээд би Баттулга сайдаас нэг зүйл тодруулах гэсэн юм. Энэ Тавантолгой бол улсын төсвийн хөрөнгөөр хайгуул хийгдсэн орд.  Тийм учраас Оюутолгойтой цуг явуулчих, Оюу толгойн өмнө ч явуулчих боломжтой байсан. Тэгээд Улсын Их Хурлаас 39 дүгээр тогтоол гаргаж өгөөд одоо 2 жилийн нүүр бараг үзэх нь шиг байна. Тэгээд энэ цуг явуулчих тал дээр таны, танай яамны салбарын бодлогонд орсон энэ төмөр замын асуудал, нүүрсээ хямдхан өгдөг, татвар багатай өгдөг, тэгээд энийг явуулчих тал дээр Засгийн газар дээр хурдан ажиллаж болоогүй юм уу. Энэ асуудал яагаад ингээд өөрөөр хэлбэл хожуу өнгөрсөн хойно ингэж яригдаад байгаа юм бэ.

Том Тавантолгойгоос Ухаа худгийг тасдаж өгсөн асуудал байгаа. Энэ бол хайгуулын лицензийг ашиглалтын лиценз болгохдоо хууль зөрччихсөн. Мөн Улсын Их Хуралд тэр эзэмшлийн хэмжээг тогтоолгох ёстой. Тэгтэл тэгээгүй. Тэгээд ингээд хууль зөрчсөн хувийнх нь урд талдаа яваад байдаг. Төрийнх нь юм явдаггүй. Одоо эхэлсэн гэж тайлбарлах байх. Жилд 30 сая тонныг гаргах ёстой. Нэг сая тонныг тэгээд хямдхан үнээр түүхийгээр нь гаргах ийм ажил хийсэн. 39 дүгээр тогтоолыг Засгийн газар буруу ойлгодог. Буруу ойлгодог гэдэг нь олон улсын хөрөнгийн биржээр IPO хийгээч ээ. Наана чинь Ухаа худгийг хийчихсэн байна гээд байхад л хоёр хөрш, бусад орнуудтай очоод л нэг нэгээрээ яриад л, төдөн хувийг өгнө, энэ нь төдөн хувийг өгнө гэж байгаад л Үндэсний аюулгүй байдлын зөвлөл дээр Улсын Их Хурлынхаа тогтоолын төслийг баримтална гэдэг шийдвэр гарсан шүү дээ.

Тэгээд энэ Тавантолгой чинь яваагүйгээс болоод саяны төмөр зам, энэ нийслэлийн 200 мянган гэр хорооллын өрхийн 100 мянга нь ядахдаа дэд бүтэцтэй болох ёстой байсан байхгүй энэ асуудал явсангүй ээ. Энэ ямар учиртай юм бэ. Яагаад хувийнх нь түрүүлээд яваад байдаг юм бэ. Хувийнхан хууль бус үйлдэл яагаад түрүүлээд яваад байдаг юм бэ гэж асуух байна.

Дараа нь энэ стратегийн ордуудыг эдийн засгийн эргэлтэнд оруулнаа гэсэн. Оюутолгойгоос гадна 14 улсын төсвийн хөрөнгөөр хайгуул хийсэн ордууд бий. Тэр дотор явж байгаа ч юм бий, явахгүй, явуулчих боломжтой ордуудын талаар ашигт малтмалын тухай хуульд заасны дагуу төрийн эзэмшлийн хувь хэмжээг тогтоолгох ажлыг Засгийн газар хийх ёстой байсан. Энэ дээр юу ч гараагүй. Засгийн газар дээр хэлэлцэх энэ төрийн эзэмшлийн хэмжээг тогтоолгох асуудлыг нэг Сугар даргад өгчихсөн юм шиг байгаа юм...(минут дуусав)
Д.Дэмбэрэл: -Баттулга сайд.

Х.Баттулга: -2007 онд энэ Оюу толгой, Тавантолгой хоёрыг бол хөдөлгөөнд оруулах зах зээлийн эргэлтэнд оруулах талаар тогтоолууд гарсан байдаг юм байна лээ. Тэгээд 2008 онд ингээд хэрэгжүүлэх шатанд Засгийн газарт үүрэг өгөөд явсан ийм баримтууд байдаг юм байна лээ. Тэгээд ямар ч тохиолдолд энэ уул уурхайн салбар дээр хэрвээ хөрөнгийн бирж дээр IPO гээд гарах гэж байгаа бол дэд бүтцэд нэн тэргүүн анхаардаг ийм дүрэм журам байдаг. Дэд бүтэц нь байж байж, зах зээл нь байж байж энэ асуудал хөрөнгө мөнгө нь бүтдэг. Үнэ өсдөг.

Тэгээд энэ тал дээр бас нэлээн анхаарах болов уу гэж бодож төлөвлөж явсан. Харамсалтай нь энэ ажлыг үнэхээр эхлээд зогсчихлоо гэдгийг дахин хэлье. Тэгээд би энэ ямар учиртай юм бэ гэж асуугаад байх шиг байна. Ямар учиртай юм бэ гэдгийг бол одоо би түрүүн хэлсэн байж байгаа. Энэ тал дээр бол баримт материал цуглуулж байгаад ингээд энэ тал дээр бас тодорхой хэмжээний мэдээллийг хүмүүст өгнөө гэсэн ийм бодолтой байгаа. Үнэхээр Тавантолгой ард түмний өмч гэж ярьдаг. Ингээд ард түмний өмчөөр хөрөнгө мөнгө босгоод 2.7 сая хүндээ хүртээнэ гээд байгаа мөртлөө дэд бүтцэд нь үнэхээр хөрөнгө мөнгийг нь шийдэж өгөөгүй болохоор нэлээн удаан явчихлаа гэдгээ бас дахин хэлье. Тэгээд энэ талын учир нь олдох байх аа.

Д.Дэмбэрэл: -Ганхуяг гишүүн.

Д.Ганхуяг: -Дараагийн асуудал Ерөнхий сайдаас асуух гэсэн юм. Тэр үндсэн стратегийн ордууд байгаа. Энийг эдийн засгийн эргэлтэнд оруулъя гээд Сугар даргад үүрэг өгөөд, Засгийн газар дээр хэлэлцэх гэсэн чинь энд улс төрийн асуудал байгаа юмаа гээд тэр тогтоолын төслийг нь хэлэлцээгүй гэсэн асуудал байгаа. Энэ ямар учиртай юм бэ Ерөнхий сайд аа.

Хоёрт нь, Оюу толгойн гэрээнд өөрчлөлт оруулах асуудал дээр та 57 дугаар тогтоолыг бүрэн хэрэгжсэн гэж улс орон даяар зарласан. Ерөнхий сайд болохоосоо өмнө бол муу гэрээ болсон гэж ингэж ярьж байсан. Өнөөдөр нөөцийн төлбөрөөсөө илүү менежментийн төлбөр төлсөн, өөрийнхөө ашигт малтмалаар мөнгө босгож байхад тэрийгээ зээлээд сууж байдаг ийм гэрээг дэлхий даяар Улсын Их Хурлынхаа 57 дугаар тогтоолыг хэрэгжүүлсэн гэж зарладаг нь ямар учиртай юм бэ гэж. 

Нефтийн үнэ өсчихсөн байгаа энэ бүхэн бол Засгийн газар хууль хэрэгжүүлээгүй, би олон ярьж байсан. Тэр нэг яг наад суудал дээр чинь байхад асуухад Улсын Их Хурлын дарга руу толгой цохичихоод л сууж байсан. Засгийн газрын нэг агентлаг нь хууль...(минут дуусав)
Д.Дэмбэрэл: -Ерөнхий сайд.

С.Батболд: -Ганхуяг гишүүний асуултанд хариулъя. Төрийн өмчийн хорооны дарга асуудал оруулж ирээд улс төрийн асуудал гэж үзээд хойшлуулсан гэсэн зүйлийг Ерөнхий сайд хэлсэн байнаа гэдгийг та Улсын Их Хурлын гишүүний хувьд энэ зааланд хэллээ. Ийм асуудлыг би нэгдүгээрхи нь хэлээгүй. Хоёрдугаархи нь энийг та хаанаас, ямар үндэслэлтэй гаргасан материал байна, энийг бас надад би албан ёсоор баримттайгаар хэлж өгөхийг хүсье. Буруу ташаа мэдээлэл гарсан бол залруулна. Таны буруу мэдээлэл байгаа бол таныг залруулахыг хүсч байна.

Засгийн газрын зүгээс энэ 15 стратегийн ордыг оруулах ажлыг үүрэг даалгавар өгсөн байгаа. Энийг бол хэрэгжүүлэх ёстой гэж үзэж байгаа. Энэ ажлыг бол цаг хугацаанд нь хийгдэхгүй байгаа дээр бол шахаж шаардаж байгаа. Энэ аж ахуйн нэгжүүдтэйгээ ярьж байгаа яриа, хэлэлцээнүүд нь бол амаргүй, тохиролцохгүй, мөн хүндрэлтэй явж байнаа гэсэн ийм зүйлийг бол ярьж байсан. Зарим нэг аж ахуйн нэгж дээр нь бол ярьж байгаа гэж. Тэр дотор байгаа асуудлыг бол жичид нь ер нь бүхэлд нь авч, Засгийн газар ойрын хугацаанд ярихаар төлөвлөж байгаа. Бид бол энэний хэрэгжилтийг ярих ёстой гэдэгтэй эрхэм гишүүнтэй санал нэг байна.

Хоёр дахь нь Оюу толгойн асуудлаар 57 дугаар тогтоолын гүйцэтгэлийг би өнөөдөртөө одоо ажлаа хараахан өгч амжаагүй байна. Энэ гүйцэтгэлийг нь хариуцаж, ажлын хэсэг дээр голлож ажилласан Баярцогт сайдыг энэ дээр товчхон тайлбар өгөх нь зүйтэй гэдгийг хэлье. 

Гурав дахь нь юу хэллээ. Тэгээд харин би тэрийг чинь хэлж байна л даа. Би бас Ерөнхий сайдын хувьд хариуцсан сайдаараа, мөн ажил гүйцэтгэж байсан нөхдүүддээ хариулт өгүүлэх нь миний эрхийн асуудал л даа. Ийм зүйлийг хэлье.

Д.Дэмбэрэл: -Баярцогт сайд товчхон хариулчихъя. Ерөнхий сайд Баярцогт сайдыг тэр Оюу толгойтой холбогдолтой асуудал. 

С.Баярцогт: -Оюу толгойн гэрээг байгуулахдаа Улсын Их Хурлын 40, 57 дугаар тогтоолыг бол бүрэн биелүүлсэн. Тэгээд тэрийгээ бол Улсын Их хуралд удаа дараа танилцуулсан. Дараа нь Оюу толгойн гэрээг байгуулсны дараагаар бол Аюулгүй байдал, гадаад бодлогын байнгын хорооны хуралдаанаас хоёрт одоо тогтоол гарсан. Энэ тогтоол дээр бол Засгийн газар чиглэл өгсөн байгаа. Хоёр асуудлыг хөрөнгө оруулагч талтай хэлэлцье гээд. 

Нэгдүгээрт нь, Монгол Улсын Засгийн газрын эзэмшиж байгаа хувь хэмжээг 50 хувьд хүргэх, хоёрдугаарт нь, Оюу толгойн гэрээ байгуулагдсаны дараа татварын орчин өөрчлөгдсөн. Бид нар өсөн нэмэгдэх нөөц ашигласны төлбөрийн шинэ татвартай болсон. Энэ татварыг бас энэ хөрөнгө оруулалтын гэрээнд нэгдэж орсон хөрөнгө оруулагч тал авахуулах талаар хэлэлцээ хийгээч ээ гэдэг ийм чиглэл өгсөн. Үүнтэй холбогдуулаад энэ гэрээний нэг тал болох Засгийн газар Оюу толгойд хөрөнгө оруулж байгаа Айвенхоу майнз  тэгээд Рио Тинто компаниудад бол энэ асуудлаар хэлэлцээ хийе гэсэн ийм саналыг бол хүргүүлсэн. Одоо яг ид хөрөнгө босгож байгаа учраас энэ асуудлын талаар бол хэлэлцээ хийх боломжгүй байнаа. 

Харин яг энэ хөрөнгө оруулалтын гэрээ, хувь нийлүүлэгчдийн гэрээн дээр бол хувь нийлүүлэгчдийн гэрээн дээр бол ихээхэн хэмжээний өөрчлөлтүүд бол орсон. Нэмж хувийг Засгийн газрын зөвшөөрөлгүйгээр зарахгүй байх, нэмэлт цоо шинэ гэрээг бол бас байгуулсан. Тэгээд энэ гэрээнүүдээ бол Монгол Улсын Засгийн газар хөрөнгө оруулагч тал аль аль нь хүндэтгээд явж байнаа гэх нь бол Оюу толгойн хөрөнгө оруулалтанд одоо ач тустай энэ төслийг богино хугацаанд ашиглах аль аль талдаа эдийн засгийн эргэлтэнд оруулж, татвар болон ногдол ашгаар монголын хөгжил дэвшилд тус болох энэ асуудал дээр нь нэгдсэн байр суурьтай байнаа гэдгийг илэрхийлье гэсэн.

Тэгээд энэ асуудлаар бол хөрөнгө оруулагч тал Монгол Улсын Засгийн газар хамтарсан мэдэгдэл гаргасан ийм байдалтай байгаа гэдгийг хэлэх гэсэн юм. Баярлалаа.

Д.Дэмбэрэл: -Ганхуяг гишүүн товчхон.

Д.Ганхуяг: -Тэр дараагийн стратегийн ордуудын төрийн эзэмшлийг тогтоохтой холбоотой асуудал Эдийн засгийн байнгын хороон дээр яригдсан Ерөнхий сайд аа. Бүр тогтоолын төсөл Засгийн газар санаачилж орсон гэж хэлье. Тэгэхдээ би зүгээр хэн нэгэн хүнийг муулах, албан тушаал, ийм бодит асуудал болсон шүү гэдгийг хэлье. 

Улсын Их Хурлын 20 гишүүн бол биелэгдээгүй ээ гэж Оюу толгойн 57 дугаар тогтоолыг хэлж байгаа. Уг нь бол бидэнтэй ярих ёстой байсан юмаа. Мэдэгдэл хийхээсээ өмнө. Тэрэнд бол жаахан харамсаж байгаа шүү гэдгээ хэлчихье. Баярлалаа. 

Д.Дэмбэрэл: - Гарьдхүүгийн Баярсайхан.

Г.Баярсайхан: -Баярлалаа. Юуны түрүүнд өнөөдөр Монгол Улсын Их Хурал үнэхээр улс төрийн хувьд олонхи цөөнхтэй болж, эрүүл болж ийм хурал хийж байгаа нь бол одоо их сайшаалтай байна гэж би хувьдаа бодож байна. Хамтарсан Засгийн газар байгуулагдсан, гишүүн болгон өөрсдийнхөө байр суурийг илэрхийлж байх шиг байна. Би бас одоо цөөнх байр сууриа илэрхийлж байгаа зарим гишүүдтэй санал нэг байна. Олонхи бол одоо олонхиороо засгаа байгуулаад явах ёстой гэсэн ийм байр суурь би бас одоо бол хадгалж байгаа юм л даа.

Хамтарсан Засгийн газрын 6 сайдын хариуцаж байгаа яамдуудаас үнэхээр 5 нь үйл ажиллагаагаа боломжийн явуулсан гэж би хувьдаа харж байгаа. Манай Баттулга гишүүний хариуцдаг яамын өөрсдийн төлөвлөж байсан 100 мянган айлын орон сууц, төмөр замын асуудал үнэхээр бодит ажил хэрэг болсонгүй ээ. Тэгэхээр би энэ хамтарсан Засгийн газрын гол ажлын үр дүнг ерөөсөө энэ бүтээн байгуулалтын ноён оргил болсон энэ хоёр том бүтээн байгуулалттай холбож ярих гээд байна л даа.

Тэгэхээр одоо 4 дэх жил рүүгээ орлоо, энэ бүтээн байгуулалт байхгүй байна. Тэгэхээр ажил хийгдсэнгүй л гэж би хувьдаа ойлгож байгаа. Бусад сайд нарынхаа хувьд би бол одоо бас боломжийн ажилласан гэж хэлнээ. Ялангуяа байгаль орчны салбар дээр бол Монгол Улсын Их Хурал дээр сүүлийн 20 жилд хийгдээгүйгээ одоо дэлхийд маш сайн үнэлэгдэж байгаа урт нэртэй хуулиа бид гаргасан. Энэ бол одоо олон улсад, дэлхийд одоо үнэхээр үлгэр жишээ болсон ийм хуулийг бид гаргасан байгаа. Энийг бол бид бодитой хэлэх ёстой. Эрүүл мэндийн салбарт бас олон чухал чухал арга хэмжээнүүд авсан. Та бүхэн мэдэж байгаа шүү дээ. Эх төрж ч чадахгүй, ор нь хүрэлцэхгүй коридорт хэвтэж байсан ийм нөхцөл байдал саяхан байсан. Олон сайхан эмнэлгийн суурь тавилаа.

Тэгэхээр бол бүх юмыг бас хараар будаад баймааргүй байна. Гэхдээ хамгийн гол асуудал буюу энэ том том бүтээн байгуулалтуудыг бид нар бас эхлүүлж чадаагүй шүү. Энд бол улс төр, бизнес, бүлэглэлийн хэт ойртсоны хортой үр дүн энэ бүтээн байгуулалт дээр явуулаагүй гэдгийг би бас дурдах нь зүйтэй байна.

7 сарын 1-ний асуудлыг сая Ардын Намын нөхдүүд маань их зоригтой дурдаад байх юм байна. 7 сарын 1-ний хувьд ярих юм бол манай тэргүүн шадар сайд сая хэллээ. Бид хамтарсан засагт ороход бол энийг бүдгэрүүлэх гэж ороогүй юм шүү. Миний хувьд бол Монгол Ардын Нам дангаар засаглах ёс зүйн эрх байхгүй. Яагаад гэвэл ард түмнээсээ өр рүү нь өшиглөчихөөд буу шагайчихаад буудчихаад өнөөдөр ард түмнээсээ уучлалт гуйгаагүй байгаа. Яахав олонхиороо та нар засгаа аваад явдаг юм байгаа биз. Гэхдээ цаашид бол улс төрд ёс зүй гэж асуудал яримаар байгаа юм. 

Дараагийн сайд нарын асуудал орж ирнэ. Тэгэхээр өнөөдөр манай 6 сайдын байцаагч нартай ижилхэн бас мөн дараагийн сайд нарыг бас ёс зүйн хэмжүүрийг бас маш өндөр тавих ёстой гэж би хэлмээр байна. 

Ерөнхий сайдаас нэг асуулт байна. Олонхи нь засгаа байгуулаад явдаг бол энэ дэлхийн жам аа. Бид бас тэгж явж байсан. Дараагийн Их Хурал дээр аль нэгэн улс төрийн хүчин олонхи үнэмлэхүй олонхи болсон тохиолдолд олонхи нь өөрийн Засгийн газраа байгуулаад явах уу, та энэ улс төрийн нөхцөл байдал бий болбол яаж харж байна вэ. Олонхи нь олонхиороо дангаараа Засгийн газраа байгуулаад явах уу. Манай намын хувьд бол би, бусад гишүүд юу гэж бодож байгааг мэдэхгүй. Манайх олонхи болохоороо бид дангаараа Засгийн газраа байгуулна гэж би хувьдаа бодож байгаа. Манай гишүүд ч бас тийм байр суурьтай байгаа байх. Зүгээр Ардын Намын хувьд олонхи өөрийн Засгийн газраа байгуулах уу л гэж асуумаар байна. Баярлалаа. 

Д.Дэмбэрэл: -Ерөнхий сайд.

С.Батболд: -Ер нь бол Засгийн газрын хувьд бол бүх сайд нар ажлаа  хариуцлагатай байгаа эрх зүйн орчин, хөтөлбөр зорилтуудынхаа хүрээнд сайн хийсэн. 6 сайд тусад нь муу ч юм уу, эсвэл одоо 9 сайд сайн, 6 нь муу ч юм уу тийм асуудал байхгүй байх аа гэж бодож байна. Ололт амжилт нь хамтдаа байна, алдаа оноо гэвэл бид хамтдаа л кабинетын зарчим чинь хамтын л шийдэл байгаа шүү дээ. Тэр зарчмыг бид нар сайн ойлгож байгаа гэж бодож байна.

Ер нь бол тэгээд цаашдаа мэдээж хэрэг улс төрийн намууд өөрсдийнхөө улс төрийн тэр дотоод бүтэц, зохион байгуулалт, журмынхаа дагуу л цаашдын үйл ажиллагаагаа явуулах нь тодорхой. Улсын Их Хурлын сонгуулийн дүнгээр тухайн намууд өөр өөрсдөө л шийдвэрээ гаргана шүү  дээ. МАН олонхийн суудал авбал Засгийн газраа байгуулаад л явна. Тэр бол ойлгомжтой асуудал. Ер нь улс орны эрх ашгийн үүднээс том одоо энэ зарчмуудыг бид нар шийдвэрлэх үүднээс хамтраад энэ бий болгосон энэ хамтын ажиллагаа, энэ зарчим, энэ туршлага бол монголын улс төрийн хувьд ч тэр, монгол орны эдийн засаг, хөгжлийн хувьд ч тэр бас анхаарч үзүүштэй, мөн одоо зохих үр дүнгээ өгсөн ийм туршлага, мэдээж хэрэг аливаа асуудал бол эерэг, сөрөг талууд байдаг учраас бид энийг аль аль талаас нь ярих юм бол юм ярих л байх.

Ер нь бол энэ хамтарсан жишиг бол улс орны хөгжил дэвшилд урагшаа хувь нэмэр оруулсан ийм сайн бүтээлч, бодитой хамтарсан тогтвортой хамтарсан ийм Засгийн газрын үйл ажиллагаа байсан гэж би хэлж чаднаа.

Д.Дэмбэрэл: -Баярлалаа. Гончигдорж гишүүн асуултаа тавья.

Р.Гончигдорж: -Баярлалаа. Өнөөдөр 6 сайдыг чөлөөлөх тухай асуудлыг хэлэлцэж байна л  даа. Тэгэхдээ энэ хэлэлцүүлэг явц бол ямар нэг үгүйсгэл, ямар нэг буруутгал, түүнтэй холбогдуулсан учир шалтгааны холбоос дээр яримааргүй бодогдож байгаа юмаа. Стандарт бус Засгийн газар гэдэг тийм нэг нэр томъёо, тэгээд сүүлдээ бүр тэрнийгээ үндсэн хуулийн бус ч гэсэн байдал руу өнгөрсөн байдлыгаа бол бид түлхэж яримааргүй байгаа юм. Тэгэхээр зэрэг энэ хамтарсан засаг байгуулах үе бол өөрөө ерөөсөө стандарт бус тэр орчин нөхцөлд байсан, миний энэ дотор асуулт яваа гэж бодоод анхаарч байгаарай гэж.  Яагаад гэвэл улс төрийн харилцааны хувьд 7 сарын 1-ний үйл явдал болсон. Улс төрийн маш хурцадмал нөхцөл байдал байсан. Ирэх 4 жилийн бодлогын хувьд бол 2 намууд нь урд хожид байгаагүй томоохон хэмжээний эх үүсвэр шаардсан ийм амлалтууд байсан. Энэ бас стандарт бус байсан. 

Мөн түүнчлэн Монгол Улсын эдийн засгийн хөгжлийн боломж бол урд хүчинд байгаагүй стандарт бус байсан. Энэ миний олон шавь нар бий. Стандарт бодлого, стандарт биш бодлого гэж. Стандарт биш бодлогыг бол стандарт биш аргаар л боддог. Стандарт бодлогыг бол багшийн заасан тэр аргаараа л боддог. Би бол монгол орны хөгжил, монгол орны улс төрийн нөхцөл, монгол орны хөгжлийн боломжийн орчинд бол тийм стандарт бус тийм нөхцөл орчин бүрдсэн байсан учраас энийг стандарт аргаар шийдэх арга байхгүй байсан. 

Тийм учраас энийг хамтарсан засгийг байгуулах замаар бид шийдэх ёстой юм байна гэсэн ийм шийдлийг бол би хэзээ ч буруу өгөхгүй, хэзээ ч үндсэн хуулийн бус гэхгүй, энийг буруутгахгүй. Ингэж ажиллаж чадаад өдий хүрсэн Засгийн газрын алдаа оноо бол ерөөсөө аль алиных нь байгаа юм. Харин одоо өнөөдөр бас нэг стандарт юм руугаа очиж байгаа. Сонгууль гэдэг бол ердийн стандарт, энэ бол сонгогчдын чөлөөт сонголтын эрхийг хангаж, чөлөөт ардчилсан сонгууль явуулах тэр орчныг л бүрдүүлэх энгийн стандарт орчин байх ёстой. Стандарт бус сонгууль хэзээ ч байж болохгүй. 

Өнгөрсөн 2008 оны сонгууль дээр бол бас тэр үеийн МАХН, ҮШН нам хоёр хамтарсан засагтай байж байгаад сонгуульд орсон. Тэр үеийн тодорхой ажиглалтаар бол тэр үеийн харилцаан дахь бас нэг стандарт бус байдлууд бол байсныг би бас улс төрчийн хувьд ажиглаж өнгөрсөн. Үр дүнгээрээ тэр нь илэрхийлэгдсэн. Тэрнийг бүгдээрээ дотроо мэдэж байгаа. Тийм учраас арга байхгүй бид бас хэвийн байдлаар нь явах ёстой. Тэр чөлөөт орчин бүрдүүлэхийн төлөө бол одоо нэгэнт гол тодорхой зүйлүүдээ хийсний дараа тодорхой хэмжээнд олон түмний өмнө сонголтын өргөн боломжийг, чөлөөт сонголтын орчныг сонгууль ердийн стандарт хэлбэрээр явагдах боломжийг бүрдүүлэх тийм зайлшгүй шаардлага гарсан гэдгээрээ бол одоо АН-ын гаргасан шийдвэрээ бол би бүрэн дүүрэн дэмжиж байдаг юм.

Тэгээд одоо асуух гэж байгаа гол зүйл бол бид 12 оныхоо төсвийг баталсан, гол шийдвэрлэх асуудлаа Улсын Их Хурлын түвшинд шийдсэн. Ерөнхий сайд аа, цаашаа ингээд Засгийн газраас одоо АН-ын 6 сайд гарч, Ардын Нам дангаараа засаг байгуулахад энэ үлдэж байгаа хугацаанд ажиллахад хэцүү болно, бэрхшээлтэй болноо гэсэн энэнээс болоод болохгүй болчихноо гэсэн тийм асуудал байна уу, үгүй юу. 

Хоёрдугаарт шалгалт нь бол бид Засгийн газарт хамтарч байсан тэр орчноосоо уулаасаа л хамтарч ажиллаж байсан Улсын Их Хурал дахь 2 бүлгийн харилцааны асуудал үлдсэн. Энэ хоёр бүлгийн цаашдын харилцааны асуудал ч гэсэн парламент дотроо ердийн явагдаж байсан тэр уламжлалаар явагдана гэхэд би эргэлзэхгүй байгаа. Улс төрийн намуудын хоорондын харилцаа, энэний гадна талын харилцааны тухай асуудал бол энэ. Тухайлбал нам хооронд хийсэн гэрээ хэлцэл, тэрнийгээ яаж дүгнэх юм, тэр гэрээний үүргүүд гэж тийм.

Д.Дэмбэрэл: -Гончигдорж гишүүн тодотгоод асууя.

Р.Гончигдорж: -Тэр төрийн харилцааны үүсгэсэн харилцаа, улс төрийн намуудын хооронд үүсгэсэн харилцаа хоёрын тэр ялгааг бол одоо та хэрхэн авч үзэж байгаа вэ. Би бол энд төрийн хооронд үүсгэсэн тэр харилцаагаа бол зорилгоо хангалттай хэрэгжүүлсэн тэр түвшиндээ бол тодорхой харилцаагаа шийдэж байна. Намуудын хооронд байгуулсан гэрээг бас нэлээн нэхэх төлөвтэй байна л даа зарим талаасаа бол. Энэ бол улс төрийн намуудын цаашдын харилцаанд бол ямар нэг тийм нөлөөлөл байх, үр дагавартай байх, тэр нь эргэсэн төрийн харилцаан дахь нөлөө бүхий эргэсэн харилцааг олох тийм үр дагавартай гэж та үзэж байгаа юу, үгүй юу гэдгийг би тодруулж асууя гэж бодож байна. Баярлалаа.

Д.Дэмбэрэл: -Ерөнхий сайд.

С.Батболд: -Засгийн газрын үйл ажиллагаа зөвхөн одоо мэдээж хэрэг юуны өмнө төсвийн хууль, үйлчилж байгаа хууль дүрмийн хүрээнд явагдах нь тодорхой. Тэр өнцгөөсөө бол хүндрэл харна, хууль өөрчлөгдөнө гэдэг юм уу бэрхшээлүүдийг хэлэхэд бол амаргүй. Гэхдээ бид нар бас хоёр, гурван нөхцөлүүд байна гэж бодож байна. Нийгэмд бид хамтарч байгаа үед бол ярьж байгаад цалин, үнэ ханшны өсөлттэй холбогдуулаад, мөн цалин хөлстэй холбогдсон асуудлаар ярьж байгаад, ингээд одоо багш нарын цалинг нэмнээ, ер нь бол 2 сарын 1-нээс 5 сарын 1-нээс нэмнээ гэсэн асуудал жишээлбэл бид одоо Засгийн газрынхаа хүрээнд, хамтарсан Засгийн газрын хүрээнд 3 талт түншлэлийнхээ хүрээнд яриа хэлэлцээ хийсэн байгаа. 

Тэгээд энэнтэй холбогдуулаад бид бол ингээд бүх юм сайхан ингээд цэгцтэй явчихнаа гэж хэлж болохгүй. Амьдрал өөрөө их баян. Энийг бид нар тэр тохирсон тохиролцоо, зарчмынхаа хүрээнд авч үзэх ёстой асуудал гарч байна, хамтарч байгаад шийдчихсэн. Гэхдээ шийдэл нь гарчихсан, шийдвэр нь гараагүй асуудлууд энэ мэтээр олон байна нэгдүгээрхи нь. Би жишээ татаж байгаа юм. Тэгэхээр бид энийг ярьж таарна. Хамтарсан засгийн үед шийдвэрээ гаргаж амжаагүй. Шийдэл нь бол хамтдаа гаргачихсан зүйлүүд байгаа.

Хоёрдугаархи нь 2008 оны дэлхийн эдийн засгийн санхүүгийн хямрал болоход бид нар одоо тийм банк, санхүүгийнхээ салбар дээр ч тэр, мөн одоо төсөв дээрээ ч тэр тодотгол хийж, мөн одоо гадна дотны дэмжлэг туслалцаа, валютын сантай хөтөлбөрийг шинэчилж байгуулах асуудал гээд бид нар бол цаг үеийн хүндэрсэн асуудлуудыг бат хэдийгээр батлагдсан төсөв маань байсан хэдий ч гэсэн эргэж харах, зохицуулалт хийх, мөн эдийн засгийг хамгаалах арга хэмжээнүүдийг бол хийж ирсэн практик бидэнд саяхан байж байгаа. 

2012 оны хувьд бол санхүү, эдийн засгийн хямрал үргэлжилж, давалгаа нь гарч ирнээ гэдгийг одоо бид нь биш, бидний хажууд талд байгаа улс орнууд, энд эдийн засгийг тодорхойлж байгаа улс орнууд маань яриад байна. Наад зах нь одоо европын хямрал гэж ярьж байгаа энэ зүйл бол эдийн засгийн эргэлт, хэрэглээг багасгаж байгаа юм. БНХАУ, ОХУ бүгд энэ байдлаараа одоо хамгаалалтын арга хэмжээнүүд авна. Эдийн засгийнхаа бодлого дээр одоо тодотгол хийж авна. Мөн эдийн засгийнхаа өсөлтийн хурд юун дээр одоо урьдчилсан хамгаалалт хийх ёстой. Барилгын салбарт жишээлбэл БНХАУ-д бол амаргүй цохилтонд орж байна. Хэрэглээ үүнтэй холбогдуулаад багасах ийм хандлага байна. Түүнтэй холбогдуулаад үндсэн экспортын манай экспорттой холбогддог бараа материал, металь, зэс үүний үнэ ханшинд өөрчлөлт орох магадлалтай гэж үзэж байгаа жишээ нь. Зэсийн үнэ өнөөдөр 7 мянга руу орчихсон явж байгаа. 10 мянга руу бид нар үзэж байсан зүгээр.

Тэгээд энэ өөрчлөлтийг бид нар одоо зах зээл, эдийн засгийн энэ эрсдэл, хямралыг бол өнөөдөр урьдчилж хэлэх боломжгүй. Бид энэ дээр бэлэн байх ёстой, энэ дээр шаардлагатай бол зохих эрх зүйн эдийн засгийн, санхүүгийн, бодлогын өөрчлөлт, арга хэмжээнүүдийг авах шаардлага гарвал хийх л болно. Энэ бол одоо зайлшгүй тийм асуудал. Тийм учраас энийг бид нар өнөөдөр байхгүй гэж үгүйсгэх шаардлага байхгүй. Аль болохоор бага байгаасай л гэж одоо хүлээж, ажиллаж, зүтгэх ёстой гэдгийг хэлье. Баярлалаа.

Д.Дэмбэрэл: -Баярлалаа. Одбаяр.

Д.Одбаяр: -Баярлалаа. Тэгэхээр яахав АН-ын үндэсний зөвлөл дэх хороо хуралдаад цаг үеийн байдалтай уялдуулж сонгуульд бие даан оролцох нь зүйтэй гэсэн ийм улс төрийн шийдвэр гаргаж тэгээд хамтарсан засгаас одоо гишүүдээ татаж байна л даа. Тэгээд юу бодогдож байна вэ гэхээр яахав ер нь зүгээр Засгийн газар анх үүссэн бүрэлдсэн тэр цаг үеэ эргээд харахад бол улс төрийн нэлээн түвэгтэй орчинд тэгээд энэ улс орны хөгжлийн цаашдын өрнөлт явцад нэлээд ач холбогдол бүхий тийм цаг үе таарсан л даа. Тэгээд энэ үед сонгуульд ялсан намын саналыг хүлээн авч, энэ Засгийн газарт орж ажилласан энэ явдалд бол бас тэгээд энэ өнгөрсөн хугацаанд 3 жил гаруй хугацаанд хамтран зүтгэж, нэлээдгүй одоо томоохон асуудлуудыг шийдэж, шийдэж амжаагүй нэгнээ ийм асуудлуудыг шийдэхийн төлөө явж, ингэсний төлөө бол бас улс төрийн соёл талаасаа ч тэр, хүн ёсны талаасаа ч тэр бас талархах ёстой гэж би тэгж бодож явдаг хүн нэгдүгээрт.

Хоёрдугаарт, гэхдээ өнөөдөр бид нар нэг талаас нь харахад тийм л юм болж байна л даа. Салаа замын уулзварт ирчихээд ийм юм болж байгаа юм. Тийм учраас надад бол нэг их айхтар олон асуулт алга байна. Ганцхан асуулт байгаа юм. Алтанхуяг даргаас ганц асуулт байгаа. Тэгэхээр сөрөг хүчинтэй болж байнаа. Тэгэхээр энэ өнгөрсөн хугацаанд Засгийн газрын хийж бүтээсэн ажлуудын алдаа оноо, амжилт болон бас дутагдалтай талууд, зөв буруу аль аль нь бол энэ өнгөрсөн хугацаанд адилхан. Энийг бол ард түмэн бас тэгж дүгнэнэ. 

Тэгэхээр өнөөдөр сөрөг хүчинтэй болж байгаа энэ мөчөөс эхлээд бас манай сөрөг хүчин сөрөхийн тулд одоо ажилладаг, сөрдөг одоо тийм зарчмыг бага бариасай гэдэг ийм бодол байгаа юм. Яагаад вэ гэхээр хамтарч ажиллая гэвэл бас хамтарч ажилладаг, ажиллаж болох юм байна гэдгийг бид бас монголын бүх ард түмэн дэмжихгүй байгаа ч гэсэн боломж бол сэтгэл байвал байдаг юм байнаа гэдгийг харуулсан гэж бодож байгаа юм. Европын орнууд одоо тэр Дани бол энэ хамтарсан Засгийн газар бараг 100-гаад жил явчихсан юм байна лээ шүү дээ. Тэгэхээр энэ дээр манай нөхдүүд одоо яахав санал хураалт болоогүй байна. Тэгэхдээ улс төрийн талаас нь харахад ингээд шийдэгдэх юм шиг байна. 

Тэгээд хамтарч ажилладаг, ажиллахын төлөө бас зөв шүүмжилж, шүүмжлэлийг зөв өрнүүлж, сөрөг хүчний соёлтой байр суурин дээр байх нь улс орны эрх ашиг гэдгийг та бүхэн бас өнгөрсөн хугацаанд нэлээн бодож явсан байх. Тэрэнтэй мөн адилхан юм шүү гэдгийг хэлье гэж бодогдож байгаа юм. Тэгээд энэ үед хамтран ажилласан Засгийн газрын гишүүд, нэрлэвэл би бүгдийг нь нэрлэнэ. Бүгд л одоо болохоосоо болохгүй хүртэл ажилласан юм болов уу гэж ингэж бодож байгаа. Зарим нэг сайдын нэрлэх гэсэн заавал намайг онцлоод яах вэ гэж байх шиг байна. Би Баярцогтын талаар бас ярья гэж бодсон. Тэгээд... (минут дуусав)
Д.Дэмбэрэл: -Нэмээд асуучихъя.

Д.Одбаяр: -Тэгээд би ганцхан асуулт байгаа юм. Алтанхуяг сайдаас нэг юм асуух гэсэн юм. Тэргүүн шадар сайдаас. Яахав улс орны улс төрийн тогтвортой байдал, эдийн засгийн томоохон зорилтууд, иргэний бүртгэлийн шинэчлэл, сонгуулийн хууль, боловсролын салбарт бас шинэлэг өөрчлөлтүүд гээд ингээд яривал ажлууд их байнаа. Тэгэхээр нөгөө ард түмний хүсэн хүлээгээд байгаа нэлээн их анхаарал хандуулж байгаа энэ Тавантолгойн орд газрын ашиглалт, тавьж байгаа зорилт, хэрэгжих цаашдын төлөвийг та одоо яг яаж төсөөлж байнаа. Энэ талаар нэг бодлоо хэлэхгүй юу.

Одоо байдал ямар байна, цаашдын хандлага ямар байна, манай сөрөг  хүчин одоо болж байгаа АН-ын байр суурь энэ чиглэлд яаж чиглэх вэ. Та яаж төсөөлж байна. Энэ талаараа ярьж өгөхгүй гэж хүсч байгаа юм. Баярлалаа.

Д.Дэмбэрэл: -Гишүүд хуралдаанд орж ирье. Тэгээд давхардуулж асуух гээд байна. За Тавантолгойг Баттулга сайд. Эхлээд сүүлчээс нь эхлээд явчихъя. Ганцхан асуулт тавилаа л гэж би ойлгосон шүү дээ. Бусад нь бол одоо харин тийм. За Алтанхуяг сайд.

Н.Алтанхуяг: -Одбаяр гишүүн бараг 2 асуулт гэж ойлгосон. Эхнийх нь тэгэхдээ санал юм шиг байна лээ. Соёлтой сөрөг хүчин байгаарай гээд. Тэгээд соёлдоо ч биш л дээ ер нь тэгээд. Зөв юмыг бол дэмжээд л, буруу юманд бол нэлээн чангахан хурц ширүүн байхаас өөр арга байхгүй шүү гэдгийг  хэлчихье.

Хоёрдугаар зүйл бол Тавантолгойг бол би таныг орж ирэхээс өмнө Тлейхан гишүүн асуугаад хэлчихсэн л дээ. Манайд нэг ийм буруу ойлголт яваад байнаа. Тэр нөгөө нэг Тавантолгойд нэг олон улсын консерцум оруулъя гээд тэр ажил хойшлоод байгаа юм. Тэр ажлыг хойшилсонтой холбоотойгоор манайхан юу гээд ойлгочихсон бэ гэхээр Тавантолгойн ажил явахгүй байгаа юм байна гээд ойлгоод бдайгаа. Энэ буруу. Тавантолгойд Эрдэнэс Тавантолгой гэдэг компани монголын компани байгуулагдаад хөрсөө ухаад, хуулаад, нүүрсээ гаргаад эхэлчихсэн. Одоо хоёр дахь ам нээх тухай ярьж байгаа юм байна лээ.

Ингээд ерөнхийдөө бол монголчууд өөрснөө Тавантолгойгоо бол ашиглаад эхэлчихсэн. 800 сая биш. Энэ жилдээ бол нэг сая орчим, дахиад нэг ам нээгээд явбал ирэх жилээс 3 сая орчим. Хэн тэрнийг нь ухаж байгаа вэ гэхээр Австралийн компани, Германы компани хоёрын хамтарсан консерцум, оператор хийгээд ингээд явж байгаа. Тэгэхээр энэ бол монголчууд өөрснөө ингээд Тавантолгойгоо ашиглаад эхлээд явж байгаа. Энэ дээр нь магадгүй тэр нүүрсээ тээвэрлэх, үнэ хүргэх эд нарт нь стратегийн хувьд энэ хоёр талын хөрш, дээр нь одоо байгаль орчинд хамгийн одоо хал багатай технологитой америк, тэгээд худалдан авагч япон, солонгосыг оруулсан консерцумын асуудлыг Засгийн газар уул нь яриад шийдээд, өөрийнхөө хэмжээнд бол өгчихсөн байгаа юмаа. Тэгээд энэ дээр жаахан саатал үүсч байгаа. Энийг дахиад яриад явна биз. Хэрвээ монголчуудад үнэхээр хэрэгтэй Тавантолгойн хувьцааг эзэмшиж байгаа монголчуудын хувьцааны үнийг өсгөхөд энэ олон улсын консерцум нь хэрэгтэй гэвэл цаашаа яриад шийдэхэд болохгүй юм байхгүй.

Гэхдээ Тавантолгойн ажил бол зогсоогүй, маш эрчимтэй явж байгаа. Өнөөдөр Монгол Улсын Ерөнхийлөгч тэнд ажиллаж байгаа. Яг бодитой байдал дээрээс нь бас тодорхой зүйлүүдийг ажиглаж ирэх байхаа. Баярлалаа.

Д.Дэмбэрэл: -Ганбямба гишүүн асуултаа тавья.

Н.Ганбямба: -Баярлалаа. Энэ гэрээ хамтарсан Засгийн газрын гэрээг дүгнэж байж, хэлэлцэж байж сайд нэг бүрээр нь ярилцдаг нэг ийм хэв маяг руу орох нь зүйтэй байсан юмаа. Тэгээд одоо өнөөдрийн байдлаар ингээд асуулт хариултын дараагаар санал хураах юм шиг байна.

Тэгээд энэ тогтоол маань чөлөөлсүгэй гээд уг нь бол нэг иймэрхүү байдлаасаа гараад төр шиг төртэй болж, сайд нарыг хариуцлагыг нь ярьдаг, чөлөөлөх биш заримыг нь огцруулдаг, халдаг, эргэж бүр дэвшихийн аргагүй болтол нь бүр ийм тамга тавиад явуулдаг энэ тэр гээд иймэрхүү янз янзын зохицуулалтууд манайд байхгүй болохоор зүгээр одоо та нөхдүүдийн өнөөдрийн хариулж байгаа бол ёстой подгор байна даа харин. Анх сайд болж хариултанд ямаршуу байлаа даа. Тонгойгоод хариулдаг байсан биз дээ. 

Өнөөдөр бол халагдаж байгаа сайд нар бол аргагүй л одоо ер нь асуулт хариултын протокол дээр бол тодорхой харагдаж байгаа. Буцах эхнэрт үнээ тугал нийлэх хамаагүй гэдэг шиг хандаж бас болохгүй юмнууд нэлээн байгаа юм. Тухайлбал би та нараас нэгдүгээрт асууж байна. Энэ ядуурал 6 хувь өссөн нь яг хамтдаа үүрэг нь байсан. Та нарыг засаг байгуулж байх үед чинь ядуурал 33 хувьтай байсан, би зүгээр албаных нь тоогоор. Одоо 39.2 хувьтай гэж байгаа юм. 6 хувиар ядуурал өсөхдөө жилд 2 хувиар өсөх ийм хурдцаар явж ирсэн байгаа юм ядуурал. Та нарыг засаг хамтарсан засаг байгуулаад байж байхад чинь баян, ядуугийн ялгаа жил болгон өсчихсөн байгаа. Жил болгон өсчихсөн байгаа. Жини коэффицентоор. Баян ядуугийн ялгаа өснө гэдэг бол буруу замаар будаа тээж байна гэдгийг илэрхийлдэг сонин ганц үзүүлэлт энэ байдаг.

Тухайн улс бол буруу явж байна. Энэ төр засаг чинь буруу явж байнаа, болио, одоо юугаа зогсоо, үйл ажиллагаагаа зогсоо гэдэг үзүүлэлт бол баян ядуугийн ялгаа ихсэхийг хэлдэг. Энэ бол та нартай яг хамтдаа хариуцлага хүлээх ёстой нэг үзүүлэлт нь энэ. Энэ утгаараа бол сайд нарыг өнөөдөр тайлан асуугаад хэрэггүй, зөвхөн хариугий нь, үр дүнгий нь ярих ёстой юм. Би одоо тухайлбал Алтанхуяг сайдаас номер нэг асуулт бол энэ гадаа өрнөж байгаа үйлдвэрчний энэ хөдөлгөөнийхний шаардлагыг би бүрэн дүүрэн дэмжиж байна. Энэ бол яагаад энэ үнийн өсөлт ийм замбараагүй өсөлт бий болов гэхээр таны хариуцаж байсан нөгөө шударга өрсөлдөөний энэ агентлаг чинь юу хийсэн юм бэ, энд яагаад энэ олигопол зах зээл чинь задраагүй, энэ үгсэн хуйвалдах боломж нь өнөөдөр болтол байж байгаа юм бэ. Одоо энэ ордныг тойроод гороолж байна. Энэ таны ажилтай шууд холбоотой. Энэ бол шууд тэргүүн шадар сайдын эрхэлдэг ажил. Өнөөдөр өрсөлдөөн байхгүй гэсэнтэй адилхан үг.

Монголд өнөөдөр зах зээл байхгүй байна, өрсөлдөөн байхгүй байна гэсэн үг. Яагаад вэ гэвэл хэдхэн зах зээлийн одоо зах зээлийг эзэлсэн компаниуд энд олигопол зах зээлийг бий болгочихсон учраас үгсэн хуйвалдах боломж нь байж байгаа учраас өнөөдөр энэ үйлдвэрчин маш чухал зөв зүйтэй шаардлага тавиад төрийн ордныг гороолж байгаа юм. Энэ үед бид нар энэ сайд нарын асуудлыг ярьж байгаа юм. Энэ талаар яагаад үр дүн гарсангүй вэ.

Хоёрдугаарт би энэ нөхөр манай энэ бүлгийн дарга нөхөр хариуцлагагүй үг хэлснийхээ төлөө энэ бол бид нарын үг биш шүү. Энэ Энхтүвшингийн өөрийнх нь үг. Энэ нөхөр энэ бүлгийн дарга энэ нөхөр үг хэлэхдээ бүр залхуутай гэсэн үгээ би татаж авах байх гэж бодож байгаа юм. Энэ бол бид нар дотооддоо ярих хариуцлагын асуудал. Энэ Энхтүвшинтэй ярих хариуцлагын асуудал шүү. Дээрээс нь энэ Сангийн сайдаас би асууж байгаа юм. Сангийн сайд өнөөдөр Сангийн сайдын ажлыг авах боломжгүй болчихсон. Одоо өнөөдөр сангийн сайд биш инфляцийн сайдыг авах боломжтой болчихоод байна шүү дээ.

Энэ хавар асар том инфляцийн гал дундуур монгол орон тэр чигээрээ орох гэж байна. Энэ галыг туучих гэж байна. Би энэ нөхрийг төсөв өргөн барих болгонд чи яагаад инфляцийг гал гэвэл дээр нь бензин асгасан ийм төслүүд оруулж ирдэг юм бэ гэж хүртэл хэлж байсан. Хоёрдугаарт нь, энэ инфляци бол энэ хаваржин асар их дүрэлзэх энэ юуг оруулж ирсэн. Захиргааны зардал дээр нэг ч өөрчлөлт хийгээгүй, огт хэмнэлт хийгээгүй, улс төрийн гэрээ, хамтарсан Засгийн газар байгуулах ийм гэрээтэй явж байгаа гэдгээ урьдчилаад тийм учраас захиргааны зардалд бол хэмнэлт хийхгүй....(минут дуусав)
Д.Дэмбэрэл: -Алтанхуяг сайд.

Н.Алтанхуяг: -Эхний асуулт нь Ганбямба гишүүн ядуурал өсөөд байна, баян ядуугийн ялгаа ихсээд байна, ер нь бол бодлогоо л их сайн харах хэрэгтэй л дээ. Тэр дотроо эхлээд намынхаа сонгуульд амалсан юмнуудаа сайн уншаарай. Тэгээд одоо дараачийн сонгууль болчихлоо доо. Би хэн нэгэн таныг болоод танай намыг буруутгаад байгаа юм биш. Тэгэхдээ энэ инфляци гэнэ үү, энэ их олон хүнд хайр зарлаж, мөнгө тараана гэнэ үү, энэ чинь өөрөө энэ намуудын чинь цаасан дээр хөтөлбөр дээр суучихаад байгаа шүү. Та тэр үедээ энэ намын тэр Ардын Намынхаа гишүүн нь болоод сонгуульд тэр мөрийн хөтөлбөрийг нь дэмжээд орчихсоны дараа та бид хоёр мянга бахираад нэмэр байхгүй.

Тэгэхээр одоо нэг юм ярих цаг боллоо. АН-ын хувьд энэ хэтэрхий зүүн тийшээ чиглэсэн халамжийн хавтгайруулсан бүх хүнд хайр зарладаг бодлого чинь буруу байнаа гэдгийг бас хэлэхгүй бол болохгүй. Би Сангийн сайд байсан хүн тэр үед бас энэ сангийн бодлого арай өөр явж байсан юм. Одоо түрүүхэн тэндээс асуулаа шүү дээ. Та нар яагаад тэр би эхчүүдэд хайртай, би ч гэсэн бас эхчүүдэд хайртай. Тэгэхдээ эхчүүдэд илүү их мөнгө өгсөн хүн нь хайртай болж харагддаг юм уу. Энэ чинь дахиад юмны үнийг хөөрөгддөг, илүү их хэмжээний мөнгө гаргахыг шаарддаг, та нар минь Ганбямба гишүүн та ч бас юм уншаад байдаг юм шиг байна лээ. Хөтөлбөрөө сайн уншиж бай. Энэ нэг худал үнэн одоо олон хүнд таалагдах гэсэн баахан амлалтуудаасаа үүнээс хойш больцгооё. Ялангуяа одоо энэ 12 оны сонгуульд больё. Хуулиараа бид нар болиулж байгаа шүү дээ.

Ер нь зүгээр АН-ын яриад байгаа эдийн засгийн хувьсгал гэдэг дотор таны энэ хоёр өгүүлбэр хоёулаа явж байгаа. Өнөөдөр яагаад юмыг өөрчлөх шаардлага үүсчихээд байгаа юм. Ядуурал гэдэг юм нэмэгдсээр л байна. Баян, ядуугийн ялгаа ихэссээр л байна. Энэ чинь бид нарын эдийн засгийн хувьсгалыг хийх таван шалтгааныг хоёр нь та бол надтай санал нэг байгаа юм байна. Тэр бензин дээр та бол худлаа ярих шаардлага огтхон ч байхгүй. Шударга өрсөлдөөн хэрэглэгчийн төлөө газар бол Тэргүүн шадар сайдын харьяанд байдаг уу гэвэл байдаг нь үнэн. Тэр газар бол үнэ нэмдэг юм биш. Үнийг шууд зохицуулдаг юм биш. Энэ юм ямар болсон юм бэ гэхээр энэ нэг бид нар одоо 3 жил 4 сар явчихсан учраас тэнд бензин шатахууны үнийг их зохицуулж ирсэн л дээ, маш олон удаа зохицуулсан.

Засгийн газар дээр энэ бензин шатахууны үнийг зохицуулдаг 3 арга байдаг юм. Нэг нь бол Улсын Их Хурал дээр мөнгө батлуулж аваад энэ Зоригт гэдэг нөхөр маань нөөц бүрдүүлээд, тэр нөөцөөсөө зарим хэмжээний бензинээ гаргаж зарах нэг арга бий. Хоёр дахь нь, онцгой татвараа ихэсгэж, багасгадаг, гурав дахь нь гаалийн татвараа бол ихэсгэж багасгадаг ийм л арга хэрэгсэлтэй улс, засаг. Энийгээрээ  өнөөдрийг хүртэл яваад л ирсэн юм. Сая одоо зүгээр АН засгаас гарах сургаар л энийг тавиад туучих нь лээ. Би зүгээр одоо хамтарч явж байгаад тэрний буруу, энэний буруу гээд яахав. 

3 жил 4 сар зохицуулаад явчихсан юмыг 3  хоногийн дотор алдчихаж байгаа нь бол би илүү ямар нэгэн тийм зохицуулга дутсан, илүү улс төржсөн үйлдэл болсон. Энэ ийм юм одоо олон нийтэд цацчихсан байна лээ шүү дээ. Энэ АН засгаас гарах гээд тэрний дэд сайд Ариунсан нь компаниудыг бензинийхээ үнийг нэмээрэй гээд зугатчихсан гэж. Ийм хачин юм ярьж байдаг. Би эртээр энд Улаан гишүүнээс асуусан. Та Сангийн сайд байсан хүн байна хэлчих. Засагт өчнөөн ажилласан хүн байна. Нэгдүгээрт, ямар нэгэн дэд сайд үнэ нэмэх шийдвэр гаргадаггүй. Ямар нэгэн сайд Зоригт ч байсан, үнэ нэмэх шийдвэр гаргадаггүй. Тэд нар нөхцөл байдал ийм байнаа гээд Засгийн газар дээр оруулж ирж хэлэлцдэг. Засгийн газар түрүүчийн миний хэлсэн тэр 3 аргын аль нэгээр нь зохицуулдаг. Ийм л юм байгаа юм.

Тийм учраас энэ дээр одоо...(минут дуусав)
Д.Дэмбэрэл: -Баярцогт. Бараг сая хариулагдсан байх аа.

С.Баярцогт: -Би Ганбямба гишүүний асуултыг сонссонгүй. Тэгэхдээ Ганбямба гишүүн асуултаа ойлгож угаасаа асууж чаддаггүй учраас би юу гэж хариулахаа сайн бас мэдэхгүй байна л даа. Инфляцийн талаар ямар ч мэдлэггүй, тэгээд тэрийгээ нэг сайдаас болдог гэж ойлгож байгаа хүнд бол тайлбарлахад бол хэцүү л дээ. Эхлээд та инфляци юунаас болдог юм бэ гэхээр өргөн хэрэглээний бараа бүтээгдэхүүний үнийн өсөлтийг инфляци гэдэг юмаа. Би харин хичээл зааж хариулж байгаа одоо би. Яаж ялга даа гэж. 

Н.Ганбямба: -Яаж хариулж байгаа юм.

С.Баярцогт: -Би асуултанд нь хариулаад дуусгая гэж бодож байна. 

Д.Дэмбэрэл: -Баярцогт сайд гүйцэв үү.

С.Баярцогт: -Гүйцээгүй. 

Д.Дэмбэрэл: -За хариулчих.

С.Баярцогт: -Би сонсоогүй. Таны асуултыг. Тэгэхдээ миний эргэн тойронд байгаа бүх хүмүүс инфляцийн талаар бол Ганбямба гишүүн өөртэй чинь холбож тайлбарлаж байнаа гэсэн. Тэгэхээр би бол энэ Засгийн газрын бодлого, Улсын Их Хурлын бодлого бол нэгдсэн бодлогоо. Нэг хүнээс хамаардаггүй юмаа. Бид нарын хувьд бол энэ 4 жилд нийгмийн хамгааллын тал дээр маш их хэмжээний бэлэн мөнгөний асуудал шийдсэн. Энэ нь өөрөө үр дагавартай. Гэхдээ инфляцийг бол менежментийн аргаар зохицуулалт хийх бүрэн бололцоотой. Энэ Засгийн газар бол маш сайн менежмент хийсэн байхгүй юу. Би одоо энэ жилийнхийг ярих уу, өнгөрсөн тоон дээр ярья.

Өнгөрсөн 11 оны төсвийг баталж байхад олон улсын валютын сан монголын инфляци 20 хувь хүрнээ. Дэлхийн банк монголын инфляци 25 хувь хүрнээ гэж ингэж шууд мэдэгдлүүд хийж байсан байхгүй юу. 11 он дуусахад бид нар 10 хувийн инфляцитай дуусгасан юмаа. 10 онд бид нар анх удаагаа 21 мянган төгрөгийг иргэддээ өгөөд эхэлсэн. Энэ бол бэлэн мөнгөний нийлүүлэлтийг бол нэмэгдүүлсэн үү гэвэл эрс нэмэгдүүлсэн. Гэхдээ засаг талдаа бид нар юуг шийдэж чадсан гэхээр дотоодоосоо хамааралтай байсан төмс, хүнсний ногооны нийлүүлэлтийг бүрэн шийдсэн. Махан дээр бол менежмент бүрэн хийж чадсан. Гурилыг бүрэн нийлүүлсэн. Бид нараас хамааралгүй байсан зүйл нь бол импортын бараа бүтээгдэхүүн дээр байсан хятадын инфляци суурь инфляцийн асуудал байгаа. Гадаад талдаа бол нефть бүтээгдэхүүний үнийн асуудал байгаа. 

2011 оны хувьд бол бүхэлд нь дотоодын НӨТ, импортын НӨТ, онцгой гэсэн ийм 3 татварыг хөдөлгөөд үндсэндээ жилийн туршид бол жижиглэнгийн үнийг тогтвортой барьж чадсан. Сар болгон татварын нэмэгдэл, татварын бууралтыг бол хийж байсан. Энэ бүгдийг бол бүгдээрээ мэдэж байгаа. Одоо манай дээр тодорхой хэмжээний хүндрэлүүд гарах боломжууд байна уу гэвэл байгаа. Инфляци бол дотоод, гадаад хоёр хүчин зүйлтэй. Гадаад хүчин зүйл бол бид нараас үнэхээр хамаарахгүй байгаа. Хамгийн гол нь нефть бүтээгдэхүүн дээр хамаарахгүй байгаа.

Тийм учраас Засгийн газрын дунд болон урт хугацааны зорилт, ер нь монголчуудын зорилт бол дотооддоо олзворлож байгаа бага хэмжээний нефть бүтээгдэхүүнээ боловсруулах асуудал байгаа. Дээрээс нь хүрэн нүүрсээ нефтийн бүтээгдэхүүн гаргадаг. Энэ бол монголчуудын хувьд бол нэг номерын төсөл байх ёстой. Энэ рүүгээ бүх хүчээ зориулах ёстой. 

Д.Дэмбэрэл: -Ганбямба гишүүн тодруулаад асуух гээд байна уу.

Н.Ганбямба: -Баярлалаа. Би саналаа хэлчихье нэг минутаа ашиглаад. Хэн нэгнээс асуухгүйгээр. Би нөгөө нэг энэ тогтоолоор халагдах гэж байгаа сайд нараас юм асууя гэсэн чинь шал өөр болчихсон юм байна. Одоо бүр заримдаа би одоо очиж очиж политикномоор мэргэжил эзэмшсэн хүнээр би яаж хичээл заалгах юм бэ. Инфляц гэж яг юу байдгийг амьдрал дээр чи мэдэхгүй шүү дээ. Чи номноос өөр юм мэдэхгүй шүү дээ, чи амьдрал юу ч мэдэхгүй. Чи өнөө энэ хаврыг үзээрэй. Инфляц ямар юм байдгийг чиний наад боловсруулаад өргөн барьж байгаа төсөл чинь энэ хавар инфляцийг шатаанаа гэж би чамд хэлж байсан. Чи энэ хавар хараарай. Инфляц гэж ийм аймаар юм байдаг гэдгийг чи үзээрэй. Тэгэхдээ та нарын энэ олигархи сайд нарын тансаг амьдрал чинь инфляцийг мэдэрдэггүй шүү дээ. Юмны үнийн өсөлтийг ч  мэдэрдэггүй шүү дээ.

Тийм учраас энэ инфляц гэдэг бол үндсэндээ чиний хийсэн боловсруулж оруулж ирдэг энэ төсөл чинь бол гол юмыг нь шатааж өгч байгаа юм. Тэрнээс бол энэ Монголбанкны тэр мөнгөний бодлогоос бүр ...(минут дуусав)
Д.Дэмбэрэл: -Батхүү гишүүн. Одоо хэрэггүй ээ. Та хоёрын наадах чинь хариулт болж байгаа юм алга. Бие биен рүүгээ л үг хаясан юм болоод байна. Илүү дутуу ч юм алга. Батхүү гишүүн алга. Балдан-Очир гишүүн.

Д.Балдан-Очир: -Баярлалаа. Тэгэхээр одоо энэ хамтарсан Засгийн газар гэж бид нарын нэрлэсэн энэ стандарт биш Засгийн газар бол бас багагүй хугацааг товолсон, мэдээж хүн ажиллаж байгаа учраас энэний цаана сайн тал, үр дагавар, сайн муутай үр дагавар байсан, хоёулаа л байж байсан. Тэгээд ер нь бол би одоо зүгээр хувийн бодлоо хэлэхэд нэгэнт бид нар энэ парламентын засаглалыг ингэж сонгож авсан. Тэгээд энэ жижиг улсад бол энэ хоёр том гүрний дунд байдгийн хувьд бол энэ төрийн эрх барих, тэгээд энэ эрх мэдэл бол олноороо шийддэг нь их оновчтой юм гэдгийг бол одоо хүртэл ойлгож явдаг юм. Энэ үндсэн хууль батлагдсанаас хойшхи энэ 20 жилийн хугацаанд энийг.

Тэрийг бол одоо энэ АН-ын удирдлагаас л асуух гэсэн юм. Тэгэхээр за тэгээд хамтраад шийдэх шийдлүүдийн эхлэлийг тавьсан асуудлууд бий. Уул уурхайн асуудал, дэд бүтцийн асуудал, хөдөө аж ахуйн асуудал гээд. Энэ 3 жилийн хугацаанд бол нэг л юм ус, агаар шиг дутагдсан. Энэ бол шударга ёсны асуудал. Үнэхээр энэ парламентын танхимд энэ гудамжны энэ улс төрийг л одоо парламентын танхимд оруулж, улс төрийн намууд мэтгэлцэж байх л ийм юмыг одоо хүн төрөлхтөн бодож олсон юм шиг байгаа юм л даа. Соёлтой улс төр хийх гэж. Тэгээд үнэхээр ингээд хамтарсан Засгийн газар ингээд байгуулаад, түүх дараа нь хэлнэ л дээ. Энэний одоо нэмэх, сайн юм нь хэдэн кг байсан юм. Хамтарсанаас болоод энэ сөрөг хүчин байхгүй ингээд ерөөсөө бие биенийгээ өмгөөлөөд хаацайлчихдаг. Засгийн газраа ерөөсөө шүүмжилж болдоггүй, хариуцлагагүй сайд нартаа хариуцлага тооцож болдоггүй ингээд бүгдийг нь өмгөөлөөд, хамгаалаад л нөгөө сайн муу бүх юмыг чинь аваачиж бөөгнүүлээд хаацайлчихаар энэ нийгэмд чинь бол хамгийн чухал юм чинь бол энэ ил тод байдал, шударга ёсны байдал, тэр дотроо парламентын засаглалд хүчтэй сөрөг хүчний энэ үүрэг роль гэдэг бол үнэхээр давс хужир, ус агаар шиг ийм чухал юм байдаг юм байна л даа.

Үнэхээр өнөөдөр бол бид нар за яахав өнөөдөр ингээд ярьж байгаа нь бол яг л улс төрийн өнгө аястай л хэлэлцүүлэг явж байгаа юм л даа. Улс төр хийж байгаа хоёр талаасаа хоёр нам. Хэрвээ АН үнэхээр бишээ бид нар дангаараа байя гэсэн бол өнөөдөр Монгол Улсын төрөөс уул уурхайн талаар баримтлах бодлого ашигт малтмалыг цоо шинэ хууль гарчихсан байж магадгүй. Та нар ажлаа хий, энэ тэр гээд л. Тэгэхээр зэрэг үнэхээр магадгүй ахиад түүхэд автагдаад, 2012 онд ч юм уу бас тэгээд магадгүй ахиад 2008 оны үр дүн бий болчихсон байхад ахиад хамтаръя гэвэл ингээд хамтраад явах нь цаашаа зөв байна уу, эсвэл одоо үнэхээр монголчууд бол өөрөө төр ёсоо ахиад бэхжүүлээд явж байгаа шинэ монгол, шинэ ардчилсан төрөө бий болгоод явж байхад бас яахав стандарт биш байдлаар алдаа оноогоо засаад ингээд явчих янз бүрийн хувилбаруудыг хэрэглээд явах нь зөв байна уу, дэлхий нийтээр хүлээн зөвшөөрөгдсөн энэ стандартын дагуу, тогтсон энэ хэвшлийн дагуу ер нь төр улсаа эмхлээд байгуулаад ингээд олонхи нь засгаа бариад, цөөнх нь бол яс хянаад явж байдаг юм уу гэж.

Үнэхээр саяын өнгөрсөн 3 жилд бол би тэрийг л их үгүйлж байсан. Өөрөөр хэлбэл хүчтэй сөрөг хүч байхгүй. Ингээд Монгол Улсын нийгмийн тогтворгүй байдал бий болох үндэс нь хоёр том нам хамтарсанд байсан. Ингээд гудмаар дүүрэн олон улс төрийн намууд гудамжаар дүүрэн олон нийтийн байгууллагууд гарч ирсэн. Ингээд л байж байдаг. Ингээд нийгэмд янз бүрээр нөлөөлдөг. Тэгэхээр зэрэг би эцэст нь юу хэлэх гээд байна вэ гэхээр зэрэг... (минут дуусав)
Д.Дэмбэрэл: -Балдан-Очир гишүүн нэмээд асуучихъя. 

Д.Балдан-Очир: -Тэгэхээр зэрэг цаашдаа энэ бол бас л монгол төр өөрөө хөгжөөд, бэхжээд явж байгаа л ингээд нэг 3 жилийг ардаа бас өнгөрөөчихсөн энэ бол бас л монголчууд төр улсаа эмхэлж байгаа, хөгжүүлж байгаа л нэг замыг туулаад өнгөрчихлөө. Цаашдаа энийг яавал зохилтой вэ. Цаашдаа өөрөөр хэлбэл одоо ахиад ийм байдлыг ахиад эрхэмлээд явах уу, эсвэл ерөөсөө энэ дээрээ тулгуурлаад яахав хэрэлдээд хэлэлцээд шийддэггүй юмаа шийдээд явж байгаа тэрний үр дүн, эсвэл одоо тэр шударга ёсны асуудал, бие биендээ хяналт тавьдаг байдал байхгүй болсон энэ хоёрын тэнцвэр жингийн туухай дээр тавьбал ямар вэ. Аль нь чухал байна гэж би энийг АН-ын удирдлагаас асуух нь оновчтой гэж би бодож байна л даа. Өөрөөр хэлбэл энэ том сургамж түүх та нар хэлэх ёстой.

Д.Дэмбэрэл: -Алтанхуяг сайд.

Н.Алтанхуяг: -Нэг л юм мартаад байгаа юм л даа. 2008 оны 7 сарын 1-ний үйл явдал гэдэг юм чинь өөрөө ийм Ардын намын зүгээс хамтрах саналыг гаргах, АН-ын зүгээс хамтарч ажиллах аль аль нөхцөлийг нь бий болгоод байгаа юм. Түүнээс биш нэг нь зөв зүгээр олонхи болчихоод л, нөгөөдөх нь цөөнх болчихоод л тэгээд хамтарсан ч юм байхгүй шүү. Түүхэн цаг үеийн нөхцөл байдалтай л уяж авч үзэх ёстой юм. Тэгэхдээ яахав ингээд нөхцөл байдлаа монголчууд тэр  дотроо, монголын хоёр олонхи болсон том намууд ярьж байгаад л хамтраад л ажиллалаа. 

Хамтарч ажилласнаар эерэг гарсан юмнуудыг бүгд хэлчихлээ. Сөрөг юмыг Балдан-Очир гишүүн хэлж байна. Би тантай бас санал нэг байгаа. Гэхдээ 100 хувь юм гэж байхгүй. Манай хоёр нам хамтарч ажиллахдаа ямар сонголтыг хийсэн бэ гэхээр харьцангуйгаар 3 жилийн хугацаанд сөрөг хүчний тэр үүргийг жаахан бүдгэрүүлээд, энэ ард түмний төлөө эх орны эрх ашгийн төлөө хамтраад юмнууд босгох, тодорхой тодорхой асуудлыг шийдэх үү, эсвэл ерөөсөө ингээд л сөргөлдсөн байдалтайгаар үлдэх үү гэдэг ийм сонголт дундаас хамтраад явъя гэдэг сонголтыг хийсэн. Энэ сонголт зөв байсан гэдэгт би бас эргэлзэхгүй байгаа. 

Одоо цаашаа яадаг юм бэ гэхээр та өөрөө л бодоод шийдвэрээ гарга. Би хэлж мэдэхгүй. Тэр цаашаа явбал юу болдог энэ тэрийг мэддэг, үздэг ванго ч би биш, нөхцөл байдал чинь бол өнөөдрийн байдлаар бол буруу яваагүй юмаа. Зөв явсан байнаа. Тэгэхдээ таны хэлж байгаа шиг сөрөг хүчнийг гэдэг юм уу, энэ хяналт бол бас муудсан юм биш, энэ бол Засгийн газар руу орсон юм шүү. Их Хурал дээр манайхан ингээд яагаад ч юм ингээд хамтраад ажиллаж байгаагаа нэгнийгээ шүүмжилж болохгүй гээд ойлгочихсон юм шиг байгаа юм. Тэр бол эндүүрэл шүү. Хамтраад ажиллаж байгаа ч гэсэн болохгүй байгаа юмаа тас, түс хэлдэг болгохын төлөө, сайжруулахын төлөө, боловсронгуй болгохын төлөө ажиллах л ёстой шүү дээ.

Ийм байдлаар ажиллаж ирсэн гэж би ойлгож байгаа. Энэ үүргээ бол гүйцэтгэсэн. Шударга ёсны асуудал энэ тэр гэдэг бол хамтарсанаас болоод бүдгэрчихсэн юм биш шүү дээ. Харин ч би сүүлдээ бас санаа зовж байгаа нь үгүй ээ энэ хамтарсан гэсэн чинь сүүлдээ бүгд тал талд нэг хамаа хумхиад чимээгүй суудаг болчихсон. Энийгээ хамтарсан гэж ойлгоод байгаа юм уу. Биш байхгүй юу уг нь. Хамтраад хийнэ гэсэн юмаа хийдэг, хамтраад хийж чадахгүй гэсэн юм бол хаягдсан гэж би хэлээд байгаа шүү дээ. Шударга ёсны асуудлаар шударгаа байг л дээ. Ядаж 7 сарын 1-ний асуудлыг өнөөдөр бид нар 3 жил 4 сарын хугацаа болоход ямар нэгэн байдлаар ил тодоор шийдэж чадсан юм уу, чадаагүй. 

Тэгээд надаас асуудаг юм. Та яагаад тэр асуудлыг сөхөж гаргадаггүй юм. Сөхөж гаргах гэхээр л энэ чинь нөгөө бид нарын шийдсэн арай олон нийтийн эрх ашигт нийцсэн юм хийе гэдэг юман дээр жаахан дэгээ учруулаад байсан учраас бид үнэхээр хамтарч ажиллахын төлөө маш их хүчин чармайлт гаргалаа, 3 жил 4 сар бол сайхан хамтраад ажиллалаа шүү. Таны хэлж байгаа шиг шийдээгүй түмэн юмыг тэрнийг одоо байр байраа эзэлж аваад хэлье, ярья, шийдье. Ийм л бодолтой байна. 

Д.Дэмбэрэл: -Баярлалаа. Батсуурь гишүүн асуултаа тавья. Алга байна. Оюунхорол гишүүн асуултаа тавья. 

Д.Оюунхорол: -Олон гишүүдийн асуулт бас давхцаж байна. Би зүгээр 2 зүйлийг л Алтанхуяг даргаас асууя гэж бодож байгаа юм. Ер нь өнөөдөр бол Монгол Улс олон намын тогтолцоонд шилжсэн гэж ойлгодог. Улс төрийн нөхцөл байдалдаа бид нар их зөв дүн шинжилгээ хиймээр байнаа гэж ойлгож байгаа юм. Тэгээд яахав манай парламентын гишүүд бас янз янзын өнцгөөс  бас ярьж байх шиг байна. Ер нь олон намын тогтолцоо болсноос хойшхи энэ 20 жилд бид бас тодорхой улс төрийн туршлага хуримтлуулсан. 

Ер нь бол олон намын тогтолцоотой байгаа энэ ардчилсан замыг сонгосон Монгол Улсад өнөөдөр ч, цаашдаа ч хамтын ажиллагаа, тэр тусмаа хамтын үйл ажиллагаа, шүүмжлэл хяналт бол байх нь зайлшгүй бодитой оршин тогтносон зүйл юм байнаа гэж би ойлгож байсан. Би хамтарсан Засгийн газрыг бол нэлээн зүйлийг амжилттай бас хийж хэрэгжүүлсэн гэж ойлгодог. Энэ 3 жилийн хугацаанд бол хэрэлдэж ширээний хоёр талд суудаг биш эвсэж хамтарч ярьж, улс төрийн соёлтойгоор монголын ард түмний төлөө бас тодорхой асуудлуудыг хийж, шийдвэрлэсэн гэж ойлгодог ийм үнэлгээтэй явдаг.

Тийм учраас цаашдаа ер нь бид энэ хамтарч үйл ажиллагаагаа явуулдаг энэ хэлбэрээ юу гэж ойлгох юм. Бид 1990 онд Бямбасүрэн гуайн Засгийн газрыг одоо байх үед хамтарсан Засгийн газрыг байгуулж байсан түүх байдаг. Тэгэхээр энэ хамтын ажиллагааны түүх бол сая одоо 2008 онд гэнэт гараад ирчихсэн зүйл би биш гэж бодож байгаа юм л даа. Тийм учраас ер нь бол цаашдаа ч олон намын тогтолцоотой энэ Монгол Улсын хувьд бол хамтарч, эвсэж Засгийн газар байгуулах ийм тохиолдлууд олон гарнаа. Энэ 2008 оны стандарт бус Засгийн газар гэдэг шиг Засгийн газар цаашдаа ч стандарт болтлоо одоо би хамтарч үйл ажиллагаа явуулах байхаа гэж бодож байгаа юм.

Өөрөөр хэлбэл  нэгэнт олон намын тогтолцоог  хүлээн зөвшөөрсөн нь үнэн юм бол хамтарч Засгийн газраа байгуулдаг нь дэлхий нийтийн жам ёсны туршлага байгаа. Тийм учраас өнөөдөр бол бид нар нэг суудал илүү авсан юм, нэг сайд илүү авах ёстой гэдэг зарчим нь бол биш, энэ бол өнөөдөр Монгол Улсын тусгаар тогтнол бүрэн эрх, энэ үнэхээр одоо үндэсний язгуур эрх ашгаа дээдэлсэн улс төрийн соёлтой хийх алхам байх аа. Тийм учраас яагаад энэнээс харин танайхан татгалзав, яагаад татгалзав.

Бид нар хамтарч байнаа гээд нэг их бие биенийгээ нялууртлаа барьж аваад байсан юм байгаагүй ээ. Хамтарсан Засгийн газар, ер нь Засгийн газрын гишүүд нам дотроо ч гэсэн дотоод ардчилалдаа шүүмжлэлтэй байсан. Би байсан гэж боддог. Нэг их одоо ингээд сайхан  толгойгий нь илээд энэ 3 жил, энэ Засгийн газрыг ажиллуулчихсан гэвэл бас үгүй шүү дээ. Олон асуудалд нь парламентын гишүүд өөр өөрийнхөө өнцгөөр, өөр өөрийнхөө асуудалд ханддаг хандлагаараа шүүмжлэлтэй бид нар бүгдээрээ хамтарч байсан. Тийм учраас өнөөдөр энэ асуудалд бол манай улс төрчид бас нэлээн ийм байр сууринаас хандаасай гэж бодож байгаа.

Өнөөдөр мэдээж эдийн засаг хүндэрч байна, энэ үед одоо үнэхээр төрийн бодлого зохицуулалт маш чухал байнаа гэж ойлгож байгаа. Тийм учраас энэ Засгийн газрын үйл ажиллаагааг хэвийн явуулах, залгамж шинж чанарыг нь алдагдуулахгүй байх, төрөө дээдэлдэг энэ зарчмаараа энэ асуудалдаа одоо шуурхай хандаасай гэж бодож байгаа юм. Нөгөө талд нь би бас танай намаас асууя гэж бодож байна л даа танаас.

Ер нь дэлхийд сонгодог засаглал бол парламентын засаглал аа гэж тогтсон байдаг. Бид нар ер нь энэ Монгол Улс парламентын засаглалын жинхэнэ утгыг хэрэглэж чадах юм уу, засгийн газрын гишүүн, Улсын Их Хурлын гишүүн, Засгийн газрын гишүүн байж болохгүй ч юм шиг одоо ийм асуудлыг Монгол Улсын Ерөнхийлөгчөөс сая мэдэгдсэн байсан. Миний ойлгож байгаагаар ард түмнээсээ мандат авсан, санал аваад сонгогдож орж ирсэн Улсын Их Хурлын гишүүд Засгийн газрын гишүүн байж болохгүй ээ гэсэн ямар ч эрх зүйн акт өнөөдөр Монгол Улсад үйлчилж байгаа хууль тогтоомжоор байхгүй ээ. Ард түмний мандаттай төлөөлөгчид үнэхээр Засгийн газрын гишүүн байж болноо гэдэг загвар нь өөрөө парламентын засаглалын сонгодог хэлбэр гэж би ойлгодог. Бидний юм их хуулах дуртай, Англид бол жишээлбэл ард түмнээс санал аваагүй парламентын гишүүн, засгийн газрын гишүүн... Ард түмний мандаттай төлөөлөгчид үнэхээр Засгийн газрын гишүүн байж болноо гэдэг загвар нь өөрөө парламентын засаглалын сонгодог хэлбэр гэж би ойлгодог. Бидний юм их хуулах дуртай, Англид бол жишээлбэл ард түмнээс санал аваагүй парламентын гишүүн, Засгийн газрын гишүүн...(минут дуусав)
Д.Дэмбэрэл: -За Оюунхорол асуулт асууя.

Д.Оюунхорол: -Өөрөөр хэлбэл сонгуулийн ард түмнээс эрх авсан гишүүн Засгийн газрын гишүүн байж болноо л гэж үздэг юм байна лээ. Тэр Англи, янз бүрийн улсууд чинь. Бид нар их олон юмыг хуулах, дуурайх дуртай. Тэгэхдээ бид нар зөвхөн өнөөдрийн асуудал яриагүй нэлээн алсын хараатай, байнгын байж болох хувилбаруудаа бол нэгэн удаагийн тохиолдлоор Монгол Ардын Намд тохируулж ярьж болохгүй л гэж бодож байгаа юм. Яг өөрсөнд нь тохиолдсон үед асуудлыг бас өөр өнцгөөс тавьдаг байж болохгүй. 

Тийм учраас ер нь бол энэ төрийн язгуур эрх ашгийг дээдэлсэн ийм бодлогуудыг ер нь бид нар ямар өнцгөөс яаж тайлбарладаг байх юм. Миний  ойлгож байгаагаар тогтолцооны логик нь Улсын Их Хурал бол  дотроосоо сайд тавих боломжтой гэдэг ийм зүйл байхад яагаад ийм асуултанд хариулт тавьсан бэ гэдэг нь өөрөө бас л ойлгомжгүй зүйл. Ард түмнээс сонгогдсон мандаттай Их Хурлын гишүүд шүү дээ. Тийм учраас энэ асуултуудад таныг би хариулж өгөөч ээ гэж бодож байна.

Д.Дэмбэрэл: -Алтанхуяг сайд.

Н.Алтанхуяг: -Оюунхорол гишүүн хоёр асуулт асууж байна. Эхнийх нь болохоор би тантай бас санал нэг байгаа. Энэ 2008 онд хамтарсан Засгийн газар байгуулсан явдал бол монголд шинэ үзэгдэл биш шүү дээ. 2004 онд парламентад байгаа намуудын суудлын харьцаа их ойрхон байсан учраас одоогийн Ерөнхийлөгч Элбэгдоржоор толгойлуулсан танай намынхан орсон хамтарсан Засгийн газрыг бас байгуулсан л даа. Харамсалтай нь танай хэд ч билээ олонхи болсон сайд нар нь гарын үсэг зураад огцроод явсан. 

Дахиад хоёр дахь практикийг хэлье. Дараагаар нь танай Ардын намынхан бас Энхболд шадар маань Ерөнхий сайд болсон байх. Бас энэ парламентад сууж байсан баахан л өөр бусад намуудыг бөөгнүүлж аваад нэг Засгийн газар байгуулсан шүү дээ. Тэгэхээр энэ Монголд ингээд хамтарч ажиллах гэсэн хоёр том нам хамтарч ажиллах гэсэн, эсвэл нэг том нам нь нөгөө жижгүүдтэйгээ хамтарч ажиллах гэсэн олон удаагийн оролдлого байсан. Бүр тэгж яривал Бямбасүрэн гуайн Засгийн газрын үед бол одоогийн энэ АН-аас хоёр хүн бол бас сайдын алба хашиж байсан. Тэр үед одоо хувь заяаны егөөдлөөр нам нь хоёр гишүүнээ татсан боловч Засгийн газартаа ажиллаад дуусгаж байсан түүхтэй.

Ингэхээр энэ ийм олон ийм хувилбар байгаа юмаа. Энийг жаахан туйлшруулаад л гэнэтхэн нэг өдөр 2008 онд л Монгол Улс нэг хамтарсан Засгийн газар байгуулсан юм шиг юм яриад байдаг бол буруу гэдэгтэй би санал нэг байна. Яагаад татгалзав гэдгийг чинь одоо их л ярилаа даа. Одоо тэгээд ерөнхийдөө та бид хоёрыг сонгуульд хөтлөлцөөд яваад орж болохгүй юм байна. Ардын нам, Ардчилсан нам сонгуульд хөтлөлцөж орно гэж байхгүй юм байна. энэ хамтарсанаас болоод эерэг зүйл их гарснаас гадна сөрөг зүйл их бас гарч байна. Түрүүн Балдан-Очир гишүүн асуулаа. Бид нарын үзэл баримтлалын ялгаа арилж байна. Маш их хэмжээний томоохон мөнгөний амлалтуудыг хүч дуртай ч, дургүй ч биелүүлэх ийм нөхцөл байдал руу орж байна. 

Тийм учраас энэ чинь ард түмний амьжиргаа, улс орны хөгжилд бас хор хохирол учруулах юм биш. Тийм учраас сонгууль дөхөж байгаа болохоор байр байран дээрээ очоод өөрсдийнхөө одоо улс орныг цаашид яаж хөгжүүлэх гэж байгаа юмаа илүү ил тод олон нийтэд ойлгомжтой байдлаар хэлж ярья гэсэн ийм л байр суурийг хэлсэн учраас манай Үндэсний зөвлөлдөх хороо шийдвэрээ гаргасан. 

Засгийн газрыг байгуулахад шуурхай хандъя гэдэгтэй санал нэг байгаа шүү дээ. Бид нар 11-ний өдөр манай Үндэсний зөвлөлдөх хороо шийдвэрээ гаргасан. 12-ны өдөр бид нар бичгээ өгсөн. Тэгээд өнөөдөр 20-ны өдрөөр ингэж чөлөөлөгдөж байна. Энд Ардчилсан намаас хамаараад ямар нэгэн  удсан зүйл байхгүй шүү. 

Хоёр дахь нь та одоо их онолын асуулт асууж байна. Би тэрнийг хариулах боломжгүй байна. Яагаад гэхээр би зүгээр өөрийнхөө л хувь хүний гишүүний байр суурийг хэлнэ үү гэхээс биш намын даргын байр суурийг ч хэлэх боломжгүй. Яагаад гэхээр би бас л бид нар зовлон дундуур явсан. 1996 онд одоо манайхан нэг ялсан чинь тэр үед бол өмнө нь Жасрай гуайн Засгийн газар байхад Их Хурлын гишүүн, Засгийн газрын гишүүнийг хийгээд л явдаг байсан. Бид нар дөнгөж ялаад засаг байгуулах гэж байсан чинь Үндсэн хуулийн цэц, хөөш Их Хурлын гишүүн бол Засгийн газрын гишүүн байж болохгүй шүү гээд шийдчихсэн. Ингээд яасан гэхээр 96 оны манай Засгийн газар бол цэвэр дандаа гаднаас бүрдсэн. Жил хагасын дараа хуулиндаа өөрчлөлт оруулаад Их Хурлын гишүүн засгийн газар байж болдог гээд тэгээд Их Хурлын гишүүд оролцсон ийм Засгийн газар байгуулагдаад явж байсан түүхтэй.

Яг өнөөдрийн байдлаар бол Их Хурлын гишүүн засгийн газрын гишүүн байхыг хориглосон зүйл бол байхгүй байгаа. Эрх зүйн хувьд бол нээлттэй бйгаа. Тэгэхдээ нэг асуудал одоо 4 жилийн хугацаанд бид ярилаа шүү  дээ. Энэ 10 хэдэн Их Хурлын гишүүн бүгдээрээ засгийн газрын гишүүн болчихоор нэг жаахан тийм ажил цалгардаад байгаа юм биш үү. Хууль тогтоодог, гүйцэтгэх засаглал хоёр холилдчихоод ингээд байна. Энийг ямар нэгэн хэмжээгээр цөөлж болохгүй юм уу. Цөөхөн гишүүд нь Засгийн газрын гишүүнээ давхар хашдаг...(минут дуусав)
Д.Дэмбэрэл: -Тодруулаад хариулъя.

Н.Алтанхуяг: -Ихэнх нь бол гадна байж болдоггүй юм уу гэсэн ийм санаа явж байгаа юм. Энэ бол цаашдаа энийгээ хэдүүлээ боловсронгуй болгох гэсэн л оролдлого, санал санаачлага юм байнаа гэж би ойлгож байгаа. Өнөөдрийн хуулиар бол Их Хурлын гишүүн Засгийн газрын гишүүн байхыг хорьсон юм бол байхгүй байх. 

Д.Дэмбэрэл: -Баярлалаа. Сайханбилэг алга байна. Даваасүрэн гишүүн асуултаа тавья.

Ц.Даваасүрэн: -Баярлалаа. Тэгэхээр энэ Засгийн газрын би одоо хэлбэрийг нь гайхаад сууж байна л даа. Хамтарсан Засгийн газар гээд ингээд яриад байсан. Тэгээд одоо болохоор бас урьж ажиллуулсан гээд ингээд яриад байгаа учраас энийг би бас ард түмэнд тодорхой болгож өгөөч ээ гэж байгаа юм. Яагаад гэвэл стандарт бус гээд ингээд яригдаад байсан учраас. 

Тэгэхээр би бол өөрөө юу гэж бодсон гэхээр бол олонхи нь ажлаа хийдэг, цөөнх нь хянана гэдэг энэ зарчмаар явна гэж ингэж ойлгосон. Алтанхуяг гишүүн болохоор АН түүхэн үүргээ гүйцэтгэлээ гэсэн байна лээ. Би бол санал нийлэхгүй байгаа юм. Танай намын түүхэн үүрэг бол цөөнхийн үүрэг гүйцэтгэх байсан. Энэ яасан бэ гэж. Тэгээд хэрэлдээд явдаггүй гээд байна лээ. Яагаад та нар хэрэлдээд үндэсний эрх ашгийг хохироогоод байдаг улс вэ гэдгийг бас нэг хэлээч гэж.

Дахиад хамтарна гэж байна. Тэгвэл сонгууль хийх хэрэг байгаа юм уу. Би Гончигдорж гишүүнээс асуугаагүй шүү уучлаарай. Та одоо энд нэг тайлбарлагч юм уу хаашаа юм. Тэгээд том эрх ашгийн төлөө хамтрах нь зөв гээд та өдрийн сонины 2008 оны 9 сарын 9-ний өдрийн дугаарт нэг ярилцлага өгсөн байгаа юмаа. Тэрэн дээрээ ингэсэн байгаа юм. Сонины сурвалжлагч танаас асууж байна. Өмнө нь хулхидуулж байсан. Одоо хулхидах юм биш биз. Та нар юу гэж бодож байна гэж. Та тэгэхээр тэгсэн байна л даа. Хулхидахгүй байх асуудлыг бид нар хуулиар гэрээгээр зохицуулж, хулхидах алдааг дахин давтахгүй ээ гэсэн байна. 

Тэгэхээр би Ерөнхий сайдаас асууж байгаа юм л даа. Энэ нөхөд маань 20 хувийн ажлыг үлдээгээд гараад явлаа. Энийг та хулхидсан гэж үзэж байна уу, аль эсвэл одоо бололцооны ажлаа хийчихсэн гэж бодож байна уу. Мөн Алтанхуяг гишүүн дахиад ярихад бол та энэ 20 хувийн ажлыг хэнд үлдээгээд байгаа юм бэ гэж. Хэнд үлдээгээд байгаа юм. Та бол ард түмэн хожно гэж хэлсэн тэр ярилцлагадаа. Тэгвэл өнөөдөр хөтөлбөрт туссан жил бүр 60-аас дээш мянган ажлын байр бий болсон бол, өрхийн орлого 1 саяас дээш болсон бол яагаад 960 мянган хүн ядуу байгаа юм. Яагаад 2000 онд, 2008 онд ядуурлын түвшин 35 байсан бол одоо 40 болчихоод байгаа юм. Та тийм л үг хэлсэн байна шүү дээ. Ард түмэн хожноо гээд. Тэгээд та энийг ард түмэн хожсон гэж үзэж байна уу. Тэр 180 мянгаас 200 ажлын байр бий болчихсон юм бол яагаад ядуурлын түвшин өссөнийг тайлбарлаж өгөөч ээ гэж.

Тэгэхээр үлдэх 20 хувийн ажилд нэг иймэрхүү юмнууд л харагдаад байна л даа. Тэр эхчүүдийн 1 сая 500 мянган төгрөг яах юм, тэр аймаг бүрийг холбох хар зам яачихсан юм. Дүүрэг бүрт усан бассейн, спортын цогцолбор барихыг одоо бидэнд үлдээж байгаа юм уу, гадаадад суралцагчдын тоо 3 дахин өссөн бидэнд үлдээж байгаа юм уу. МСҮТ-ийн суралцагчдын тоо 3 дахин өсөхийг хэнд үлдээж байгаа юм. Малчин бүр гар утас ашиглах нөхцөл тэгээд бүрдсэн үү гэх мэт энэ олон асуудлуудыг бидэнд үлдээгээд байна уу гэдэг нь ингээд тодорхойгүй болчихоод байнаа. Тэгэхээр энэ зүйлүүдийг одоо энэ 20 хувь гэж та хэлээд байна уу. Монгол Улсын өрх айл бүрийг эрчим хүчээр хангана гэсэн. Энэ хийгдсэн үү, бидэнд үлдээгээд байна уу. Тэгээд яагаад 20-хон хувь гэж яриад байгаа юм. Яагаад та болчихлоо, сайхан боллоо гэж ард түмнээ хуураад байгаа юм. Тэгээд энэ зүйлүүдийг л би та бүгдээс асууя гэж бодож байна.

Баярцогт сайдаас нэг зүйлийг асууя гэж. Тэгэхдээ бид ард түмнээ хуурдаг байж болохгүй ээ болохгүй. Тийм хариуцлагагүй байж болохгүй, сонгуулийн үед маш сайхан зүйл амалдаг. Одоо жишээлбэл хөгжлийн бэрхшээлтэй иргэд, ахмадууддаа нэг сая төгрөг цагаан сараас өмнө бид өгч чадах уу. Яагаад гэвэл Хүний хөгжил сангийн хуульд бол өгнө гээд тусгачихаж. Тэр нөөцийн төлбөрөөр, урьдчилгаа мөнгөөр, ногдол ашгаар бол ингээд тодорхой мөнгүүд тавиад Хүний хөгжил сангийн хуулиар баталж тэнд хувьцаа гэж ямар ч үг, өгүүлбэр алга. Хэрвээ хувьцаа болгож байгаа бол Төсвийн тухай хуулиа зөрчсөн байна. 

Д.Дэмбэрэл: -Алтанхуяг сайд.

Н.Алтанхуяг: -Даваасүрэн гишүүний асуулт одоо нэг хамтарсан Засгийн газар гэж нэрлэх юм уу, яасан Засгийн газар гэж нэрлэх гээд хэрэггүй дээ. Гурван жилийн өмнө яриад шийдчихсэн шүү дээ. Урьсан юм уу, эс урьсан юм уу одоо яах гэсэн юм. Хэзээ хойно нь ийм юм яриад. Тэр үедээ шийдчихсэн. Та тэр энэ намын гишүүн мөн биз дээ. Энэ Ардын намын гишүүн. Түүхэн үүргээ Ардчилсан нам гүйцэтгэсэн. Улс оронд маш хүнд хэцүү нөхцөл байдал үүссэн. Сонгуулийн дараа том сөргөлдөөн бий болсон. Таван хүний амь нас үрэгдсэн. Энэ асуудалд бол Ардчилсан нам ухаалаг шийдвэр гаргаж хамтарсан Засгийн газарт орж ажиллаач ээ гэсэн тэр саналыг хүлээж авч, урилга гэнэ үү, санал гэнэ үү юу ч гэсэн яахав.

Саналыг хүлээж аваад хамтраад ажилласан. Энэ 3 жил 4 сарын хугацаанд  хамтраад бол бие биенээ хэмэлж суусанд орвол хэлэлцэж суугаад бас боломжийн хэмжээний ажлуудыг хийж чадсан. Тийм учраас түүхэн үүргээ гүйцэтгэлээ гэж хэлж байгаа юм. Хулхидуулсан уу гэвэл 2004 онд хамтарсан Засгийн газарт Элбэгдоржийн Засгийн газарт би Сангийн сайдаар ажиллаж байлаа. Тэгэхэд тэр хамтарсан Засгийн газар 4 жилийн хугацаатай байгуулагдаад 1 жил 2 сар болоод танай намын 10 сайд гарын үсэг зураад огцруулж байлаа. Энэ бол хулхидалт мөн байлаа. 

Өнөөдөр 2008 онд хамтарсан Засгийн газар байгуулагдаад  үндсэндээ 4 жил ажиллах юмныхаа 3 жил 4 сарыг гүйцээчихлээ. Энэ бол хулхидалт биш байлаа. 3 жил 4 сар, 1 жил 2 сар хоёрын хооронд маш их том зөрөө байгаа гэдэгт би эргэлзэхгүй байна. Дараа нь 20 хувийн ажлыг хэнд үлдээгээд байгаа юм. Та одоо бас манай Сангийн яам намайг сайдаар очиход Төрийн сангийн дарга байсан хүн мэднэ дээ. Одоо ямар юм хэн юу хийдэг юм. Монгол Улс гэдэг айлын чинь төсөв бол 11 ондоо батлагдаад 12 онд хэдэн төгрөг гарах юм, юу хийх юм гэдэг чинь бүгд тодорчихсон байгаа. Одоо хэнбугай сайд болсон шинээр юу ч хийхгүй. Баталж өгсөн төсөв мөнгөний хүрээнд юмаа хийнэ. 

Тийм учраас энэ 20 хувийн ажил хийхгүй зугатаагаад байгаа юм ерөөсөө байхгүй. Энэ чинь бол төсөв мөнгөндөө суух нь суугаад, сууж чадахгүй нь сууж чадахгүй чигээрээ үлдсэн шүү дээ. Сууж чадаагүй танай намын амлалтанд орчихсон зарим юмыг нэг их гэнэтхэн юм хийх гэж байгаа царайтай, одоо өргөн бариад байх юм. Одоо бол ниргэсэн хойно нь хашгирав гэдэг болж байгаа юм. Та мэдэж байгаа шүү дээ. Сангийн яаманд байсан, Төсвийн бодлогын байнгын хорооны даргаар ажиллаж байсан хүн. Ард түмэн хожсон уу, тодорхой хэмжээгээр хожсон, тэгэхдээ ард түмний амьдрал мундаг сайжирсан уу, сайжраагүй. 3 жил 4 сарын хугацаанд энийг чинь тэгж бас хийдэг юм биш. 

Энэ Монгол Улсын хөгжил, ард түмний амьжиргаа дээшлэх, тэр суурь нөхцөлийг хамтраад хийж чадсан уу чадсан. Орж ирсэн мөнгийг гарын салаагаар гоожуулах юм уу, Доржийн Дулмаагийн босгыг давдаг болгох юмуу гэдэг бол магадгүй явж явж хоёр намын үзэл баримтлалын томоохон зөрөө болох юм шиг байна. 

Дөрөвдүгээрт нь, тэр хар зам гурав дахин тийм их олон ажил үлдээсэн юм байхгүй гэж хэлж байна. Одоо та бод доо. Би танд хэлчихье. Их Хурлын чуулган 2 сарын 10-ны өдөр завсарлана. Бүгд мэдэж байгаа шүү дээ. 4 сарын 5-ны өдөр Их Хурлын чуулган нээгдэнэ. Нээгдэнгүүтээ сонгуулиа зарлаад алга болно. Тэр хооронд Засгийн газрын хэдэн гишүүн тэртэй тэргүй 12 оны төсвийг баталсан тэр төсвийн хүрээнд л жаахан яйжигнана. Өөр юм байхгүй шүү дээ. Та одоо шинээр юу хийх гээд байгаа юм. Ямар ч ажил бид нар хойшоо хаяж үлдээсэн юм байхгүй, хангалттай хийлээ. Төсвөө баталлаа. Рамаа босголоо одоо гүйцээ. 

Д.Дэмбэрэл: -Тодотгоод асуучихъя Даваасүрэн.

Ц.Даваасүрэн: -Би тодруулаагүй байгаа шүү дээ. 

С.Батболд: -Даваасүрэн гишүүний асуултанд хариулъя. Хамтарсан Засгийн газрын би түрүүн хэлсэн. Ололт амжилт нь бол хамтынх. Алдаа оноо байх юм бол хамтынх байнаа. Ер нь бол одоо асуудал бол аль аль улс төрийн нам өөрсдийнхөө байр сууринаас тайлбарлах байх. Засгийн газрын тэргүүний хувьд хэлэхэд бол Засгийн газрын мөрийн хөтөлбөр хэрэгжиж бүрэн дүүрэн дуусаагүй байгаа. Асуудлуудыг бол бид еще дуусгах ёстой ажил бий. Тийм учраас бид үлдсэн хугацаанд Засгийн газрын мөрийн хөтөлбөрийн би түрүүн ярьж байсан. Манай Хэрэг эрхлэх газар яамдаас өгч байгаа статистик мэдээллүүдээр гаргаж өгсөн дүнг хэлсэн шүү дээ би. 81, 2 хувьтай байнаа гэж.

Тийм учраас энэ үлдсэн 20 хувийг бол дуусгах ажлыг бид одоо хэрэгжүүлэх ёстой. Тэгээд энэнийхээ хүрээнд ажлаа хийх ёстой. Ажил хийвэл дуустал хий, давс хийвэл уустал хий гэдэг юмыг бид бол Засгийн газар мөрийн хөтөлбөрөө хийж дуусгах нь бидний үүрэг, энэ үүрэг нь бол бидэн дээр тэр дотроо Монгол Ардын Нам дангаараа Засгийн газраа байгуулах энэ үүрэг нь ногдож байгаа. Тэрийг бид нар олон юм ярихгүйгээр хариуцлагатайгаар авч хийх ёстой гэдгийг би ойлгож байна. Тийм учраас бид энийг аваад хийнэ. Хийхийн төлөө бүхий л хүч нөөцөө дайчлаад ажиллана.

Д.Дэмбэрэл: -Даваасүрэн.

Ц.Даваасүрэн: -Тэгэхээр би түрүүн нэлээн хэдэн ажлыг дурдсан л даа. Одоогийн төсөв бол энэ ажлыг шийдэхэд хүрэхгүй ээ. МСҮТ-ийн тоог 3 дахин нэмж чадахгүй, гадаадад суралцагчдын тоог одоо 3 дахин нэмж чадахгүй. Хар замаар холбож чадахгүй. Малчинд гар утас ажиллах нөхцөлийг бүрдүүлж чадахгүй. Үлдсэн айл өрхийг эрчим хүчтэй холбож чадахгүй. Тэгэхээр та бүхэн ард түмнээ хулхиджээ. Тэгэхээр одоо энэ шүүх яах вэ. Ард түмэн шүүнэ. Алтанхуяг сайд аа, та энд гоё ярих яахав. Таныг ард түмэн шүүнэ. Та бол тэр үед хэлсэн байна шүү дээ. Ард түмэн хожно гэж. Ард түмэн хожсонгүй ээ. 960 мянган хүн ядуу үлджээ. (16.10-17.38 Д.Энэбиш) Тийм учраас ард түмнийг хулхидсан байна гэдгийг би хэлье гэж бодож байна. Тэрнээс цаашдаа бид ингэж бас олонхи цөөнхийнхөө зарчмыг хадгалаад явах хэрэгтэй. Яагаад гэвэл өнөөдөр зарчим тийм байна. Тэрнээс биш одоо сайдын суудал руу гүйгээд бай гэж та бүгдийг маань хэлээгүй байна. 

Д.Дэмбэрэл: - З.Энхболд.

З.Энхболд: - За яриа дуусахыг хүлээж байх уу, ярьж байх уу? Л.Гүндалай гишүүн ээ. За 6 сайдыг. Л.Гансүх сайд аа. 6 сайдыг өргөдлөө өгснийх нь дагуу чөлөөлөх гэж хэлэлцэж байгаа шүү дээ. Огцорч байгаа, эсвэл огцруулж байгаа юм байхгүй. Тэгээд ярианыхаа тоныг бид бас жаахан өөрчлөхгүй бол өргөдлөө өгсөн сайд нарыг хэлэлцэж байгаа. Монгол Ардын Хувьсгалт Нам, Ардчилсан Нам 2008 оны 9 сарын 12-нд хамтран ажиллах гэрээ байгуулаад 3 жил хагас өнгөрөөд явж байна л даа. Тэгээд энэ 2008 оны 9 сард 7 дугаар сарын 1-н болсноос гадна эдийн засгийн үзүүлэлтүүд бол их аятайхан явчихаар харагдаж байсан. Тэгээд тийм их өөдрөг байсан учраас хоёр том нам нийлээд явах юм бол одоо хүрэхгүй газар үгүй, хаана хүрч болохыг дан ганц одоо хоёр нам мэдэх юм аа гэж бодоод аймаар аймаар юм амласан л даа. 

Жил болгон 60 мянгаас доошгүй ажлын байр, өрхийн дундаж орлого 1 сая төгрөг, цалин тэтгэвэр 3 дахин гээд. Тэгээд биелээгүй юм аа бид Засгийн газрын мөрийн хөтөлбөрийг ярих үед хангалттай ярьж авсан. Ардчилсан намын бүлэг яг энэ гэрээн дээр тулгуурласан Засгийн газрын мөрийн хөтөлбөрийн биелэлтийг, 4 жилийн хугацааны мөрийн хөтөлбөрийн биелэлтийг 30 гаруй хувьтай байна гэж дүгнэсэн. Ерөнхий сайд С.Батболдын яриад байгаа 82 хувь бол яагаад ч байхгүй юм билээ л дээ. Тэгээд байгаа юмыг байгаагаар нь харж ярихгүй бол жишээ нь одоо утааг байхгүй гэж ярих бол, дуусчихсан, утаа ингээд сайхан болчихсон гэж ярих бол бас одоо хүнд их муухай л сонсогдох юм билээ л дээ. Бүгдээрээ өглөө болгон утаа харж байгаа учраас. 

Тэгээд одоо нэг их олон юм яриад л, мега хөтөлбөрүүд хэрэгжүүлнэ гэж байхын оронд Улаанбаатар хотыг утаагүй болгоод, ажил хийж байгаа хүн нь нэг мортгэйжийн боломжийн хүүтэй зээлтэй болчихдог ийм амьдралд ойрхон юм аа бид хийсэнгүй. Бид хийсэнгүй гэдэг. Бид бүгдийг нь хэлж байгаа юм. Энэ танхимд сууж байгаа бүгдийг нь хэлж байгаа. Та бидний хамтарч байгуулсан Засгийн газар хийсэнгүй. Одоо ийм л дүн бид нарт тавина. 5 сарын дараа. Тийм учраас энэ бүтээгүй юм аа бол хангалттай ярьдаг. 6 сайдыг би мэдээж энэ хамтран ажиллах гэрээг биелүүлэх гэж орсон байгаа. Орсон зорилго бол тодорхой. Тэгээд хамгийн чухал гэж үзэж байгаа гурав гурван зүйлээ нэрлээчээ. Одоо 3 жил хагасын хугацаанд би ийм л гурван хийчихсэн. Тэр бол одоо тэр доороо үр дүн нь гарахгүй. Удаан хугацаандаа үр дүн нь гарах тийм юм аа ч гэдэг юм уу. Яг ингэж утаа алга болгоно, орон сууц барина гэдэг тодорхой зорилтууд, төмөр зам барина гэдэг тодорхой зорилтууд биелэгдээгүй. 

Саяны Ц.Даваасүрэн гишүүний яриад байгаа мэргэжлийн сургалт, үйлдвэрлэлийн төвүүдийн оюутны тоо бол 3 гаруй дахин нэмэгдсэн юм билээ. Энийг би шалгаж үзсэн. Тэгэхээр бүх юм одоо бүтээгүй болоогүй биш. 30 орчим хувийн биелэлттэй байгаа. Тэр дотор нь мэргэжлийн сургалт, үйлдвэрлэлийн төвүүдийн оюутны тоо байгаа л юм билээ. Тэгээд би 6 сайдыг тус бүр маш товчхон. Одоо маш олон хүн асуусаар байгаа. Адилхан асуултад хариулсаар байгаад жаахан замбараагүй тал руугаа явж байгаа учраас товчхон. Нэг хоёр гурав гээд л хэлчихвэл энэ телевизийг үзэж байгаа үзэгчдэд бас.. /минут дуусав/

Д.Дэмбэрэл: - Н.Алтанхуяг сайд. 

Н.Алтанхуяг: - З.Энхболд гишүүний асуултад хариулъя. Яах юм? З.Энхболд. Яг гурван л юм хэлэх юм уу? 

За нэгдүгээрт одоо хамтарсан Засгийн газарт 3 жил 4 сар ажиллалаа. Би 6 юм биччихсэн байсан юм. 3-аар тасалсан юм чинь 3-ыг хэлчихье. Энэ манай Улсын Их Хурал, Засгийн газар хамтраад бидний сайн хийж чадсан зүйл бол жижиг дунд үйлдвэр шүү. Энийг манай гишүүд бүгдээрээ шийдвэр гаргаж байсан хүмүүс, орон нутагт бол үнэхээр сайн хэрэгжсэн. Энэ бол чухал зүйл болсон. Ер нь жижиг дунд үйлдвэр бол жилийн 12.0 хувийн хүүгийн зээлтэй явж байсан. Би энэ ажил хариуцдагын хувьд 152 ширхэг жижиг үйлдвэрээр орж яг газар дээр нь 21 аймгаар тойрч ажилласан. Одоо өнөөдөр жижиг, дунд үйлдвэрийн жилийн зээл 7.0 хувийн хүүтэй. Тэгээд зээл авсан хүнийг яадаг байсан бэ гэхээр 3 сарын дараа зээлээ төл гэж шаарддаг байсан. 6 сарын дараа зээлээ төл гэж шаарддаг байсныг болиулаад, одоо бол эхний нэг жил бол үндсэн зээлээ төлөхгүй болгосон шүү. Гурав дахь нь бол 3 жилийн хугацаатай өгдөг байсан зээлийг бас 5 жил хүртэл хугацаатай өгдөг болгосон ийм 3 чухал зүйл хийгдсэн. 

Ер нь жижиг, дунд үйлдвэр бол одоо их зөв зүйтэй болсон. Би энийг ганцхан Н.Алтанхуягийн юм гээд яах вэ. Хамтарсан Засгийн газрын, дээр нь манай Улсын Их Хурлын гишүүд төсөв мөнгийг нь одоо тавьж байж бүтээсэн ажил шүү. Яг энэтэй зэрэгцээд сумын хөгжлийн сан гэж их чухал юм бий болсон. Өнгөрсөн жил 24.0 тэрбум төгрөг тавьсан. Энэ бол жилийн дээд тал нь 3 хүртэл хувийн хүүтэй зээлийг суманд өгч байгаа. Энэ бол маш их зөв зүйл болсон гэдгийг хэлье. Ер нь цаашдаа хэдүүлээ тэр сумын түвшинд тийм 3 хувийн хүүтэй, маш бага хүүтэй зээлийг бол өгч баймаар юм билээ. За энэ нэгдүгээр зүйл. 

Хоёрдугаарт нь, чөлөөт бүс гээд 2003 оноос эхэлсэн нэг тийм үлгэр маягийн юм байсан юм. Би энийг хариуцсан хүний хувьд жижиг сажиг бэрхшээл тохиолдсон боловч бас тодорхой хэмжээгээр босгож байгаа. Алтанбулагийн чөлөөт бүс одоо энэ эрчээрээ ажиллах юм бол энэ намар тууз хайчлаад тэнд нэлээн контейнер үймсэн, хүн үймсэн, хөдөлгөөн өрнөсөн тийм газар болж хувирах ёстой. Том том хөрөнгө оруулалтууд бол хийгдсэн. Замын-Үүдийн чөлөөт бүс энэ 2012 ондоо эхэлнэ. Тэгэхдээ нийт талбайнхаа гуравны нэг дээр одоо хөрөнгө оруулалт нь эхэлнэ. Хятадын компани 300.0 сая доллараас 30.0 сая доллар, Замын-Үүдтэйгээ нийлээд 56.0 сая долларын том хөрөнгө оруулалтын ажил бол Замын-Үүд болоод Замын-Үүдийн чөлөөт бүс дээр хийгдэнэ. 2013 он гэхэд Замын-Үүдийн чөлөөт бүс ажиллаж эхэлнэ. 

Гурав дахь нь бол бүртгэлийн байгууллагыг нэгтгэсэн, бөөгнүүлсэн, шинэчилсэн явдал бол энэ манай Засгийн газрын, хамтарсан Засгийн газрын, бас энэ Улсын Их Хурлын хийсэн том чухал ажил шүү. Энэ бол одоо өнөөдөр иргэний шинэчилсэн бүртгэл хийгдсэн. Хамгийн сүүлд бид нар арван хэд хоногийн өмнө очлоо. Одоо 1 сая 900 гаруй мянган хүний 10 хурууны хээ ороод, бүртгэл нь орчихсон. Одоо Д.Загджав гишүүн хураагаа тавих юм бол таны мэдээллийг 2 секундын дотор олно. 2 секундын дотор тэр хүний мэдээллийг гаргаж ирдэг ийм баазтай болчихсон байгаа шүү. Энийгээ бид цаашаа бусад салбаруудад ашиглах энэ асуудлыг хийх ёстой. Сонгууль дээрээ хэл амгүй шударга явуулахад бас энэ баазыг зөв ашиглах ёстой ийм гурван зүйлийг хэлье. Баярлалаа. 

Д.Дэмбэрэл: - Л.Гансүх сайд. 

Л.Гансүх: - За тэгэхээр нэгдүгээрт байгаль орчны салбарын эрх зүйн орчныг иж бүрэн шинэчилж байгаа. Тэгээд өнгөрсөн хугацаанд 4, 5 хуулийг оруулсан. Энэ хуулийн тогтолцоон дээр олон юм байгаа. Тэрийг бүгдийг нь дурдаад юу хийх вэ. Давуу талууд. Тэгээд одоо Их Хурал дээр, Байнгын хороон дээр ярьсан, гурав дахь өдөр хэлэлцсэн. Энэ багц хуулийн үлдсэн хэсэг нь яваа. Энэ бол үнэхээр байгаль орчны стратегийн төлөвлөгөө бас өргөн баригдсан байгаа. Хэлэлцэх эсэх нь Их Хурал дээр байгаа. Энэтэйгээ нэг цогц болоод. Эрх зүйн орчин бол өнөөдрийн эдийн засгийн эрчимтэй хөгжиж байгаа, ялангуяа уул уурхай дээр тулгуурлан хөгжиж байгаа энэ Монгол Улсын байгаль орчны салбарын уул уурхайн урд нь гаргасан үйлдвэржилтийг байгаль орчин, экологийн хувьд тодорхой түвшинд стандартыг хангасан аудиттай. Тэгээд одоо уур амьсгалын өөрчлөлт зэрэг байгалийн хүчин зүйлүүдэд дасан зохицох чиглэлээр ажиллах боломжийг бүрдүүлсэн. Нутгийн иргэдийн оролцоо болон хяналтыг төгөлдөржүүлсэн ийм хуулийн төслүүд болж байгаа юм. Багц. Нэгдүгээрт. 

Хоёрдугаарт нь юу вэ гэхээр иргэний нийгмийн байгууллагууд байгаль орчны салбарын дэргэдэх иргэний нийгмийн байгууллагууд нь 700 орчим байгууллага байгаа. 670-аад. Энэ байгууллагууд бол 2008 оноос эхлээд анх Байгаль орчны яамны санаачлагаар зөвлөгөөн байгуулаад. Энэ ийм зөвлөл гэсэн шүхэр байгууллага байгуулаад. Энэ маань өөрөө байгаль орчныхоо салбарт төртэй яаж ажиллаж болдог юм бэ гэдгийг тодорхой түвшинд 2 гаруй хамтран ажиллаж туршлагажаад. Тэгээд 2010 онд хоёр дахь зөвлөгөөнөө хийснээр энэ маань өөрөө бас яамны санаачлагаар, бас ногоон парламент гэдгийг та нар байгуулаачээ гэсний дагуу одоо бас парламентаа байгуулаад. 

Тэгээд бид нар бол үнэхээр байгаль орчны чиглэлд ажилладаг 3 мянга гаруй ажилтан байдаг юм. Тэгээд 1500 гаруй нь бол цаг уурынх. За энэ дээр нэмээд иргэний зөвлөлийн 15 мянга. Одоо бол 17, 18 мянга гэж яриад байгаа юм. Одоо байгаль орчны салбарт нэгдсэн нэг бодлоготой хамтарч ажилладаг ийм болсон. Асуудлаа ч зөвийг нь дэмжиж чаддаг, бурууг нь хайр найргүй хамтраад юм уу, эсвэл одоо хэдэн талаасаа шүүмжлээд засаад явж чаддаг ийм том бүтэцтэй болж чадсан. 

Гурав дахь нь бол одоо хүмүүсийн яриад байдаг энэ усны урсац бүрэлдэх эх, усан сан, ойн сан бүхий газруудад ашигт малтмалыг олборлохыг зогсоох энэ хуулийг хэрэгжүүлж эхэлсэн явдал. Энэ бол үнэхээр уул уурхайн салбарыг шинэ шатанд гаргасан. Энэ усны урсац бүрэлдэх эх, ойн сан, усан сан бүхий газар хамгийн хор хөнөөлтэй байсан алтны шороон ордыг таслан зогсоосон. Тэгээд энэний хохирлын үнэлгээ, мөн одоо байгалийн нөхөн сэргээлтийн үнэлгээнүүдийг гаргасан. Тэгээд энийг бол эхний шатанд шийдсэн. Одоо дараагийнхаа юм руу орно. Бусад ордуудын асуудал одоо шийднэ. Тэр бол цөөхөн. Шийдэхэд харьцангуй хялбар. Яагаад гэвэл том ордууд. Тэгээд үнэлгээ нь ч гэсэн юм нь илүү ойлгомжтой. Тийм учраас уул уурхайн салбар шинэ шатанд гарсан. Энэ усны урсац бүрэлдэх эх, ойн сан, усан сан бүхий газар ашигт малтмал ашиглуулахгүй байх. Тэр дундаа хамгийн хортой шороон ордыг ашиглуулахгүй байх асуудал таслан зогсоогдлоо. Улс энд аж ахуйн нэгжүүд 500 гаруй тэрбум төгрөг одоо өгнө. Төлбөр төлнө гэсэн тийм асуудал байхгүй. Тэр бол триллион гаруй төгрөгийн хохирол гарсан байгаа. Нөхөн сэргээлт болон хохирол. Тийм учраас улс энд нэг ч мөнгө төлөхгүй. 

Д.Дэмбэрэл: - За баярлалаа. Л.Болд сайд. 

Л.Болд: - Үнэхээр томхон салбарын үр дүн ярихад гурван юм багтаах хэцүү л дээ. Одоо мэдээжийн хэрэг ажлын чиглэл, үр дүн олон байгаа. За яах вэ ерөнхий чиглэлээр үзэхэд үнэхээр батлан хамгаалах салбар, зэвсэгт хүчинд өнөөдөр ерөнхий үр дүн юу байв гэхэд батлан хамгаалах чадвар энэ Засгийн газрын үед сайжирч чадсан уу гэвэл чадсан. Зэвсэгт хүчний үүрэг функц нэмэгдэж, бүтээн байгуулагч болж чадсан уу гэвэл чадсан. 

Бидний гол ажлын чиглэл бол хүний хөгжилд чиглэж байгаа. Хүний хөгжилд өөрчлөлт гарч, ахиц гарч чадсан уу гэвэл чадсан гэдгийг ерөнхийдөө хэлмээр байна. Гэхдээ энэний цаана үнэхээр гавъяа нь хэн юм бэ. Энэ гавъяаг одоо юу гэдэг юм аль нэг сайд, эсвэл дан ганц Засгийн газар өөр дээрээ авах тийм бололцоо байхгүй л дээ. Монгол Улс бол парламентын засаглал. Энэ бүх чиглэлээр гарч байгаа аливаа өөрчлөлт гэх юм бол өөрөө энэ Их Хурлаас гарч байгаа шийдвэр, Их Хурлаас гарч байгаа бодлогын үр дүн гэж хэлэх ёстой. Дээр нь хэний гавъяа вэ гэвэл энэ салбарт ажиллаж байгаа тэр бүтээлч хамт олны ажлын үр дүн гэдгийг шууд хүлээн зөвшөөрөх ёстой юм. 

Гуравхан жишээ хэлье. Энэ салбарт өнөөдөр хүний хөгжлийн гол асуудал, цалин тэтгэвэр, тэтгэмж нэмэгдсэн үү нэмэгдсэн. Тэтгэврийн зөрүүтэй нь хамт шийдвэрлэж чадсан. Энэ бол Их Хурлаас гарсан хуулийн үр дүн. Дээр нь энхийг сахиулах, гадаад харилцаа, энэ батлан хамгаалах салбарын энэ чиглэл дээр томоохон ахиц гарсан уу, гарсан. Энэ бол бас энхийг дэмжих ажиллагааны талаар томоохон хуулийг шинэчилж гаргасан. Их Хурлаас гарсан томоохон бодлого хэрэгжсэний үр дүн. 

Дээр нь энэ салбарт төсөв, хөрөнгө оруулалт нэмэгдэж чадсан уу гэвэл төсөв бол бараг гурав гаруй дахин нэмэгдсэн. Гурван жилийн дотор хөрөнгө оруулалт 13 дахин нэмэгдсэн. Энэ бол эргээд энэ Их Хурлын бодлого, төсвийг баталж өгч байгаа, Их Хурлаас хэрэгжүүлж байгаа бодлогын үр дүн. Энэ талаас асуудлыг харж ярих нь зүйтэй байх аа гэж бодож байгаа юм. Баярлалаа. 

Д.Дэмбэрэл: - Х.Баттулга сайд. 

Х.Баттулга: - За энэ манай яаман дээр яг тийм гурван ажил гэхээр их зовлонтой байгаа юм. Түрүүн би бас цухас дурдсан байгаа. Төмөр зам бол сүүлийн бараг 40 жилд байгаагүй ачаагаа тээвэрлэсэн байгаа. Транзит тээврийг оруулахгүйгээр. 

За орон сууцны хувьд бол би түрүүн хэлсэн байж байгаа. 33 мянган айлын орон сууц ашиглалтад орсон байгаа. Автозамын хувьд бол үндсэндээ 3 мянга орчим километр зам хөдөлгөөнд орсноос энэ жилд, зөвхөн 2011 онд гэхэд 1800 километр хатуу хучилттай зам ашиглалтад орсон. Үлдсэн 1200 нь энэ жилдээ ингээд ашиглалтад орох байх аа гэж бодож байгаа юм. 

За ямар ч байсан энэ дэд бүтэцтэй холбоотой хөгжлийн программыг сүүлийн бараг 40 жилд байхгүй дэд бүтцийн хөгжлийн программыг Их Хурлаар батлуулсан гэж байгаа юм. Энэний цаасны ажлууд бол хийгдчихсэн. Төмөр зам дээр бол 1100 километр төмөр замын трасс, геологи, гидрогеологийн ажлууд нь хийгдчихсэн. Хөрс хуулалтын туршилтаар 250 километр зам одоо хийгдсэн байгаа. Мөн боловсруулах үйлдвэрийн эхний үйлдвэрүүдийн техник, эдийн засгийн үзүүлэлтүүд нь хийгдсэн. Энийг бол Сайншандын районд, одоо Сайншанд хотод байгуулъя гэдэг. 

Иргэний нисэхийн тал дээр бол маш их гомдол гардаг байсан. Тэр алслагдсан аймгуудын. Одоо Бээжин нисэх үнээр нисээд байна гэдгийг гуравдах эйрлайн компани оруулж ирж байж, нэлээн либералчлал явагдаж, одоо өртөг бол 50 хүртэл хувиар буурсан байгаа. Ийм л хэдэн ажлууд бол нэлээн сайн хийгдсэн. 

Орон сууцны хувьд бол хэлчихлээ, авто зам хэлчихлээ, төмөр зам хэлчихлээ, эйрлайны хувьд бол ийм байгаа. Сайншанд боловсруулах үйлдвэрийн техник, эдийн засгийн үндэслэлүүд нь хийгдээд явж байгаа. 

Тэгээд С.Батболд Ерөнхий сайдад хэлэхэд саяны ажлуудыг ер нь шинээр томилогдсон сайд нартайгаа бас. Манайхан нэг юм сайн ажиглагдсан. Юу вэ гэхээр ерөөсөө ийм том ажлууд руу орж үзээгүй учраас зүрх зориг дутсан юм уу, эсвэл нэг тийм юм болсон юм шиг байгаа юм. Энийг үргэлжлүүлж яваарай. Энэ ажлуудаа хийх гэж бид нар чинь Хөгжлийн банкийг байгуулсан. Хөгжлийн банк дээрээ Ерөнхий сайд нэг онцгойлон анхаараарай гэж би бас танд урьд нь хэлж байсан. Одоо ч гэсэн дахиж хэлье. Тэнд байгаа тэр хүмүүсийг одоо чадвартай. Гадна чадвартай залуучууд асар их байна шүү дээ. Ийм улс төрийн хэлбэрээр ингээд шахаад тавьчихаар үнэхээр тэнд ажил явахгүй. Үг үсгийн алдаанаас эхлээд. Ийм байна. Энэ дээрээ анхаарч ажиллаарай. Монгол Улсын хөгжилтэй холбоотой юм шүү гэж бас захия гэж хэлье. 

Д.Дэмбэрэл: - С.Ламбаа сайд. 

С.Ламбаа: - За нэгдүгээрт эрх зүйн шинэчлэлийг маш сайн хийсэн. Та бүхнийхээ буянаар. 8 хууль өргөн барьснаас би түрүүн хэлсэн. Эрүүл мэндийн үндсэн хуулийг өөрчилж чадсан. Эрүүл мэндийн тухай хуулийг шинэчилснээрээ бид эрүүл мэндийн тогтолцоо, нийгмийн эрүүл мэндийн бодлогыг анх удаа одоо тэргүүн зэрэгт тавьж ингэж хуульчилж өгсөн. Эм эмнэлгийн хэрэгслийн тухай хуулийг батлуулснаараа энэ эмийн хяналтын албыг бие даасан байгууллага болгож хувиргах энэ нөхцөлийг бүрдүүлсэн. 

Эрүүл мэндийн шинэчлэлийн энэ нэг эрх зүйн шинэчлэл бол Монгол Улсад өнөөдөр энэ арван хэдэн хуулийг шинэчилж оруулснаараа хамтарсан Засгийн газар бол үнэхээр 1996 оны үед батлагдсан бүх хуулиудыг шинэчлэх энэ үндэсний бодлого хэрэгжсэн гэж ингэж хэлж болно. Засгийн газар бол Эрүүл мэндийн сайдын тушаалаар 30 гаруй үндэсний хөтөлбөр, стратегийг батлуулж чадсан. 260 гаруй стандартыг шинээр мөрдүүлсэн. Энэ бол эрх зүйн шинэчлэлийн хамгийн том бодлого гэж ингэж болно. 

Хоёрдугаарт том ажил бол миний одоо эдийн засагч хүнийхээ хувьд хийж чадсан ажил бол энэ 3 жил, 4 жилийн хугацаанд 30 жилд байгаагүй бүтээн байгуулалтыг энэ салбарт эхлүүлж чадсан. Үндэсний оношлогооны төв баригдаж байна. Баригдах гэж байна. Зээлийн хөрөнгөөр. Сэтгэцийн эрүүл мэндийн төв, Хавдар, I, III эмнэлэг бүгдийг нь одоо өргөтгөлүүд хийгдэж байна. Аймгуудын төрөх 50 ортой эмнэлгүүд баригдаж байна. Аймгуудад хавдар, сүрьеэгийн, халдварт сүрьеэгийн 30 ортой эмнэлгүүд баригдаж байна. Эх нялхсын салбарт 300 ортой эх, хүүхдийн эрүүл мэндийн төв хүртэл баригдаж байна. I, III амаржих газар 150 ортойгоор шинээр баригдаж байна. Энэ бол 30 жил хийгээгүй том бүтээн байгуулалтын ажил эрүүл мэндийн салбарт эхлүүлж чадсан. Энэ бол та бүхний бас хамтын, миний оруулж ирсэн, Засгийн газрын оруулж ирсэн бодлогыг тууштай дэмжиж өгсний үр дүн гэж ингэж үзэж байгаа шүү. Хэдэн жилийн дараа бол энэ том үр дүн авчирна гэж бодож байгаа. Тоног төхөөрөмжийн шинэчлэл маш сайн хийгдэж байгаа. 

Гуравдугаар шинэчлэлийн асуудал бол боловсон хүчний нөөцийн бодлогын асуудал байгаа. Анх удаа ер нь бол одоо мянга гаруй хүн гадаадад мэргэжил дээшлүүлэх сургалтад явна гэдэг бол энэ салбарт хийгдсэн хамгийн том ажил гэж манай салбарынхан хэлж байгаа. Тэрний үр дүнд өнөөдөр бид элэг шилжүүлэн суулгах мэс засал хүртэл хийсэн. Элэг шилжүүлэн суулгах мэс засал бол Монгол Улсыг анагаахын шинжлэх ухааны хувьд дэвшилд бүртгэж авч байгаа хамгийн том үзүүлэлт. Одоо бид ясны чөмөг шилжүүлчих юм бол дахиад бүртгэгдэнэ. Дахиад бид нойр булчирхай шилжүүлчих юм бол энэ бол төгс эмчилгээнийх нь эцсийн арга шүү дээ. Эрүүл мэндийн шинжлэх ухааны ололт бол энд л байгаа. 

Би зүгээр эдийн засгийн шинэчлэлийн хувьд харамсаж байгаа юм бол байгаа. Энэ шинэчлэлийн бодлогыг хийхэд манай Их Хурал дээр Иргэний эрүүл мэндийн даатгалын хуулийг жил гаруй болж байхад баталж өгөөгүй явдал бол энэ шинэчлэлийн бодлогыг хийхэд маш том саад учруулсан. Иргэний эрүүл мэндийн даатгал гэдэг бол энэ эрүүл мэндийн салбарын шинэчлэлийн бодлогын гол цөм нь байгаа юм шүү дээ. Тэгээд энэ хуулийг өргөн барьчихаад одоо 2 жил болох гэж байхад одоо батлаагүй байна гэдэг бол үнэхээр би харамсдаг юм. Тийм учраас энэ гурван ажлын хүрээнд хийсэн ажил бол би Их Хурал, Засгийн газрын хамтын бүтээл гэж ингэж үзэж байгаа шүү. 

Д.Дэмбэрэл: - За цагаа сунгачихъя. Энэ ажлаа дуусгахаар. С.Баярцогт сайд. 

С.Баярцогт: - З.Энхболд гишүүний асуултад хариулъя. Хамтарсан Засгийн газрыг олонхи цөөнхтэй байхдаа байгуулж болно, болохгүй гээд олон гишүүд ярьж байна. Дэлхий дээр хоёрхон төрлөөр л байгуулдаг юм. Нэгдүгээрт нь, аль нэг нам нь олонхи болоогүй нөхцөлд байгуулдаг. Эсвэл тухайн улс орны өмнө улс төрийн, эдийн засгийн чухал асуудлууд байдаг. Эсвэл дайнтай, эсвэл хямралтай энэ үед байгуулдаг юм. Одоо дэлхийн 240 гаруй орны 80-д нь хамтарсан Засгийн газар ажиллаж байгаа юм. Бид нар тийм хүнээс гажууд, хууль бус тийм юм хийчихсэн юм ерөөсөө байхгүй. Үндсэн хуулиар энэ заалт байгаа. 39.2-ыг та унш аа. Үндсэн хуулиа уншаагүй байж яриад байх хэрэггүй ээ. 

Энд гурван зүйлийг хэлье гэж бодож байна. Үнэхээр хамтарсан учраас бид нар юунд хүрч чадсан бэ гээд. Нэгдүгээрт, дэлхий нийтийг хамарсан эдийн засгийн хямралаас маш богино хугацаанд гарч чадсан. Олон Улсын Валютын Сангийн хөтөлбөрийг урьд нь 4 удаа оролдоод хэрэгжүүлж чадаагүй. Ингээд 5 дахь хөтөлбөрийг амжилттай хэрэгжүүлсэн. Энэ зөвхөн Ази, Номхон далайн улс орнуудын хувьд Монгол Улс анх удаа хэрэгжүүлсэн ийм улс болж байгаа. Дэлхий нийтийн хувьд Монголын нэр хүнд өссөн. Бага орлоготой орноос дундаж орлоготой орон болсон. Монгол Улсын зээлжих зэрэглэл нэмэгдсэн. Олон улсын төсвийн ил тод байгууллагын 100 онооноос 60 оноо авч манайх өндөр хөгжилтэй орнуудын жагсаалтад орсон. Манай зээлжих зэрэглэлийг тогтоодог Pitch, Standard & Poor’s бүгдээрээ манай зэрэглэлийг ахиулсан. 

За дөнгөж хэдхэн хоногийн өмнө Америкийн Heritage Foundation, Wall Street Journal хоёрын шалгаруулдаг эдийн засгийн эрх чөлөөнийхөө индексээр хамгийн их ахиц гаргасан 10 улсын нэгээр манайх шалгарсан байгаа. Манайх дэлхийн дунджаас 2 пунктээр, Ази, Номхон далайн улсуудын дунджаас 4 пунктээр илүү байгаа. Бид хоёр хөршөөсөө хол тасархай байгаа. Монгол бизнес хийх боломж бол хамгийн тааламжтай болсон гэж дүгнэж байгаа. Энэ жилийн Economics сэтгүүлийн сүүлийн дугаарт хамгийн өндөр өсөлттэй улс гэдэг жагсаалтад манайх 2 дугаар байранд явж байгаа. Макаогийн дараа. За ийм зүйлүүдийг нэгдүгээрт хэлэх гэсэн юм. 

Хоёрдугаарт нь, энэ парламент, энэ хамтарсан Засгийн газар зарлагын реформыг хийж чадсан. Төсвийн тогтвортой байдлын хуулийг баталсан. Төсвийн шинэ хуулийг баталсан. Худалдан авалтын хуулийг баталсан. Орон нутгийн эрх мэдлийг шилжүүлсэн, нэмэгдүүлсэн. 

Гуравдугаар том зүйл нь бол гурван Их Хурал, таван Засгийн газар дамжигдаж яригдсан Оюу Толгой төслийг амжилттай эхлүүлсэн. Ийм гурван зүйлийг хэлэхийг хүсч байна. Баярлалаа. 

Д.Дэмбэрэл: - Баярлалаа. Батжаргалын Батбаяр асуултаа тавъя. 

Б.Батбаяр: - Би бол ерөнхийд нь энэ хамтраад алдаж оносон юм байгаа л байх. Тэрийг бол үгүйсгэхгүй. Тэгэхдээ алдсанаасаа оносон нь их болов уу гэж ингэж бодогдож байна. Оносон нь их болов уу гэж ингэж бодогдож байна. Хамгийн гол нь тэр л дээ. Тэгээд энэ хамтарсны хариуцлагыг байна шүү дээ энэ хэдэн сайд нар дээр ч юм уу, эсвэл энэ Засгийн газар дээр ч юм уу 100 хувь үүрүүлнэ гэсэн асуудал байхгүй шүү дээ. Та бид бүгдээрээ яриад л хамтрахыг нь зөвшөөрөөд. Намаараа ярьсан. Хоёр нам хоёулаа шийдсэн. Улсын Их Хурлаар ороод шийдсэн. Тэгээд одоо өнөөдөр хамтарсан нь харамсалтай байлаа гэж ярих бол бас жаахан тиймхэн л надад бодогдож байна. 

Яах вэ алдсан юм байж болно. Би тэрийг үгүйсгэхгүй. Гэхдээ оносон юм бас байна шүү. Бүгдийг харлуулж болохгүй гэж би хэлмээр байна. Монголд хэрэгтэй гэж бид шийдсэн учраас л бид хамтарсан юм шүү дээ. Ерөөсөө утга учир маань энэ шүү дээ. 20 жилийн өмнө бид нар ардчилсан хувьсгалыг хийснээр бид өнөөдөр тэр үр дүнг нь хүмүүс амсаад явж байгаа шүү дээ. Тэр бүгдийг тооцох юм бол энд барахгүй. Хичнээн хөгжил дэвшлийн замд орсон гэдгийг ойлгож л байгаа. Магадгүй энэ хамтарсан маань 10 жилийн дараа үр ашгаа өгөхийг хэн ч байг гэхгүй шүү дээ. Бидний үр хүүхдүүд. Хамтарч болдог юм байна гэдгийг бид харуулчихлаа шүү дээ ямар ч байсан. Хамтраад үр дүнд хүрдэг юм байна гэдгийг бид харуулж байна. Ямар ч байсан болдог юм байна гэдгийг харуулна гэдэг чинь том амжилт шүү. Хоёр том хүчин хамтраад ингээд шаардлага байсан учраас хамтраад ингээд явсан нь зөв байж гэдгийг үр хүүхэддээ, ирээдүйдээ харуулна гэдэг бол том үр дүн гэж нэгдүгээрт үзэж байгаа. 

Хоёрдугаарт, юу гэхээр зэрэг энд хамтарснаар зөндөө юм олсон шүү дээ ний нуугүй хэлэхэд. Зөвхөн GDP гэж. Нэг хүнд ногдох дотоодын нийт бүтээгдэхүүний үйлдвэрлэл чинь 2008 оноосоо 2 гаруй дахин өсчихөөд байна шүү дээ. 3 жилийн хугацаанд. Энэ чинь амжилт биш гэж үү. Энийг яагаад ярьдаггүй юм бэ. Тэр чинь юу гэсэн үг вэ гэхээр хөдөө аж ахуй, аж үйлдвэрлэл, газар тариалан. Тэнд олсон амжилтын чинь үр дүн шүү дээ. Өөрөөр хэлбэл юу гэсэн үг вэ гэхээр 2008 онд 1 төгрөгийн бүтээгдэхүүн үйлдвэрлэж байсан бол одоо 2 төгрөг 50 мөнгөний бүтээгдэхүүн үйлдвэрлээд байна гэдэг чинь өөрөө амжилт. Би энийг хэлмээр байна. 

Тэгэхээр юу вэ гэхээр зэрэг бид нар бол нэг зүйлийг ойлгохгүй байна уу даа гэж би бодож байна. Түрүүн Энхболд дарга хэлж байна лээ. Төрийн байгуулалтын байнгын хороон дээр. Сонгууль ойртжээ гэж. Сонгууль бол нэг л удаа болно. Ганц л удаа болно. 4 жилд нэг удаа. Сонгуульд зориулж юм ярьж болохгүй шүү. Сонгуульд зориулж ерөөсөө ярьсан юм бүхэн өнөөдөр хүмүүс ойлгодог болсон шүү. Энийг анхаараачээ гэж би та бүхэнд хэлж байна. Газар сайгүй л хэрүүл маргаан байна шүү дээ энэ чинь. Их Хуралд ч. Гадаа ч. Үгүй энийгээ болъё л доо та минь. Энэ чинь хэнд хэрэгтэй юм бэ. Лав Монголд хэрэггүй гэж би бодож байгаа. Монголд хэрэггүй. 

Д.Дэмбэрэл: - За санал хэллээ. Тийм ээ. За баярлалаа. Нямжавын Батбаяр. За байхгүй байна. Б.Бат-Эрдэнэ. Байна шүү дээ. 

Б.Бат-Эрдэнэ: - Тэгэхээр зэрэг би бас нэг юм асуухгүй бол болохгүй ээ. Энэ чинь бол нэлээн асуудлууд гарчихсан байдаг. Ер нь бол энэ хамтарсан Засгийн газар байгуулахыг одоо эсрэг байр суурьтай байсан ийм хүмүүсийн нэг учраас би бас одоо өнөөдөр өө их сайхан зөв зүйтэй, үр дүнтэй ажил болчихлоо гэж хэлж чадахгүй байгаа юм аа. Тэгээд тухайн үед бас надтай адилхан бодолтой, байр сууриа илэрхийлж байсан хүмүүс байсан л даа. Тэгээд энэ хугацаанд яах вэ олсон ололт байгаа хэдий ч бид бас энэ бодож байсан. Ингээд 3 жил гаруйн дараа үнэхээр одоо тийм зүйлүүд гарч л байна л даа. Дөнгөж сая жишээлэх юм бол манай Л.Гансүх сайд хэлж байна. Бид одоо энэ урт нэртэй гэж нэрлэгддэг гол мөрнийхөө эхийг хамгаалах, энэ ойн сангаа хамгаалах энэ хуулийг одоо хэрэгжүүлж эхэлсэн явдал бол одоо хамтарсан Засгийн газрын их том үр дүн байлаа гэж ингэж хэлж байгаа байхгүй юу. Энэ чинь юу гэсэн үг вэ энэ чинь 2009 оны 7 сарын 16-нд баталсан маш тодорхой, 5 сарын дотор энэ хуулийн хэрэгжилтийг бүрэн хэмжээнд хангуулах ёстой ийм Их Хурлын хууль, шийдвэр гарчихаад байхад энийг бүр 3 жилийн дараа одоо дөнгөж хэрэгжүүлж эхлүүлсэн нь их том сайхан үр дүн байлаа гэж ингэж хэлэхээр. Ийм зүйл харагдаад байгаа юм л даа. Тэгэхээр энэ чинь биш байсан нь тодорхой л батлагдаад байгаа зүйл шүү дээ. 

За Оюу Толгойтой одоо бүр амаа чилтэл ярьсан улсуудын нэг. Оюу Толгой одоо хөрөнгө оруулалтын гэрээ бол энэ 2007 оны Миеэгомбын Энхболдын Засгийн газрын үед энэ гэрээний төсөл орж ирж байсан. Тэгээд бид нар чинь энийг чинь ингээд гэрээг бол бүр ингээд зүйл заалтаар нь хараад байхад энэ гэрээний тэр 2007 оны гэрээний нөхцөлөөс бүр хэд хэдэн алхам ухарчихсан ийм гэрээний төслийг одоо оруулж ирээд батлуулаад, тэгээд одоо өнөөдөр ямар байдалтай байгаа билээ. Тэгээд тэрийгээ магтан дуулаад ингээд яваад байгаа байхгүй юу. 

Одоо өнөөдөр энэ нийгэмд бий болчихсон асуудлуудыг хар л даа. Одоо ажилгүйдэл. Түрүүн Ц.Даваасүрэн гишүүн хэлж байсан. Одоо 35-аас 40 рүү хүрчихээд явж байна гэж. Энэ нийгмийн тэгш шударга, баялгийн энэ хуваарилалтын тухай асуудал, энэ хүмүүсийн нийгэмд энэ баян хоосны ялгааны тухай асуудал. Энэ чинь ерөөсөө хоёр туйл руугаа яваад байгаа байхгүй юу. Тэгээд одоо сая С.Баярцогт сайд би буруу дуулсан уу, үгүй юу. Ерөөсөө Монгол Улс бол бүр үсрэнгүй хөгжилтэй, хөгжингүй улс орны зэрэглэлд орчихлоо гэж ингэж ярих шиг болох юм. Өнөөдөр ингэж ярих юм бол энэ шиг алд дэлэм зөрүүтэй ийм зүйл байхгүй шүү дээ. Энэ бүхэн дээр одоо юу гэж үзэж байгаа юм бэ? 

Одоо энэ чинь бол яг энэ хамтарсан, одоо хамтран ажиллах гэрээгээр бол энэ чинь ерөөсөө 2008 оны сонгуульд оролцсон мөрийн хөтөлбөрийн зорилтуудыг хэрэгжүүлэх, улс төрийн тогтвортой тааламжтай нөхцөлийг бүрдүүлэх шаардлагын үүднээс бид нар хамтарч байгаа гэж ингэж ярьж байгаа. Гэтэл чинь одоо ингээд за Н.Алтанхуяг дарга ч одоо тухайн үедээ хэвлэл мэдээллүүдээр өгч байхад энэ олонхи болсон нам бид нарыг хөөж гаргаагүй тохиолдолд ерөөсөө хэзээ одоо эндээс гарахгүй гэж ингэж ярьж байсан. Одоо тэгээд энэ чинь миний түрүүний хэлж байгаа энэ 2008 оноос хойш сонгуулийн мөрийн хөтөлбөр дээр уялдуулсан хоёр намын энэ Засгийн газрын мөрийн хөтөлбөр бүрэн хэрэгжүүлж дуусаагүй. Одоо 20, 30 хувь нь одоо хэрэгжилт хангалтгүй байгаа энэ үед ингээд орхиод гарч байдаг. Гэх мэтчилэнгээр ингээд ийм ойлгомжгүй асуудлууд үлдээд байна л даа. Тэгээд тийм учраас энэ чинь улс орны эрх ашиг гэж том юм байх ёстой гэж ингэж л ойлгогдоод байгаа ийм зүйл шүү дээ. 

Тэгээд тийм учраас одоо ингээд энэ дээр чинь хэрэгжээгүй энэ хамтарсан гэрээг чинь ингээд аваад үзэхээр зэрэг энэ дээр хэрэгжээгүй. Одоо жишээлэх юм бол байна шүү дээ шинэ үйлдвэрлэлтийн бодлого гэхэд ерөөсөө ноль. Одоо боловсруулах үйлдвэр, одоо энэ тухай асуудал бол ерөөсөө юу ч байхгүй. Одоо хэдэн Улсын Их Хурлын гишүүд санаачлаад нэг.../минут дуусав/

Д.Дэмбэрэл: - За тодотгоод. Гүйцээчих үү? За хариулъя. За Н.Алтанхуяг сайд. 

Н.Алтанхуяг: - Надад ч нэг их хариулаад байх юм алга байна шүү дээ, Б.Бат-Эрдэнэ гишүүн. Энэ бусад нь хариулах байх. Та өөрөө зөрчилтэй л юм ярьчихлаа даа. Энэ хамтарсан Засгийг анхнаасаа эсэргүүцсэн нөхдүүдийн нэг байгаа юм гэсэн мөртлөө одоо тэгээд та нар гарч яах юм бэ. 20.0 хувийг хэнээр хийлгэх гэж байгаа юм гээд ийм л хоорондоо зөрчилтэй л юм байна. Анхныхаа байр суурин дээр байгаад л алгаа ташчихгүй юу. 5 сар, үлдсэн хугацаанд бас гарчихаж байгаа юм. Яамай гээд дуусгачихгүй юу даа. 

Д.Дэмбэрэл: - Өөр хариулах хүн байна уу? Сайдуудаас. За С.Баярцогт. 

С.Баярцогт: - Б.Бат-Эрдэнэ гишүүний асуултад хариулъя. Б.Бат-Эрдэнэ гишүүн миний хэлж байсан зүйлийг буруу сонссон байна. Монгол Улс бага орлоготой орноос бага дунд орлоготой орон болсон. 2011 онд. Энэ бол бид нар өөрөө өөрсдийгөө үнэлж байгаа юм биш. Дэлхийн банк, Олон Улсын Валютын Сан үнэлж байгаа ийм зүйл. Өмнө нь бид нар зөвхөн хөнгөлөлттэй зээл, тусламж авдаг байсан. Одоо бол их хэмжээний арилжааны зээл авч болно энэ улс. Яагаад гэвэл эдийн засаг нь үнэхээр өссөн байна. 

Одоо дэлхийн бүх үзүүлэлт дээр. Одоо Экономист гээд долоо хоног болгон гардаг хамгийн мундаг сэтгүүл дээр Монголын тухай статъя дандаа гарч байгаа. Өнөөдөр хамгийн сүүлийн статъя гарсан байна. Оюу Толгойтой холбоотой статъя гарсан байна. Оюу Толгойг харьцуулсан судалгаагаар нь аваад үзэхэд дэлхийн дундаж практикаас Монголын энэ гэрээ бол хамгийн ашигтай, Засгийн газар талдаа хамгийн ашигтай гэрээ болсон гэдгийг бүх улсууд дээр хийж байгаа судалгаагаар гаргачихсан байгаа. Нийт ашгийнхаа 59 хувийг мөнгө гаргахгүйгээр авдаг. Авах авахдаа эхний жилүүддээ авдаг ийм төсөл хөтөлбөрийг хийж чадсан. Эхний 5 жилдээ авч байгаа ашгаараа дэлхийн дундаж практикаас 5 дахин их байгаа. Ийм гэрээ бол үнэхээр Монгол Улсад хамгийн ашигтай гэрээ болсон. Одоо Ботсвана Монгол хоёр бол хамгийн өндөр ашигтай гэрээ хийсэн улсаар гарч байгаа. Тэгэхдээ Монголыг бол хамгийн их ашгаа богино хугацаанд авдаг. Ботстваных бол ашгаа урт хугацаанд авдаг гэсэн ийм гэрээ хийгдсэн байгаа. 

Бид нар өөрсдийгөө муутгаж болно. Бид нар дэлхий нийтийн хэмжээнд байдаг үзүүлэлтүүдээрээ нэр нүүрээ авч гарч байгаа. Монголыг хүн тоож байна. Зөв явж байна. Зардлаа багасгаж байна. Төсөв нь ил тод байна. Дээрээс нь Америкийн, Европын улсуудын зээлжих зэрэглэлийг бууруулж байна шүү дээ. Энэ агентлагууд бүгдээрээ Монголыг тогтвортой урт хугацаандаа өсөлттэй, эерэг гэж үнэлж байна шүү дээ. Тэгж байхад энэ дотор нь сууж байгаа хүмүүс өөрсдийгөө харлуулах гээд яриад сууж байж зохихгүй ээ. 

Түрүүн Ц.Даваасүрэн гишүүний хэлж байсан тэр ядуурлын индексийг бол хоёр зөрүүтэй байгаа. Монголын статистикийн тоогоор тэрийг 39 гэж хэлээд байгаа юм. Дэлхийн банк өөрийнхөө гаргасан судалгаагаар 15 гэж хэлж байгаа юм. Энэ хоёр байгууллагын хоёулангийнх нь тайлбарыг сонсох хэрэгтэй. Өөртөө таалагдаж байгаа тэр тоогоо барьж яриад байх шаардлагагүй. Бодитой өсөлт гарсан ийм зүйлүүдийг бид ярьж хэлэх ёстой. Өөрсдөөрөө бахархах ёстой. Сайн зүйлийг хэлэх ёстой. Тэгж байж бид хөгжинө. За баярлалаа. 

Д.Дэмбэрэл: - Л.Гансүх сайд. 

Л.Гансүх: - Б.Бат-Эрдэнэ гишүүн бол 2009 онд хууль өргөн барихад тэр үеэс нь авахуулаад ямар процесс дундуур энэ Усны урсац бүрэлдэх, ойн сан бүхий, усан сан бүхий газарт ашигт малтмал ашиглуулахгүй байх тухай хуулийн явцыг одоо манай гишүүд мэдэж байгаа. Тэгээд яг л нэг ийм юм аа ярьдаг байхгүй юу. Одоо тэгээд сонгууль ойртоод бүр тэрийгээ дахиж шинээр яриулах гээд байгаа юм уу. Одоо ойлгохгүй байна. Тэгэхээр зүгээр хоёр жишээ хэлье, Б.Бат-Эрдэн гишүүн ээ. 

Та өөрөө мэдэж байгаа. Өвөл 3 сараас авахуулаад 7 сар хүртэл улсын хэмжээгээр 500 гаруй хүн ажиллаад. Тэгээд бараг 700 гаруй сая төгрөгийг байгаль орчинд, зөвхөн энэ бүсийн хилийн зааг тогтоохыг тулд гаргаж ирсэн ийм тохиолдол байхгүй шүү. Байгаль орчны салбарт мөнгө өгөхдөө бүр энэ Засгийн газрын сангаас байгаль орчны санд ийм их мөнгө өгч байсан түүх байхгүй. Манай Засгийн газар бол үнэхээр энэ дээр маш тийм хатуу байсан. Бид нар бол энэ дээр ёстой. Нөгөө хууль нь өөрөө маш богино драптаар бичигдсэн ч гэсэн хийх ажил нь аугаа байсан шүү. Тэр 254 лицензийн ордын үнэлгээг хийнэ гэдэг бол манай үнэлгээний эрхтэй 60 компани хувааж аваад 4 сар нүдээд дөнгөж газар дээрх юмнуудыг нь хийсэн шүү дээ. Тэгээд ингэхэд чинь тэрэнд дахиад үнэлгээний мөнгө гэхэд чинь дахиад 700 гаруй гаран. Ингээд 1 тэрбум 500, бараг дөрвөн зуун хэдэн сая төгрөг гаргаад ингэж энэ юмыг чинь хийж байгаа юм. Үнэхээр бид нар энэ уул уурхайн энэ салбарыг шинэ шатанд гаргая. Үнэхээр өнөөдөр мөнгөтэй болж байгаа үед байгаль орчин гэдгийг арай өөр түвшинд үзье гэдэг энэ зарчмын өөрчлөлтийг хийсэн. Үнэхээр энэ аугаа юм болсон. Энийг хийхийн төлөө Засгийн газар бол бололцоотой бүх боломжоороо ажилласан. Цаашид дараагийн юм бол амархан. 

Би тэгээд энийг дандаа хүмүүст хэлдэг юм нэг жишээгээр. Өнөөдөр ингээд Монголдоо алимны мод тариад монгол алим идье гэж байгаа юм. Бүгдээрээ оке гээд гар өргөдөг байхгүй юу. Тэгэхэд за монгол алим тарихад чинь жаахан шинэ тарина шүү, хэцүү шүү, зарим нь одоо 10 мод тарихад 5 нь ингэж магадгүй шүү. За тэгээд хамгийн хэцүү нь 5 жилийн дараа жимсээ өгнө шүү, тэгээд оке биз, оке гэж байгаа юм. Тэгээд хавар нь тарьчихаад намар нь шууд нэхээд эхэлдэг байхгүй юу. Жимсээ. Одоо Б.Бат-Эрдэнэ аварга бол яг. Би дандаа хэлдэг юм Б.Бат-Эрдэнэ аваргын энэ жишээ нь дээр. Тэгээд намар нь болонгуут үгүй 5 жилийн дараа шүү дээ аваргаа гэхээр үгүй ээ, намар л гарах ёстой гээд ингээд байдаг хүнийг одоо би юу гэж ойлгох юм. Одоо сүүлдээ ойлгохгүй байна. Баярлалаа. 

Д.Дэмбэрэл: -Л.Гүндалай гишүүн асуултаа тавъя. За Б.Бат-Эрдэнэ тодруулчихъя. 

Б.Бат-Эрдэнэ: - Н.Алтанхуяг дарга аа. Та намайг зөрчилтэй юм яриад гэж. Би таны тэр зөрчилтэй байр суурийг чинь л би хэлсэн юм шүү дээ. Л.Гансүх ээ, чи тэгж ярьж болохгүй шүү. Л.Гансүх ээ чи бид хоёр байна шүү дээ Монголын Үндэсний телевизийн нэвтрүүлэгт шууд орж сууж байгаад чи ингээд худлаа яриад байдаг юм гээд л намайг тэгдэг хүн шүү дээ. Ерөөсөө тэс хөндлөн гөрдөг. Энэ чинь гөрдсөн хүн сөөм хариугүй гэж Монголын ард түмэн ярьдаг. Чамд ерөөсөө би сөөм хариу хэлж чаддаггүй байхгүй юу. Гэтэл тэр чинь яаж батлагдсан, энэ хэвлэл мэдээллийнхэн яваад яг одоо тэр зогсоосон гээд байсан алтны ордууд чинь зогсоогүй гэдгийг чинь тодорхой харуулсан шүү дээ. Тийм учраас наад энэ хуулийнхаа юуг би чамаас асуугаад байгаа шүү дээ. Яг үр дүнд хүргээд одоо энийг нь гаргаж өгөөчээ. Энэ хамтарсан Засгийн газрын чинь хамтарч ажиллах гэрээн дээр чинь маш тодорхой тусгасан нэг зорилт шүү дээ. 

Д.Дэмбэрэл: - За баярлалаа. Л.Гүндалай. 

Л.Гүндалай: - Тэгэхээр юм үнэнээрээ байсан нь дээр байх аа даа. Нэгэнт одоо эргээд энэ олон талаас нь ярьж байгаа үед. Ардчилсан намыг Засгийн газарт орооч гэж гуйсан шүү дээ. Тийм биз дээ. Гуйгаа биз дээ. Та нар олонхи, Засгийн газраа өөрсдөө аваад явах бүрэн боломжтой шүү дээ. Үндсэн хуулиар тэгж заасан шүү дээ. Үндсэн хуулиар олгосон эрхээ эдлэхгүй өөрсдөө гуйгаад тэгээд Засгийн газартаа оруулчихаад. Энэ чинь өгөөш тавьсан шүү дээ та нар өөрсдөө. Ардчилсан намд өгөөш тавьсан шүү дээ. Хортой алим идүүлэх гэсэн шүү дээ. Ардчилсан нам хоргүй талаас нь идэж байгаад хоронд нь хүрэхээр нь гараад явсан байхгүй юу. Үнэн шүү дээ. Яг үнэндээ зүгээр юмыг битгий буруугаар ярьж ингэж суултуурын гадуур шээж бай. Энэ одоо тухайн үеийн Монгол Ардын Хувьсгалт Намынхан тооцоо л бодсон шүү дээ. 

За сая 500 мянган төгрөгөө өгч чадах нь уу, чадахгүй нь уу. Нэгдүгээр асуудал. 

Хоёрдугаар асуудал. Энэ 7 сарын 1-ний цуст үйл явдлыг яаж дарах вэ. 

Гуравдугаар асуудал. Оюу Толгойгоо яаж нэг өөрсдөдөө ашигтайгаар шийдчих вэ. 

Дөрөвдүгээр асуудал. Тавантолгойгоо яаж хийх вэ. Энийгээ хийхийн тулд Ардчилсан намыг чимээгүйхэн байлгаад хамтран ингэж орсон нэр үзүүлье гэсэн шүү дээ. Тэгээд л энэ операциа хэрэгжүүлээд явж байхад нь Ардчилсан нам дундаас нь гарлаа шүү дээ. Үнэндээ ийм шүү дээ. Танай хортой алимыг арай л бүгдийг нь идчихсэнгүй. 

Бас нэг зүйл. Хамтарсан гэж яриад байгааг би эсэргүүцэж байгаа юм шүү. Анх хамтаръя гэж ярьсан. Хамтарна гэдэг чинь 50, 50 хувийг хэлдэг юм. Ерөнхий сайд нь хоёр хоёр жилээр ээлжлэхийг хэлнэ. Сайд нараа тэнцүү хувааж авахыг хэлнэ. Агентлагаа тэнцүү хуваагаад. Яг ингээд үүрэг эрхээ тэнцүүлж авахыг хамтрах гэдэг юм шүү. Түүнээс биш Ардчилсан намд 6 сайд өгчихөөд, хатавчинд суулгаад. Тийм үү. Шавхруу өгчихөөд. Тэгээд дараа нь хариуцлагыг хамтарч үүрнэ. Тийм үү. Өөрсдөө цаагуураа Оюу Толгой, Тавантолгойгоо хийнэ. Тийм ээ. Сонгуульд хариуцлагыг нь үүрүүлнэ гэж байгаа бол. Тийм ээ. Танай хортой алим байсан байхгүй юу тэр чинь. Тэрийг чинь идээгүй за. Энийг чинь ингээд гарч байгаа Ардчилсан нам. За юу. Үнэн юм үнэнээрээ л байх хэрэгтэй. За. 

Хоёрдугаарт, одоо ингээд ажил сайн хийлээ, сайн хийлээ л гэж байгаа юм. Тэгж яриад л байна. Амьдрал дээр очоод хараарай. Улаанбаатарын утаа арилсан уу, арилаагүй юу. Тийм. Ард түмний амьдрал сайжирсан уу, сайжраагүй юу. Очоод үз л дээ. Тийм. Энэ бензин тосны үнэ юу болж байна. Тийм ээ. Энийгээ төр зохицуулж чадаж байгаа юм уу, чадахгүй байгаа юм уу. Хийж чадаж байгаа юм уу, чадахгүй байгаа юм уу. Төрийн бодлогын үр дүн ард түмний амьдралаар хэмжигдэнэ шүү. Энд хэн сайн хийсэн. Би тийм сайн хийсэн, ийм сайн хийсэн гэж яриад байх шаардлага ч байхгүй. Ер нь нэг зүйлийг хэлчихье. Одоо дэлхий улс орнууд бүгдээрээ л хамтардаг, ингэдэг тэгдэг гэж худлаа ярихаа боль. Тэгж суултуурын гадуур шээхээ больцгоо нөхөд өө. Ялсан тал нь Засгийн газраа байгуулаад, ялагдсан тал нь үүрэг хариуцлагыг нь хүлээлгүүлээд хянаад явдаг юм. Хэрвээ ялагдсан тал нь тийм үү, хянаж чадахгүй, саад тотгор болох юм бол ард түмэн нүдтэй, чихтэй, ухаантай, хардаг юм. Энэ ард түмний төлөө байгаа улс төрийн хүчин үү, үгүй юу гэдгийг. Тийм учраас эрх барьж байгаа Засгийн газрын, оруулж ирж байгаа сайн сайхан зөв зүйтэй бодлого болгоныг тэр сөрөг хүчин нь дэмжих ёстой байдаг юм. Ардчилсан улс орнууд тэгж явдаг юм. Түүнээс биш одоо юу гэдэг юм хамтарч ороогүй л бол саад болдог тийм юм байхгүй. Монголын ард түмэн харж байгаа. Юу хийх гээд байхад нь юу саад болж байгааг нь. Тийм учраас хамтраагүй байсан бол энэ асуудал шийдэгдэхгүй байсан гэж ярихаас ичих хэрэгтэй ер нь. Зүгээр ер нь хамтарч оруулж байгаа асуудал чинь яг үнэндээ хэлбэл танай хортой алим байсан шүү. Тийм. Энэ дээр хариу өгөөрэй ер нь бүгдээрээ. /минут дуусав/

Д.Дэмбэрэл: - За хариулъя. Ерөнхий сайд. 

С.Батболд: - Би товчхон хариулъя. Яах вэ тэгээд ардчилсан нийгэм учраас хүн болгон өөр өөрийн үзэл бодолтой, өөр өөрийн өнцгөөс хардаг учраас одоо Л.Гүндалай гишүүн өөрийнхөө бодлыг ярьж байна. Хүндэтгэж байна. Харин зүгээр нэг зүйл дээр санал нийлэхгүй байгаа юм. Улс орон дээр эдийн засгийн хөгжилд Оюу Толгой, Тавантолгойн асуудлыг шийдэх нь Ардын намд хэрэгтэй гэдэг асуудлыг бол би хүлээн зөвшөөрөхгүй. Энэ бол Монголын ард түмэнд хэрэгтэй зүйл гэж Ардчилсан нам хамтарсан гэж би ойлгож байгаа. Энийг ямар нэгэн алимтай зүйрлэх нь зохимжгүй байх. 

Өшөө хоёр юм нь дээр, юуг хэлчихлээ. 7 сарын 1-ний асуудлыг одоо яривал их юм ярих байх. Яагаад. Хэн. Юунаас эхэлсэн юм. Яачихав гээд. Тийм учраас энэ яриаг энд ярих нь өнөөдрийн юм биш байх. Яадаг ч байсан амгалан, улс орноо амгалан тайван, амьдралыг нь нэг урагшаа явуулах нь энэ улс төрчдийн үүрэг байгаа. Алдаа оноогоо, тэрийг шалгадаг, тэрийг дүгнэдэг хууль цааз, шүүх, одоо юу байдаг юм. Дээр нь энэ юу бол байж байгаа, дүрэм байж байгаа. Тэрүүгээрээ явах байх. Зүгээр энэ зарчмыг бол тэгж ойлголцож хийсэн гэж бодож байгаа. Энэ бүгдийг Ардын нам за сонгуульд ялсан энэ ялалтаа ганцаараа аваад, харамлаад, ингээд явцуураад энэ асуудлуудыг шийдье гэдгээрээ биш. Ер нь энэ том асуудлуудад бид энэ үндэсний зөвшилцөл хэрэгтэй, ийм цаг нөхцөл бүрдсэн байна гэж үзсэн. Аль аль намд нь, ардын нам дотор ч тэр, ардчилсан нам дотор ч тэр, түрүүн миний хамгийн түрүүн хэлсэн өөрсдийнхөө өнцгөөс энэ бол буруу байх гэж үзсэн нөхдүүд ч бий. Энэ бол ингэх нь зүйтэй гэж үзсэн нөхдүүд ч байгаа. Өнөөдөр ч байгаа, өмнө ч байсан. Харин энд ардчилсан нэг зарчим аль аль намд нь үйлчилсэн гэж бодож байна. Энэ бол ардчиллын зарчим. Олонхиороо асуудлыг шийддэг зарчим байгаа. Ингээд олонхийнхоо шийдсэн зарчмыг хүндэтгээд ардчиллынхаа үнэт зүйл болсон нийтийн эрх ашгийг өмнө нь тавиад олонхиороо шийдсэн асуудлыг бусад нь өөрсдийнхөө өнцгөөс тайлбарласан хэдий ч гэсэн мөрдөж дагаж явдаг энэ зарчмын дагуу л өнөөдөр энэ асуудал дээр ирсэн байгаа. 

Тийм учраас энийг бол дахиад хэлье. Гишүүд, нийгэм, намууд өөрсдийнхөө өнцөг дүгнэлтээ цаашдаа ч гэсэн хийгээд явах байх гэж бодож байна. 

Д.Дэмбэрэл: - Н.Алтанхуяг сайд. 

Н.Алтанхуяг: - Энэ нэг их асуулт болоод байх юм алга байна шүү дээ. Ямар ч байсан хортой ч бай, хоргүй ч бай алим идэх гэж хамтарсан засаг байгуулагдаагүй. Тийм алим өнөөдрийг хүртэл тааралдаагүй. Ер нь бол хамтраад ажлууд хийе гэсэн. Тэр ажлынхаа гол ноён нуруу, дүн нурууг нь хийж чадсан. 

Д.Дэмбэрэл: - За баярлалаа. За яах гэж байна. Л.Гүндалай гишүүн нэмээд асуучихъя. 

Л.Гүндалай: - Тэгэхээр ер нь олонхи хариуцлага хүлээх хэрэгтэй. Энэ Улсын Их Хурал. Энэ Засгийн газар сайн ажилласан бол энэ Их Хурал сайн ажилласан гэсэн үг. Муу ажилласан бол энэ Их Хурал муу гэсэн үг. Их Хурлын олонхи ийм байна. Их Хурлын дарга хаанахын хүн юм бэ, хэний хүн юм бэ, аль намын хүн юм бэ. Тийм үү. Монгол Улсын төрийн эрх барих дээд байгууллага бол Монгол Улсын Их Хурал. Их Хурал 45 гишүүнтэй Монгол Ардын Нам өнөөдөр энэ Засгийн газар муу ажилласан бол хариуцлага хүлээх хэрэгтэй. Ард түмний амьдрал ахуй сайн биш бол хариуцлага хүлээх хэрэгтэй. Олонхид хариуцлага хүлээлгэдэг дэлхий нийтийн жишиг байгаа. Парламентэт ёс гэдэг чинь олонхийн засаглалыг хэлдэг, цөөнхийн хяналтыг хэлдэг юм шүү. Цөөнхийг Засгийн газарт хамтарч биш, хатавчинд хавсарганд оруулчихаад хариуцлага хүлээлгэнэ гэж ярьж болохгүй шүү. Би энийг бүр хариуцлагатай хэлмээр байгаа юм. Гэнэтхэн хамтарч ирээд гээд яриад байгааг тийм ээ, та нар зүгээр хортой алимаа битгий тэгж яриарай. Тийм ээ. Нэгдүгээрт. 

Хоёрдугаарт, хамтраагүй шүү. Хавсарганд байсан шүү. Одоо гарч байгаа юм. 

Д.Дэмбэрэл: - Ш.Сайхансамбуу гишүүн. Алга байна. Гишүүд асуултаа асууж хариултаа авлаа. Үг хэлэх гишүүн байна уу? За алга байна. 

Гишүүд ээ, санал хураалт явуулна. Эрхэм гишүүд ээ, санал хураалтад бэлтгэе. Гишүүдийг оруулъя. Байгаа ирцдээ тохируулчихъя. За бэлэн үү. За чимээгүй байцгаа. 

За Байнгын хорооны саналаар санал хураалт явуулна. Эхлээд Норовын Алтанхуягийг Монгол Улсын Засгийн газрын гишүүн, Монгол Улсын Тэргүүн шадар сайдын үүрэгт ажлаас чөлөөлөх нь зүйтэй гэсэн саналыг дэмжье гэсэн Байнгын хорооны саналаар санал хураалт явуулж байна. 

42 гишүүн санал хураалтад оролцож, 36 гишүүн зөвшөөрч, 85.7 хувийн саналаар санал дэмжигдлээ. 

Сангажавын Баярцогтыг Монгол Улсын Засгийн газрын гишүүн, Сангийн сайдын үүрэгт ажлаас чөлөөлөх нь зүйтэй гэсэн Байнгын хорооны саналаар санал хураалт явуулж байна. 

44 гишүүн санал хураалтад оролцож, 39 гишүүн зөвшөөрч, 88.6 хувийн саналаар санал дэмжигдлээ. 

Лүймэдийн Гансүхийг Монгол Улсын Засгийн газрын гишүүн, Байгаль орчин, аялал жуулчлалын сайдын үүрэгт ажлаас чөлөөлөх нь зүйтэй гэсэн саналыг дэмжье. 

43 гишүүн санал хураалтад оролцож, 34 гишүүн зөвшөөрч, 79.1 хувийн саналаар энэ саналыг дэмжлээ. 

Лувсанвандангийн Болдыг Монгол Улсын Засгийн газрын гишүүн, Батлан хамгаалахын сайдын үүрэгт ажлаас чөлөөлөх нь зүйтэй гэсэн саналыг дэмжье гэсэн санал хураалт явуулъя. 

41 гишүүн санал хураалтад оролцож, 37 гишүүн зөвшөөрч, 90.2 хувийн саналаар санал дэмжигдлээ. 

Халтмаагийн Баттулгыг Монгол Улсын Засгийн газрын гишүүн, Зам тээвэр, барилга, хот байгуулалтын сайдын үүрэгт ажлаас чөлөөлөх нь зүйтэй гэсэн саналыг дэмжье гэсэн санал хураалт явуулъя. 

42 гишүүн санал хураалтад оролцож, 35 гишүүн зөвшөөрч, 83.3 хувийн саналаар санал дэмжигдлээ. 

Самбуугийн Ламбааг Монгол Улсын Засгийн газрын гишүүн, Эрүүл мэндийн сайдын үүрэгт ажлаас чөлөөлөх нь зүйтэй гэсэн саналыг дэмжье гэсэн санал хураалт явуулж байна. 

44 гишүүн санал хураалтад оролцож, 38 гишүүн зөвшөөрч, 86.4 хувийн саналаар санал дэмжигдэж байна. 

Гишүүд ээ, болоогүй ээ. За тогтоол баталъя гэсэн санал хураалт. Уг нь хуулиараа бол санал хураалт явсан бол тогтоол батлагдсанд тооцно гэж байгаа. Саяны санал хураалтаар тогтоол батлагдлаа. Энэ тогтоол та нар дээр байж байгаа. Тийм ээ. Тогтоол дээр эцсийн найруулгын саналтай гишүүн байна уу? Алга байна. Энэ тогтоолын эцсийн найруулгыг сонслоо. 

Гишүүд ээ, бид 6 сайдыг чөлөөлчихлөө. Засгийн газрын орон гарсан гишүүнийг нөхөн томилох хүртэл Ерөнхий сайд Засгийн газрын нэг буюу хэд хэдэн гишүүн, түүний үүргийг хуваарилан хариуцуулж болно гэсэн зарчмын дагуу Ерөнхий сайд бол одоогийн энэ гарсан сайдуудын ажил үүргийг бусадтай хариуцуулаад ингээд явах бололцоотой. Тийм учраас гарах байгаа тогтоолд тэр үүрэг гүйцэтгэгч энэ тэр гэсэн юм бол томилоод байх шаардлага байхгүй байгаа. 

Ер нь Засгийн газрын ажлыг цалгардуулах ийм ажиллагаа байж болохгүй ээ. Төрийн ажлыг бас цалгардуулж болохгүй гэдгээ Улсын Их Хурлын гишүүд бид бүрэн ойлгож байгаа. Хоёр нам хамтраад хамтарсан Засгийн газар байгуулсан хөтөлбөр, та бидний баталсан хөтөлбөр байж байгаа шүү. Энэ бол Засгийн газрын мөрийн хөтөлбөр байгаа. Энэ хөтөлбөр хэвээрээ байгаа шүү. Энэ дээрээ Улсын Их Хурлын гишүүд бид цөмөөрөө санал нэгтэй хамтарч ажиллана. Засгийн газраас сайдууд нь гарч байгаа явдал нь хөтөлбөрөө хэрэгжүүлэх талаар Улсын Их Хурлын гаргасан шийдвэрийг ямар нэгэн байдлаар хойш тавьж байгаа хэрэг биш гэдгийг одоо анхааръя. 

Улсын Их Хурал өөрийнхөө гаргасан шийдвэрүүдэд үнэнч байхаар барахгүй тэрнийгээ биелүүлэхийн төлөө энэ парламент, энэ 76 гишүүн хамтраад цаашдаа хуучин шигээ яг ажиллана. Парламент ийм журмаар ажиллана шүү. Яагаад гэвэл гаргасан шийдвэртээ бид үнэнч байна. За улс төрийн шийдлүүд бол тэр явдаг замаараа яваад, тэр хамтарсан Засгаас сайдуудаа татаж байгаа юм байж. Энэ бол өөр. Төрийн ажил цаашаа явна. Гаргасан хууль, шийдвэрүүдээ хэрэгжүүлнэ гэдэг нь бол өөр асуудал. Ийм учраас шийдвэрийг хэрэгжүүлэх ажил явагдана. Засгийн газрын хөтөлбөрийг хэрэгжүүлнэ. Үндсэн чиглэлийг өнгөрсөн оны 7 сард бид баталсан шүү. 2012 оны ажлыг. Тэр бол хамтарсан шийдэл. Энэ шийдлийн эсрэг Улсын Их Хурлын гишүүд, намын бүлгүүд ямархуу байдлаар ажиллах вэ гэхээр ерөөсөө хамтраад цаашдаа ажиллана гэдгийг анхааруулж байна. 

За Ерөнхий сайд үг хэлнэ. 

С.Батболд: - За товчхон би бас нэг хоёр үг хэлэх эрхтэй. Нөгөө талаасаа үүрэгтэй гэж ингэж бодож байна. 

Өнөөдөр бид бас Монголын улс төрд, улс төрийн хувьд, нийгмийн хувьд бас томоохон жишгийг тогтоосон, ололт амжилттай. Мэдээж хэрэг алдаа сургамжтай ийм ажилласан Засгийн газрын хувьд, Засгийн газрын нэг тулгуур болж байсан Ардчилсан намаас орж ажилласан 6 гишүүн маань гарч байна. Улсын Их Хурал энэ шийдвэрийг гаргалаа. Хамтарсан Засгийн газар Монголын улс төрийн хувьд, Монгол Улсын эдийн засгийн хөгжлийн хувьд, Монгол Улсын нийгмийн сэтгэлгээний түвшинд ч гэсэн жишиг тогтоосон, цааш нь бас бид анхаарах ёстой олон эерэг зүйлүүдийг гаргаж хийсэн гэдгийг бид зөндөө ярьсан. 

Монгол Улсын Засгийн газрын хийсэн ажлуудын олон сайн талыг ярьсан. Энэ бол хоёр нам, хоёр намаас сонгогдож ажилласан Засгийн газрын гишүүдийн бүтээлч, би бол үнэхээрийн Засгийн газрын гишүүдээ хэлж чадна гэж бодож байна, хэлж болно гэж бодож байна. Үнэхээрийн хариуцлагатай, сэтгэлтэй, зүтгэлтэй ажилласан. Амаргүй нөхцөл байдалд байсан. Гэхдээ Засгийн газрын гишүүд маань бол аль өмнөө тавигдсан зорилтуудаа хийх юмсан, үүний ард талд гарах юмсан гэдэг ийм зорилгоор ажилласан гэдгийг би бас Засгийн газрын тэргүүний хувьд хэлэх ёстой гэж бодож байна. 

Засгийн газрын хуралдаан, түрүүн манай зарим гишүүд хэлсэн. Хэзээ ч нэг нэгнээрээ талцсан юм уу, хэзээ ч намаараа талцсан юм уу, ийм уур амьсгалд болж байгаагүй. Хамтарсан Засгийн газрын хуралдаан, үйл ажиллагаа бол яг асуудлаар, зарчмаар болж ирсэн бол бас улс төрийн соёл, улс төрийн зарчим, улс орны хөгжлийн асуудлыг бол манай Засгийн газрын гишүүд хариуцлагатайгаар авч явж байсан гэж би бас хэлэх нь зүйтэй гэж бодож байна. Мөн Засгийн газар бас тогтвортой ажиллаж, үр дүнтэй ажиллахад хамтарсан Засгийн газар, Улсын Их Хурал, мөн энэ Засгийн газраас оруулж гаргасан шийдвэрүүдийг, томоохон шийдвэрүүдийг маш ихийг баталж өгсөн. Энэ бол Засгийн газар, Улсын Их Хурлын бүтээлч хамтын ажиллагаа байсан. 

Бид өнөөдөр мэдээж хэрэг ажил сайжруулахын тулд аль болохгүй зүйлүүдээ, аль дутуу хийсэн зүйлүүдээ ярих ёстой. Мэдээж сонгууль болж байгаа учраас аль болохоор дөвийлгөж, болоогүй зүйлийг мөн одоо мэдээж амжихгүй, цаг хугацааны хувьд амжаагүй зүйлийг ч гэсэн асуудал болгож тавих нь улс төрийн асуудал гэдгийг ойлгож байгаа. Гэхдээ бодитой зүйл нь бол хийсэн бүтээсэн, эрх зүйн түвшинд нь, эдийн засгийн түвшинд нь бодит үйл ажиллагаанд хийсэн зүйл нь их байгаа шүү гэдгийг бас би энд хэлэх нь зүйтэй гэж бодож байна. Гэхдээ дутуу орхисон зүйлүүд бас байгаа. Тийм учраас Засгийн газрын гишүүнээр ажиллаж байсан нөхдүүддээ хандаж хэлье. Мөн одоо Засгийн газрыг тогтвортой ажиллуулах бүхий л талаар нь ажил хэрэгч шүүмжлэлээр хандаж ирсэн нийт Их Хурлын гишүүддээ бидний ажлаа хийвэл дуустал хий, давс хийвэл уустал хий гэдэг энэ зарчмаар ажиллах ёстой. 

Ард түмнийхээ өмнө энэ хүлээсэн үүргийг биелүүлэхэд Монгол Улсын Их Хурал, тэр дотроо манай Засгийн газрын бүрэлдэхүүнд ажиллаж байсан, төлөөллөө оруулж ажилласан Ардчилсан намын бүлэг дэмжиж хамтарч ажиллана гэдэгт итгэлтэй байгаагаа илэрхийлье. Яагаад гэвэл бидний дэвшүүлж байгаа зорилтууд, хийх гэж байгаа ажил маань сонгуулийн үлдсэн хугацаанд хэдий ч гэсэн бидний хамтарч дэвшүүлсэн зорилтууд байгаа. Энийг бид нар хийж дуусгах үүрэгтэй. Энийг би түрүүн хэлсэн. Бид энэ нь хүнийх юм, энэ нь манайх юм гэж байхгүй. Энийг бол бид хийж дуусгах үүрэг хүлээсэн байгаа. Тийм учраас та бүгд, энийг бүгд ойлгож байгаа гэдгийг бас би бас одоо тэгж бодож байна. 

Ингээд Засгийн газрын гишүүнээр хамтарч ажилласан, үр бүтээлтэй хамтарч ажилласан нийт 6 гишүүндээ, Н.Алтанхуяг Тэргүүн шадар сайддаа, С.Баярцогт сайддаа, Л.Болд сайддаа, Л.Гансүх сайддаа, Х.Баттулга сайддаа, мөн одоо С.Ламбаа сайдаа, та бүгдэдээ бас би Засгийн газрынхаа нийт гишүүдийнхээ өмнөөс талархал илэрхийлж байна. Хамтарч бид нар ажил хэрэгч үр дүнтэй ажилласан. Мөн алдаа оноонууд байсан гэж би хэлсэн. Нөгөө талаасаа та бүгдийнхээ цаашдын ажил амьдрал, мөн улс төрийн энэ их цаашдын үйл ажиллагаанд нь бас амжилт хүсч байна. Ингээд та бүхэнтэй хамтарч ажилласандаа бас их таатай байсан шүү гэдгийг хэлье. Ингэж дэмжиж ажиллаарай. 

Түрүүчийн Л.Гүндалай гишүүний хэлдгээр бас одоо эргэж дэмжиж ажиллах ёстой шүү гэдгийг хэлье. Харин энэ хамтарсан хөтөлбөрөө эргэж дэмжиж ажиллахгүй бол муухай шүү бас. 

Д.Дэмбэрэл: - Гишүүд ээ, түр сууж бай. Энэ Нэмэгдсэн өртгийн албан татвараас чөлөөлөх тухай хуульд нэмэлт, өөрчлөлт оруулах тухай энэ нэг хугацаатай хууль байгаа юм. Эцсийн найруулгыг нь сонсчихъё. Зөвшөөрч байна уу? Эцсийн найруулгыг сонслоо. 

Тэр Гаалийн албан татвараас чөлөөлөх тухай хуульд нэмэлт, өөрчлөлт оруулах тухай хуулийн эцсийн найруулгыг сонсчихъё. Гишүүд энийг зөвшөөрч байна уу? Саналтай гишүүн байна уу? Алга байна. 

Хүн худалдаалахтай тэмцэх тухай хуулийн эцсийн найруулгыг сонсчихъё. Санал алга уу? Эцсийн найруулгыг сонслоо. За гишүүдэд баярлалаа. Хуралдаан өндөрлөлөө. (17:38-18:43) Ц.Алтан-Од

Хуралдаан 18 цаг 43 минутад өндөрлөв.

Соронзон хальснаас буулгасан:

